
Oybyu Ayuk Di'ibu Matewu
Jyaay

Jesukristu 'yaptujkuty

1 Tyaadu du'un tu'ugu listu ma 'yity kuxjaay
yu Xyuujuty ja 'vaptujkudyw Jesukristw, di'ibu
tuump'ajt aats'ajtu rey Davit, di'ibu twump'ajt
aats'ajtudu Abraan.

2 Abraan yu'u teety'ajtu Isaa, di'ibu teety'ajtu
Jakoob, di'ibu teety'ajtudu Judaa esu myuga'axuty.
3 Judaa yu'u teety'ajtu Fares esu Zerw, di'ibu
tyaak'ajtu Tamar. Fares yu'u teety'ajtu Esrom,
di'ibu teety'ajtu Aram, 4 di'ibu teety'ajtu Ami-
nadap, di'ibu teety'ajtu Naason, di'ibu teety'ajtu
Salmon. 5 Salmon yu's teety'ajta Booz, di'ibu
tyaak'ajtu Raap. Booz yu'u teety'ajtu Obeed, di'ibu
tyaak'ajta Rut. Obeed yu'u teety'ajtu Isa'ii, 6 di'ibu
teety'ajtu rey Davit.

Davit yu'u teety'ajtu Salomonk, di'ibu tyaak'ajtu
ku'ekytyo'oxy di'ibu fudo'oxy'ajtu  Uriius.
7 Salomonk yu'u teety'ajta Robwam, di'ibu
teety'ajtu Abiius, di'ibu teety'ajtu Asaa, 8 di'ibu
teety'ajtu Josafat, di'ibu teety'ajta Joram, di'ibu
teety'ajtu Uziius, 9 di'ibu teety'ajtu Jotam, di'ibu
teety'ajtu Akaz, di'ibu teety'ajtu Ezekiius, 10 di'ibu
teety'ajtu Manaseés, di'ibu teety'ajtu Amon, di'ibu
teety' ajta Josiius, 11di'ibu teety'ajtudu Jekoniius esu
myuga'axuty ma ja tlempu ko ja babilofiudu rey
tmunejxy ja israelita ja'ayuty tsimy jap Babilofiu
Naaxoty.

12 Ko tyaadu du'un fajxy, Jekoniius yu'u teety'ajtu
Salatyel, di'ibu teety'ajta Zorobabel, 13 di'ibu
teety'ajtu Abyut, di'ibu teety'ajta Elyakim, di'ibu
teety'ajtu  Azoor, 14 di'ibu teety'ajtu Sadok,
di'ibu teety'ajtu Akim, di'ibu teety'ajtu Elyut,
15 di'ibu teety'ajtu Elyazaar, di'ibu teety'ajtu
Matén, di'ibu teety'ajtu Jakoob. 16 Jakoob yu'a
teety'ajta Josee, di'ibu Mariiv muut pyejky. Esu
Mariiu yu'u taak'ajtu ja Kristy, ja'a njuna'ansm ja
Nindsun'ajtum Jesukristu.

17 Pes du'un oj kya'pxy majmajkts naska'axu
Abraanu tywsmp 'yaadsuty extu jabaat ma rey
Davit, es nan jamajmajkts naska'axe Davitu
tywamp 'yaadsaty extu jabaat ma yu« Babilofiu
ryey dyajnejxy tsimy ja ja'ayaty jap fiaaxoty, es
nan jamajmajkts naska'axu extu jabaat ma myiii
jyajty ja Kristu.

Jests myifi jya'ty

18 Du'un myiifi jyajty ja Jesukristu. Yu
Mariiu, Jesukristu tyaak, yus's naty pukanup
ja Josee. Es maanumu naty kyapuktu, Mariiu
0] wye'emy u'unkmuut mut ja Espirita Santu
myuk'ajtun. 19 Josee jyiky'ajty tuy'ajtun
muut es kyaj jyanayyajnidu'xdne ma Mariiy,
jyadimmastu'udan wi'ix kyaju ja'ayuty tnijawudut.

20 Ko du'sn twinmaay, tu'uge Diosu 'yanklus
t'ijxy tsyuujoty mya'ayoty es 'yanmaayu:

—]Josee, Davitu tysump 'yaats, katu Xyjawu es
Xy'axadjut yu Mariie éxtumua mnudo'oxy, mut ko
ja u'unk di'ibu yajminaampy yajja'taampy, yu's
Espiritu Santu jya'a. 21 Yu Mariiu tpaada'afi tu'ugu
u'ungu'unk, es xypyujtakut ja Xyuu Jesus. Du'un

txu'atut mut ko yajnitso'ogaampy ja jya'ayuty ko
dyajtugoyannu pyojputy.

22 Tugekyu tyaadu du'un tyuun jyajtu es yajkuy-
dyunut di'ibu naty ja Diosu kyugajxpu tu tnigajxy:
23 Yu kixyudo'oxy wu'umaamp u'unkmuut es

tpaada'afi tu'uge myaangu'unk
di'ibu yajtukxu'ataamp Emanwel,
di'iba ayuk wimbudsuump Dios ijtp mut udsajtum.

24 Ko ja Josee dyajwijy ja tsyuu mya'ay, du'un
ttuufl éxtum ja Nindsun'ajtumu 'yanklusa naty
tu tyuknipékyuty. Ta t'axaju ja Mariiu éxtumu
fNudo'oxXy es 0j tmunujxnu ma tsywunu. 25 Per
kyaj tsyunaaydyu éxtum tsywunude kasaadu
ja'ayuty extu ko ja Mariie dyajmiifi dyajjajty ja
myaangu'unk. Es ja Josee tpujtakua ja Xyuu Jesus.

2

Di'thu tni'uxpikudw wi'ixe du'sn yw mudsa'a
tni"ixtu ja mixyu'unk Jesus

1 Ko Jesus myiifl jyajty ma yu Belén kajpn,
Judeeu fiaaxdty, ma natys Eroodus ryey'aty ma
tade naxwifiudu, ta jyajtta Jerusalén naagudywu
ja'ay di'ibu miinde ma xuu pyudsemy, es jap
tni'uxpékude wi'ixu du'sn yu mudsa'a. 2 Es
dyajtuudu:

—c¢Maa net ja israelitudyu ryey di'ibu tu myifi
tu jya'ty? Pes ndsoofi ma xXuu pywdsemy. Tu
n'ixtuts ja myudsa'a es paadyuts nniminda es
n'awdata'anduts.

3 Ko ja rey Eroodus tmudooyu tyaadws, ta
wye'emy amofiy, es nidugekys nands'sn ja
Jerusalénja'ayuty. 4 Neturey dyajwooju nidugekyu

ja teedywyindsénuty es ja di'ibuty tsajptugoty
ya'uxpujktup, es dyajtauy:

—¢Maa net myina'af jya'ta'an ja Kristu?

5Taja'ajuty 'yadsoodu:

—Jam Belén, Judeeu faaxoty; mut ko ja Diosu
kyugajxpu tkuxjaay du'un:

6 Es mij Belén, Judeeu fiaaxoty,

kyaj mnugoogajpnuty ma tads nax,

mut ko ma mij pyadsama'an tu'ugu yajkutujkpu

di'tbu kywentu'ataambyuts ja nja'ayuaty, ja is-
raelituty.

7Netu Eroodus tnigajxu ayu'udsyw ja di'ibu naty
tu jya'ttu, es dyajtuuy na'a du'sn meeru naty tu
kyuxe'eky ja mudsa'a. 8 Net yajkajxtu Belén, es
ya''anmaaydyu:

—Nujxtu jam, es uxta'aydys tade mixyu'unk; es
ko xypyaattut, awa'anuguts esuts uj nandu'un nujx
n'awdatyuts.

9 Mudu tyadu reyu 'vayuk fujxtu ja ja'ayuty.
Net ja mudsa'a di'ibua naty tu t'ixtu ma ja faxuty,
kyuxe'ky jatugok, es yu'wjuty tpanujxtu extu ko
jyajtta ma naty ja mudsa'a ta wys'umu tujk
nikyjxm ma naty ja mixyu'unk. 10 Es yu'ujuty
xyondaktu ko t'ijjxtu ja mudsa'a. 11 Ta tyujkudu
tugoty, es tpatta ja mixyu'unk mudu tyaak
Mariiu. Net faygyoxtunaaydydkudu es t'awdajtta
ja mixyu'unk. Ta t'agajts ja myay'atyuty es
tmooydyu oory, ja oybyu pa'ak xu'kpu es jatu'ugu
pa'ak xu'kpu di'ibu xyu'ajtypy mirrs.

12 Dios anmaayudu tsyuujoty mya'ayoty es
kudiibu jysmbittut ma Eroodus, paaty tpujktu
wiink tu'u es jyumbijtta ma ja naxuty.

Jestus yajmuge'eky

13 Ko tyaads jyumbijttu, ta ja Josee t'ijxy
tsyuujoty mya'ayoty tu'uge Diosu 'yanklus. Ta
'yanmaayu:

—Pudu'vk. Munyjx ja mnudo'oxy esu 'yu'unk,
es nujXtu tsojk Ejipte es wu'umdu jap extu kots
4] mij n'awanudut es mjumbittut, mut ko Eroodus
'yuxta'ayaampy ya mixyu'unk es dya'ooga'an.

14Netu Josee pyude'ky es tmunejxy ja mixyu'unk
esu tyaak. Ta tsyo'ondu koots, Nujxnudu Ejiptu.
15Jap wye'emy extu koonum 'ye'ky ja Eroodus.

Tyaadu du'sn tyuun jyajta es yajkuydyunut
di'iba naty ja Nindsun'ajtum tu ttukkajxwa'xy ja
kyugajxputy: “Jap Ejiptuts nnigaxa n'U'unguts.”

Eroodus tni'ana'ams es 'yooktut ja mixyu'unguty
16 Ko ja Eroodus tnija'aju ko ja di'ibu naty
tu kyu'ixudue te tyukxi'iguds, yu's ko oj kyaj
'yokjumbijnudu, ta jyantsytyagoyjyot'ambejky.
Net tni'ana'amu nidugekys ja yedywjku'unguty
'yooktut, yu majtsk jumujtpu es waanu mutskputy,
jam Belén es tugekyu myugajpnba'ajuty. Du'un
ttuuii ma ja tiemps ma naty tim jawyiin
tu kyuxe'eky ja mudsa'a, éxtumu naty tu
tyukmumadya'agudu yajxon di'ibu 0j kyu'ixuds.
17 Es mut ko du'un dya'o'ktaaydyu ja una'ku'unk,
net yajkuydyuufi di'ibu naty ja Diosu kyugajxpu
Jeremiius tu dyajwe'emy kuxja'ay:
18 Yajmudooy ma Ramaa kajpn
ko pén jyu'uy ya'axy ya''ayow ya'"ama'at.
es kyaj ttseky es péan pyumay pyutdjudut
mut ko tu naty 'yo'ktaayfuds.

19 Es ko 'ye'ky ja Eroodus, ta ja Josee tsyuujoty
mya'ayoty t'ijxy ja Diosu 'yanklus jam Ejiptu, es
'yanmaays:

20 —Pydu'vk. Tsoon yaa mudu mixyu'unk esu
tyaak, es jumbittu ma ja israelitudyu fiax, mut ko tu
'yooktu di'ibu naty ya'oogaampy ys mixyu'unk.

21 Netu Josee fiejxy mudu mixyu'unk esu tyaak
ma israelitu fidxuty. 22 Es ko Josee tmudooy ko
Arkelawu naty ana'amp jam Judeeu ko tkuwe'emy
jatyeety Eroodus, ta tsyu'ka ko fiujxafn jam. Es kom
tu natyus Dios 'yanu'umxuty tsyuujoty mya'ayoty
kudiibu fiujxut Judeew, ta oj fiejxy Galileew figaxoty.
23 Ko 0j jya'ty jam, ta oj tsyunaaydyaknbéky ma ja
Nazaret kajpn Tyaadu du'un tyuun jyajtu es ya-
jkuydyunut éxtum jyunands ja Diosu kyugajxputy:
“Ya''anwumup ja Kristu: Nazarenu ja'ay mij.”

3

Fwank Yajnubajtpu tkajxwa'xy ja Diosuw 'yayuk

ma muyj it

1Es ma tadu tiemps ja Fwank Yajnubajtpa myiifi
ma muyj it Judeew, tkajrwa'xy, 2 es jyuna'afi:

—Yajjumbitts mjot mwinma'afiuty, mut ko ja
tsajpOtmudu kutujkun te wyingon.

3 Tyadu Fwank yu's naty di'ibu ja Diosu
kyugajxpu Isaiiu tu tkaxja ay du'un:
Yajmudoy tu'ugu ja'ay ya'axy jyeky ma tu'ugs muyj

it:
“BOxkukudu ja Nindsun'ajtumu fiv'a tyu'u.

Yajtuujudua tyu'aa.”
4 Yu Fwank yu'a Wylt'a]typy ijty ja kameys
jumk es po'o twuaun'aty, es yu's ijty jye'xy'ajtypy

ja mu'u esu tsimba'ak. > Es ma ja Fwank
fiimiinudu Jerusalén ja'ayuty es nidugekyw di'iba
tsunaaydyup ma ]a Jordan mujnuuba'a, es tugekyu
di'ibu Judeeu fiaaxoty, 6 es tmayatsta ja pyojpu. Esu
Fwank dyajnubéty ma ja Jordan mujnus.

7 Es ko ja Fwank t'ijxy ko mayu fariseeuty esu
saduseeuty Niminudu ma yajnubéty, ta t'anmaay:

—Miidsuty du'sn éxtumu awa'andsa'afiun.
Es éxtumu tsa'afiuty tkuga'aktu ja juun kudiibu
tyOyut, miits mjundndup Xytyijy ko mnitso'oktut
mudu mnubajtun es ko du'un ja Dios kyaj
mduydylnudut éxtume pojpw ja'ayuty. 8 jKyaj
tyuy'ajtunuty! Jawyiin xytyuk'ixtut mut ja
mjiky'ajtun ko tuy'ajtun te mjodumbitty, 9 es
kate mnayjyuna'anudu: “Ydsgjtum yu's tysump
'yaats ja Abraan.” Tuy'ajtun n'anwumu ko ya Dios
mbaat dyajtugatsyu tyadua tsaa éxtum ja Abraanu
tyaump 'yaadsuty. 10Es ja Diosu tyaydyu'unun tim
wingoomp mudu pojpu ja'ayuty, éxtum ko mudu
jatsys ndukpo'ta'kum ja kepy di'iba kyaj 'yOyuty.
Paaty tugekyu kepy di'ibu kyaj tysump'dty oyaty,
yajpo'tu'ugup es yajpujta'agut juundty. 11Hj tydmuts
miidsuty nyajnubéty mut ja nuu es ya'ixut ma
nidugekyu ja'ayuty ko miidsuty tu mjodembitte ma
mbojputy. Per miimp ja di'ibu myudajtypy ni'iga ja
mukK'ajtun es kyajts uj ndu'unuty. Es kyajts xyfituku
esuts yu's Nmudunut éxtum tu'uguja'ay ja tyuumbu
di'ibu yajnujxup ja kyw'uk. Yu'u mya]nubatudup
mut ja Espirita Santu esu jusn. 12 Es yu's Kyu'sjoty
tmudaty ja tyuumbajn es dyajwa'adsa'afi ja triigy,
es yajpujku'ugut ]a triige ma ja tsya'x, es ja truga
pyosta'ak yajno'ogut mut ja juun di'ibu ni na'a

Jesus fiubety

13 Net ja Jesus tsyo'ofi Galileew, es tnimiif
ja Fwank ma Jordan mujnuae esa Fwank
yajnubatudut. 14 Tim jawyiin kyaj tjakupukan
ja Fwank, es t'anmaay ja Jesus:

—Mijtsu du'un mjapatup Xyajnubdatuduts, ges
wi'ixuts 4j mij nyajnubatut?

15Jesus 'yadsooju:

—Tyam wa'an du'unuty, mut ko oyus du'un es
ndu'unum di'ibu Dios tsyejpy.

Net ja Fwank tkupejky.

16 Ko naty ja Jesus tu fubajtta'ay, netyu
pyudseemy nujoty. Ta pojunu tsajp 'vawatsy esu
Fwank t'ijjxy ko ja Diosu Jya'ajun kyuda'aky éxtum
tu'uge paku'unk, es figuda'agyuty kyubajkkujxyu
Jesus. 17 Es net yajmudooy jysna'afi tsajpotm:

—Tyaadudse du'sn ja n'Uunguts di'ibuts
njantsytsyejpy, di'ibuts muut njotkujk'aty.

4

Mujku'ugopk tja'ixy esu Jesus pyekytytinut

1 Netu Espiritu Santu yajnujxu Jesis ma muyj it
es ja mujku'ugopk t'ixut wi'ix ja Jesus dyajpeky-
tyufi. 2 Justyikxyxyuu justyikxy ux 'yijty ni nu'un
kyakaay. Ta pyatu ja yuu. 3 Ta ja mujku'ugdpk
tmuwingoori ja Jesus, es t'anmaay:

—Pun mijtse de'sn ja Dios m'U'unk'ajtup,
anuumu tyadu tsaa es jyumbitut tsajkaaky.

4Es ja Jesus t'adsooy:

—Ja Diosa jyaaybyajtun jyuna'afi: “Kyaj jy-
atyim'yu'ayudys tsajkaaky muut jyiky'aty ja ja'ay,
tyukjiky'atup mut tugekyu Diosu 'yayuk.”

5 Net ja mujku'ugopk dyajnejxy ja Jesus ma
Jerusalén kajpn, es dyajpejty ma muj tsajptujk
kopk. 6 Ta t'anmaay:

—Pun mijtsu du'un ja Dios m'U'unk'ajtup, nay-
gyujubijpnaxudu, mut ko ja Diosu jyaaybyajtun
jysana'afi:

Ja Dios tyuk'ana'amdup ja 'yanklusuty
es mgwentu'atudut.

Myajpudu'ugudup mudu Kyu's
kudiibu tsaa dyajtsayutut ja mdeky.

7 Netu Jesus t'adsooy:

—Nandu'un ja Diosu jyaaybyajtun jyuna'aii:
“Katu xy'ijjxmatsy yu mWindsén Dios.”

8 Ta jatugok ja mujku'ugépk dyajnejxy ja
Jesus ma tu'uge kopke kujxmbu, es ttuk'ljxy
nidugekyus naxwiniudu ja'ayuty es ja myuj'ajtun.
9Ta t'anmaay:

—UYijtsuts mij nmo'oyup tugekyu tyaadu pun xy-
wyingoxtunaabyuts es xy'awdatuduts.

10Net ja Jesus t'anmaay:

—Nujx, Satands. Mut ko ja Diosu jyaaybyajtun
jyena'aii: “M'awdatup ja mWindsén Dios, es
xymyudunut yu'uyu je'eyu.”

11 Net ja mujku'ugopk tmastuty ja Jesus,
est ankles fimiinude yajkaay vya'ukudu, es
myuaduunuds.

Jesus tkajxwa'xtso'ont ja Diosu 'yayuk
12Es ko Jesus dumudooy ko Fwangu naty 'yity pu-
jxndugoty, ta oj fiejxy Galileeu fiaaxoty. 13 Per kyaj

0j wye'emy Nazaret, nik jap o0j fiejxy tsunaabyu
Kafarnaum, mejyfibya'aay ma Zabulongu fiax esu
Neftalii flax. 14 Tyaadu du'un tyuun jyajta es ya-
jkuydyunut di'ibu ja Diosu kyugajxpu Isaiiu naty tu
tkuxja'ay:
15Ja Zabulongu fax esu Neftalii flax
esu nax di'ibu jadsoo ma mejyfiun, ma xXuu tsyi'ity
es ma Xuu pyadsemy,
ja fax ma Jordan mujnuu mut ja Galileeu fax,
ma jyiky'attu di'ibu kyaj 'yisraelituty,
16ja ja'ay di'ibu jiky'ajtta kubi'its ku'ook
tu t'iXta ja mujpu jaj te'xun.
Es ma yu di'ibu naty jiky'ajttup
ma éxtum mbaat njuna'anum 'yawaxu o'kun,
tu Kyuxuufie mut ja jajun.
17 Net ja Jesus tkajxwa'xtsondaky es jyunafi:
—Yajtugatstu mwinma'afiuty es jodumbitty, mut
ko ja tsajpOotmudu kutujkun te wyingof.

Jests twoy nimajtdaxks ajkxmajtsputy

18 Tu'uye'ebyu natyu Jests ma yu Galileeu Mye-
jyfibya'a, ko t'ijxy nimajtsk tukka'axu una'k. Yu'sn
natyu Simonk di'iba nandu'un xyu'ajtypy Peedru,
esjatu'uk ja'adum ja Andrés. Ajkxmajtstubu naty,
yu'a naty kyujubijpnajxtup ja 'yajkxmajtsn nujoty.
19 Netu Jesus t'anmaay:

—Pamiinduguts, es ujts miits n'uxpujkpu'attup
es nmo'oydyuat jatu' ugu tuunk. Tyamya
xyajtsonda'aktut es xy'uxta'ayut may ja ja ayaty
es xytyukniminduduts esuts nandu'sn yu'djuty
n'uxpujkpu'attut.

20 Netyu tnikaktu ja 'yajkxmajtsn es tpanujxtu
Jesus.

21 Ko waanu 'yvaknujxtuw, ta Jesus t'ijxy
nimajtsk tukka'axu una'k, Santya'agu esu Fwank,
'yu'ungudyus Zebedeew. Tamu naty ma tu'ugu
barke mudu tyeety t'axuyw ja 'vajkxmajtsnuty.
Netu Jesus 0j yaxuduy, 22 es nan jamyu tnikaktu ja
byarku es ja tyeety. Ta tpanujxtu ja Jesus.

Jesusw mayjya'ay dya'uxpeky

23 Jesus tyuk'yo'oydyaabyu naty ja Galileeu it,
ya'uxpeky majaty ja tsyajptyjk, nidu'uk nidu'ugu
kajpn tkajxwa'xy ja oybyu ayuk di'ibu figajxypy
ja tsajpotmudu kutujkun, es dya''aguda'aky ja
ja'ayuty di'ibaty pujkudup. 24 Ko o0j tnijawudu
Jesus ma tugekyu Sirys naxwinuduy, ta ttuknimi-
indu nidugekyu di'ibu ayoodup mut kanak nax ja
pujk ado'onun, di'ibu pujkadup ja ka'oybyu pa'am,
mo'tputy esu Xuxuty, esu Jesus dya''aguda'aky.
25 Pyanujxudu mayu Galileeu ja'ayuty es ja ja'ay
di'ibu tSHnaaydyup ma ja Dekapolus kajpnuty esu
]erusalen nua'un di'ibuty tsunaaydyup wiink tsoo
Judeeu faaxOty es ma Jorddn mujnus ma Xuw
pyudsemy.

S

Jesusw mayjya'ay dya'sxpeky

1 Ko Jesus t'ijxy ja mayjya'ay, ta pyejty ma
ja kopkun, es fiaxwe'tsy jam. Net tyuknabikudu
ja 'yuxpujkputy, 2 esu Jesus ya'uxpujktsonddkudu
du'un:

Penuty kuni'xyuty

3 —Kuni'xy ja di' 1buty nay'uxkajpudup ko py-
ojpuja'ay'attu, pes yu'u ittup ma tsajpotmudu ku-
tujkun.

4 ’Kuni'xy ja di'ibuty juuygyujk yaxkujkudup,
pesu Dios pa''ayowanudup.

> ’Kuni'xy ja di'ibuty kyaj myu; pyaaduds,
ja'a ko Dios mo'oyanudup ja naxwifiudu éxtumu
kyuma'an.

6 ’Kuni'xy ja di'ibuty jyantsytsyojktup es ttinut
di'iba Dios tsyejpy, ja'a ko du'un yajpujta'aga'’andu.

7’Kuni'xy ja di'ibuty naymyuma'xtujkudup, pes
nandu'sn muma'xtukudup ja Dios.

8 ’Kuni'xy ja di'ibuty wa'ats ja 'yanmuja'anuty,
pes yu'udyu du'un ittup mudu Dios.

9’Kuni'xy ja di'ibuty yajtsipwa'xtup, pesu Dios
pujta'agudup éxtumu 'yu'unguty.

10 °’Kuni'xy ja di'ibuty ijttup witsy po'oty mut
ko jyiky'aty éxtumu Dios ttseky, pes yu'a ittup ma
tsajpOtmudu kutujkun.

11 °’Kuni'xy miidsuty ko ja ja'ayuty m'oojudu
es mnixi'itk mdukxi'iguds, es m'udu'ats
mgajxtu'udsude miidsuty mut Kkots miits
nmuduumbu'atta. 12 Xonda'aktu es jotkujk'attu,
mut ko ja Dios mmudajtxudup pujke'eky tsajpotm
muj may'aty di'ibs mmo'oyanudup, pes nands'sn
tpajudijttu ja Diosu kyugajxputy di'ibu jiky'ajttu
maanumu naty miits mgajaa'attu.

Kaan esu jajun

13 ’Extum ja kaan dyajta'amdsa ja
tsu'utsy kudilbu mya'adut, miidsuty mbaat
xyjujpkuwa'agude ja axuk'ajtun ya naxwiiii
kudiibu ja'ayuty mya'attut. Pun ja kaan tugeepy
ja tya'amts'at, ¢ti muut mbaat nbujtdkem ja
tya'amts'at jatugok? Ni wi'ix tsoo mbaat

kyanakytyufi, ¢kadii?  Je'eyu ya'uxko'ot esu
ja'ayuaty ttuktaandut.

14 ’Extum ja xwu Xykyudu'xum ma njudijtum
kudiibu ngunajp nguja'pxem, miidsudys du'sn
éxtum ja jajun es xytyukni'ixudut ja ja'ay di'ibu
du'un pojpu es wi'ixu du'un ja Dios ttseky es
njiky'ajtum. Du'sn miidsuty éxtum tu'ugu
kajpn di'ibu ijtp kopkkujxm, 'yixtup miidsuty
mjiky'ajtun. 15 Ni pén tkayajtoye'eky tu'ugu seeru
juun es netyu tkujiidsut mudue armuun; nik ni'iga
tpyjta'aky kujxm ma ttukjajudya'ayut tugekyu
ja tugot. 16 Nandu'un jajtpa du'unuty, wa'an yu
mjajunuty tjajy muk éxtum mbaat ja ja'ay t'ixtu
ja oybys mduunguty es t'awdattut ja mDeedyu
tsajpOtmudu.

Wi'ix ja Moisés ja 'yana'amun tyufl

17 °Kyaj xywyinmdydyut ko uj nyajtugoya'afi
ja Moisesu 'yana'amun o ja 'yuxpujkunu Diosu
kyugajxputy. iNi wi'ix tsoo! Ja'ats ta nnimii
esuts nguydyuna'afiuts. 18 Pes uj n'anmaaydyupts
miits ja tuy'ajtun, ja tsajp esu nax tuglyup
jawyiin maanumu naty Kkyatugoy tu'ugu letra
kyukodn di'ibu ja ana'amun jya'a'ajtypy. Tugekyu
yajkuydyuunda'aya'afi. 19 Paaty di'ibu kyaj
tkuydyufi tu'uge tyadu ana'amun, oy yu'wjuty
ja yi'inum waanubu, es ttukni'ixut ja wiinkputy
es kyaj tkuydyundut tadu ana'amun, tyadu
ja'aye du'un 'yitat pi'ixy jujp amu'unk jam
tsajpotm. Per di'ibu kyuydyiimpy es ttukni'ixu
ja wiinkputy tkuydyunut, tyaadu du'sn itup muyj
jam tsajpotm. 20 Tuy'ajtun n'anuemuds, pun Kyaj
miits mjiky'ajttup tuy'ajtun muut kudiinem ja

fariseeuty es ja di'ibuty tsajptugoty ya'uxpujktup,
kyaj mdiékudut tsajpotm.
Win'ak'gjtan

21°’Miidsuty tu xymyudowdu ko ja n'aptujk'ajtum
ya'"anmaaydys: “Kate myajja'ay'eeky. Di'ibu
ya'e'’kypy tu'uk pdén, ys's yajmunyjxep ma
tkumudowut.” 22 Per uj n'anmaaydyupts miits
ko di'ibu tyukjot'ambejkypy yu myugu'uk, yu'a
du'un yajpayo'oyup ja pyeky; di'iba 'yoo yaxypy
ja myugu'uk, patup es tyukkumudowudut di'ibu
ana'amdup muj tsajptugoty; es di'itbu pyejty
kyudakypy ja myugu'uk, kudsu'ugue ko hujxut
ayoodaknoty ma junya'ank.

23’Es pun mmunejxypy ja mwindsu'kun ma ar-
tal es jam xyjamyetsy ko ja mmugu'uk te mij
xymyudugoy, 24 nika'ak yu mwindsu'kun jam ar-
tal windum es nujx jawyiin mnayyajti'igyudu
mude mmugu'uk. Net mjumbitut ma artal es
Xypyuyjta'agut ja mwindsua'kun.

25 'Pyn ja pén mni'sunude es mmunejxyuty
kumdaat, kajx'dyudu tu'aay kadiibu mguyakudut
ma justisun, ja'a ko yu justisa mguyakudup
ma ja polusiia, es mbujta'agudup pujxndugoty.
26 Tuy'ajtun n'anwumudu ko kyaj mbudsémut jap
extu ko xykyubajtta'ayut tugekyu ja mbeky.

Ja'ay dyajtugoy ja pujk ukunw wyindsu'kan

27 "Miidsuty tu xymyudowdu ko yajnigajxy
jékyup: “Kate Xyajtugldy ja pujk ukunu
wyindsu'kun.” 28 Per wj n'anmaaydyup miits
ko oytyim pénuty di'ibu 'yadsejpy tu'ugu toxytyujk
es tmudugoya'afi, fapatypy éxtum muut tu tyugoy,
oy je'eyu tu jyuna'af jyodoty wyinma'afioty.

29 ’Pun m'aga'afl wiin myajpekytyuunup, juut
es naska'adsu jagam.” Waanu oy ko xyajtugdyut
tuk pedaza mnini'x es kudiinam ko mwu'smut mut
amuums mnini'x es myajpujta'agut ayoodaknoty.
30Es pun m'aga'afigyu's myajpekytyuunup, niboot
es uxXjuwip jagam. Waanu oy ko xyajtugOyut tuk
pedaze mnini'x es kudiinem ko mwu'smut mut
amuumsu mnini'x es myajpujta'agut ayoodaknoty.

Kasaadu ja'ay flaymyastu'ududy

31 °Nande'sn yajnigajxy jékyup: “Di'ibu
myastu'udaampy ja fiudo'oxy, jawyiin tsyékyuty
tmo'oyut tu'uga neky ma jyana'afi ko tmastu' uty
jafiudo'oxy.” 32 Per uj n anmaaydyup miits ko pén
ja toxytyujk t'uxwejpy, pun Kyaj ja agyajxmuty ko
dyajtugdy ja pujk ukune wyindsu'kun, fa'aygysjxm
ja toxytyujk dyajtugly ja pyjk ukunus wyindsu'kun
ko wiink yedyujk tpeky. Es ja di'ibu pyejkypy
ja toxytywjk di'ibu dyajmatstu'uty, nandu'sn
dyajtugdy ja pujk ukunu wyindsu'kun.

Ja'ay wyanda'aky
33 "Nandu'sn miidsuty ta xXymyudoodu
ko ya''anmaaydys ja n'aptgjk'ajtum:  “Katu

xywyanda'aky tii andakungyujxm. Mguydyunubu
du'un di'ibu mwandakypy ma Nindsun'ajtum.”
34 Per w4 miits n'anmaaydyup: Ni na'a
mgajuna'andut “por tsyos” ko ti xywyanda'aktut;
es ni mudu tsajp, mut ko yu's ja Diosu 'yufiaaybyajn
ma yajkutiky; 35 es ni na'a xykyawanda'aktut
mudu naxwifiude, mut kKo yu's du'sn éxtum ma

* 5:29 Xytyuk'ijxumu Jesus ko di'ibu xyajpekytyu'unum, yu's jot
winma'afi, es kyaj yu'udyuw wiin, es ni yu's ja ku's. IX Mateww
15:17-20

tkuxkapy ja tyeky; es ni mudu Jerusalén, mut ko
yu'u du'un ja kyajpnu Dios, ja muj Rey; 36 esni mudu
mgubajk, mut ko kyaj mbaat Xypyajta'aky poop
0 yuk tu'uk je' eyu mwaay. 37 Du'ufiu mjuna'andut
“oy” o “Kyaj”, ja'a ko di'ibu fikeempy yu ayuk,
tyaads due'sn miimp ma yu ka'oybyw.

Katu ja'ay naydyukmujumbitudu axuuk

38 "Miidsuty tu xymyudowdu ko yajnigajxy
jékyup: “Mdukkuebatup ja wiin ak wiin esu
tuts ak tuts.” 39 Per uj n'anmaaydyup miits
ko ja ja'ayuty mduna'anudut axuuk, katu miits
xyhiwa'k'0yudu. Pun mgojxup ma m'aga'aiidsyoobu
m'ama'atsy, koojumbit jatuk adu'um. 40 Pun ja
pén tsyiptuna'afi muat mij es mbujkuya'afiuty
ja mnixuy, mo'oy nands'sn ja mdsyamarrs.
41 Pyn jaa tu'uge soldaadu o justisu agwanu
mdukmunujxa'afiuty ja tsyemy tuk mil metrs,
munujX majtske du'unun jyagamuty. 42 Ko pén ti
m'amdowudut, mo'oy; es pun ja ti pén m'amdoyuty
ani'xy, tuk'anu'x.

Wi'ixe mudsip yajtsokut

43 ’Nan tu xymyudoodu ko yajnigajxy jékyup:
“Mdsokup ja mmudujkpa'a, es mduk'ak'atup ja
mmudsip.” 44 Per uj n'anmaaydyup miits ko
mdsOktup ja mmudsiputy, es mninu'xta'aktup
ma Dios di'ibaty axuek mduunudup. 4° Du'unu
den xya'ixudut ko m'u'unk'atude mDeedyu
tsajpOtmudu. Pes yu'u tyukni'aampy yu xuu ti'igyu
ja oyjya'ayuty es di'ibuty kyaju Dios tmudunds, es
yajtiipy ma ja ja'ayusty di'ibu jiky'ajttup tuy'ajtan
muut es nandu'un di'ibuty kyaj jyiky'attu tuy'ajtun
muut. 46 Pun miits mdsojktup yu'uyu di'ibu miits

mdsojkudup, ¢wi'lx Xymyubujkpudu ko Dios miits
mgumaya'anudu? jPes extu yu pojpu ja'ayudyu
du'sn tyuundup! 47 Pun mgajxpo'xtup miidsuty
ya'uys mmugu'uguty, ;ti oy'ajtune dunu taadw?
Pes extu di'ibuty kyaj t'uxkapte Dios tyuundubu
du'un. 48 Du'un éxtumu mDeedyu tsajpOtmudu
wya'adsuty, ittu miits wa'ats nandu'un.

6

Oybywu tu'unun

1Ko thyundu ja oybyu éxkum es xykyatundut
mayjya'ayoty es yu'a je'eyu t'ixtat ti mduundup.
Pun mdiimbys du'un, yu ja mDeedyu tsajpotmudu
kyaj mmay'atudut. 2 Paaty ko xypyudékut mut
til di'ibu tugoy'ajtxudup, katu ja'ay xytyuknijawut
éxtum 'yadu'utstu di'ibu nay'andijudup jyiky'attu
tuy'ajtun muut, mut ko du'un yu'ujuty 'yvadu'utstu
esu ja'ayuty 'yixudut ko dyaktu ja naybyuduku
ma ja tsajptajk, o ma ja muj tu'u di'ibu kajpnoty,
es du'an mysjpudsémdue ko jyiky'atts tuy'ajtun
muut. Pes uj n'anmaaydyupts miidsuty ko mut
yu'uyu taadus, tu t'axdjude ja myay'aty. 3 Per
mij ko xypyudukuya'anut di'ibu tugoy'ajtxup,
mo'oy ayu'udsys, éxtumm mbaat njuna'anuem katu
m'anajiigyu's xXytyuknijawus di'iba tyiimpy ja
a'oybyu. 4 Ko du'un xymyo'oy ayu'udsys, net
ja mDeedyu tsajpOtmudu t'ixut di'ibu mdiimpy
ayu'udsywu, es yu's mmay'atudup.

Kajxtdkan

5’Ko mgajxta'aktut, katu du'un xytyundu éxtum
di'ibu nay'andijudup jyiky'atte tuy'ajtun muut.
Yu'ujuty Kyajxta'aktu tanu ma ja tsajptujk o ma

ja muj tu'u di'ibu kajpnoty es du'un ja ja'ayuty

'yixudut. N'anmaaydyup miidsuty ko yu'ujuty tu

t'axdjudu ja myay'aty. 6 Per mij ko mgajxta'agut,

tuka mgwartu tugoty es nayfi'agdjuds, es jap

ayu'udsyu Xymyugajxta agut, es du'un mDeedyu

tsajpotmudu di'ibu 'yijxypy ti ja' ay tyuundup

ayu'udsyw, yu's mmo'oyudup ja mmay 'aty.

7°Ko mgajxta'agut mij, katu je'eyu xyfikajxpéty

ja m'ayuk, éxtum 'yadu'utstu di'ibu kyaj t'ixy'atta

Dios es jysna'andue ko mut ko Kkyajxut ni'igs,

jantsy tmudaty ko Dios myudoo'itudut. 8 Katu

miju due'un xytyufi, ja'a ko mDeety wa'ats tni-

jawa di'ibu miits mdugoy'ajtxup maanumu naty

xykya'"amdoy. 9 Paaty ko miits mgajxta'aktut,

du'un mgajxta'aktut:

Tatitu'unk di'ibw ijtp tsa]potm

wa'an nidugekyu ja'ayuty mwindsu'uguda es
m'awdatuds.

10 Min mij es myajkutukut ja ya naxwiif,

es yajtunup ja mdsojkun yaa éxtum jam tsajpotm.

11 Meegyuts tyam di'ibuts xytyugoy'ajtxup esuts
ngay n'uugut.

12 Es xymya'xut uudsuty ja nbojpudyuts,

éxtumts wudsuty tu nma'xtu di'ibuts axuuk tu xy-
tyunds.

13 Es kudii xyajkutiky es ja ka'oybyu xyajpeky-
tyunut.

14°Paaty ndukjaygyujkudu, pun miits mma'xtup

ja di'ibaty mduunudup axwuk, ys mDeedyu

tsajpOotmude mma'xudup miidsaty nandu'un.

15 Per pun kyaj xymya'xte di'ibu mduunudup

axuuk, yu mDeedyu tsajpotmude nan Kkyaj

mma'xudut ja mbojpus.

Ja'ay yayu'aty

16 °’Ko miits m'ayu'attut, katu xypyujta'aktu
mwiin mjujputy ya'ayow ya''ama'at, éxtum
'yadu'utstea  di'ibs nay'andijudup jyiky'atta
tuy'ajtun muut.  Yu'wjuty tyuundubu du'un esu
ja'ayuty 'yixudut ko 'yayu'attu. Tuy'ajtun n'ansumu
ko mudu taadu tu dun tpuktu yu myay'aty. 17 Per ko
miits m'ayu'attut, wimbuj kupuj es naywyoogudu
yajxon, 18 kudiibu ja ja'ayuty tjaygyukudut ko
m'ayu'atts. Yu'uyu du'un ja mDeedywu tsajpOotmudu
di'ibu fiija'ap ti ja'ay tyuundup ayu'utsy, es yu'u
mmo'oyadup ja mmay'aty.

Pyjku'ukts ja m'oy'gjtun tsajpotm

19 ’Kate mjiky'aty xywyindsimy xywyinwuuil
ja meefi ya naxwiifi, ma yu juyujk afiimal
dya]wmdagOy oytylity, ma tyows ja meef
es ma ja ma'tspu tniddkudu. 20 Nik oy
pujku'ukte ja m'oy'ajtun jam tsajpotm, ma ni ti
tkayajwindugOlyut es ma kyajpu ma'tspu. 21 Ja'a
ko ma xymyudaty pujke'eky yu m'oy'ajtun, jamu
du'un nands'sn 'yity ye mjot mwinma'afiuty.

Du'an ja wiin éxtumu kuduw'xn

22 °Yy mwiina du'un éxtum tu'ugs kudu'xn
es tkude'xut ja mdu'u. Pun oy ys mwiin,
mdu'uyo'oyup yajxon kude'xy. 23 Per pun yu
mwiin ma'at, mjaditep kubi'its. Es pun Kkyaj
xytyuk'ixy ja mwiin, jnugoo jyantsyyuakuty ja
koots'at ma mjudity!

Dios esu meeit _ _
24°Ni pén mbaat tkamudufi majtske wyindsén,
ja'a ko pun tuump yajxén ma ja jawyiimbu

wyindsén, kyaj mbaat fakytyufi yajxon ma ja
myumajtskpa. Es pun ja mysmajtskps wyindsén
tsyejpy ni'igae es tyufi yajxon mut yu's, Kyaj
mbaat ja jawyiimbu tnakymyuduf. Kyaj mbaat
xymyudufi ya Dios pun mbujtdkypy ja mwinma'af
es ja mmujaa ma ja meefi. 25 N'anmaaydyup
ko kats mnaydyukjotmaydyunude di'ibu
m'okkay m'ok'uuktup es mjiky'attut, es ti wit
m'oktuktékudup. Pes mut yu'aya yu mjiky'ajtun
es yu mnini'x di'ibu Dios tu mdukmay atyuty,
yu's da'an ni'ige oy kudiinem ja mje'xy mbeky
ess mwit mnijam. 26 Ixta yu joon juyujkuty.
Kyaj fii'iptu es ni kyatsikts, es ni tkapujka'ukta
ja pysjta'aky ma yu mok tujk. Pes yu mDeedyu
tsajpotmudue mooyudup ya jye'xy pyeky. Dios
mdsojkudup miidsuty ni'ige kediinuem ja ]oon
juyujkuty. 27 ;Péne du'sn mbaat dyaj'yoii ja
jyiky'ajtun mut ko myay tyajy? 28 ;Ti ko mmay
mdajte mude mwit mnijamuty? IXte wi'ix aamyoty
yondu ja pujy, es ni kyatunda es ni kyata'aktu.
29 Es n'anuumu ko ni ja rey Salomonk, mut tugekyu
tsyuj'ajtune wyit, kyaj oj tyi'igyus tsyuj'ajtun mut
yu's. 30 Es pun ja Dios yajpijpy ja pujy di'ibu
pi'tsp pojun es jakumbom yajno'kns, ¢ti ko kyaj
xymyubuktu es udsajtum yu's Xywyitxum? ¢Es ti ko
miidsuty je'eys waanu xymyubuktu? 31 Paaty katu
mmay mdajta: “;Tii net n'okka'ay n'ok'ukum?”,
es “,Tii net nwit'ajt nnijam'ajtum?” 32 Mut ko ja
ja'ayuaty di'ibu kyaj tmudunds Dios maay tajtup
mut tugekyu tyaadu. Pes ja mDeedyu tsajpOotmudu
fijja'ap ko mdugoy'ajtxudup tugekyu tyaads. 33 Es
du'un jotmo'oydyw ja Dios es jyiky'attut éxtum

yu's yajkutiky, es m'axdjudup nandu'un tugekyu
tyaaduty. 34 Pes kyaj xymyumay xymyudajtut pun
ti bom uxtejm miimp kudakp, ja'a ko bom bom
miits xymyudatte di'tbe mmumay mmudajup.
Tu'uk tu'ugu xuu di'ibu mmumay mmudajup.

7

Kyaj wiinkputy nugoo nbayo'oysm

1’Katu miits xypyayo'oydyu nugoo yu wiinkputy,
kudiibu Dios mbekymyo'oyudut. 2 Mut ko
éxtum miits xypyayo'oydyu ja wiinkputy, Dios
nands'sn mbayo oyudup miidsuty. Extum
mbaat njuna'anum, mut ja armuun di'ibs muut
xXyKkyijxy ja wiinkpuaty, nan ys's muut Dios
mgijxudut ja mja'ajuty. 3 ¢Ti ko xy'ixy tu'uk ja
kepywyayu'unk di'ibu jap mmugu'uk wyiinoty
es kyaj mij xytyufiu kwentu ja muj kepy di'ibu
jap mwiindty? 4 ;Es wi'ix mjuna'afi: “Mugu'uk,
n'okju'tumu tade kepywyayu'unk di'ibu jap
mmudajtypy mwiinéty”, es kyaj mnayjyawuty
ko mij xymyudaty ja myj kepy jap mwiinoty?
> Mnay'andijyaty éxtumu ja'ay di'ibu jiky'ajtp
tuy'ajtun muut.  Yajpudsém jawyiine tadu ma]
kepy di'ibu jap mwiinoty, es du'un mbaat xy'ixy
yajxon es xyjuudut tadue kepywyayu'unk di'ibs jap
mmugu'uk wyiinoty.

6 ’Kata Xxymyo'oy ja Ukuty yu tsu'utsy di'ibu tu
Nejxy windsu'kun es nan katu Xywyujy ja perle ma
yu udsum, ja'a ko ttuktaandut, ta mnijumbitudut es
mduktsu'uts mduknukudut.

Amdowdu, uxta'aydyu es koxtu jun'aa tujk aa

7 ’Amdowdu, es m'axdjudup; uxta'aydyw, es
mbaattup; koxtu jun'aa tujk aa, es m'awatsxudup.
8 Mut ko di'ibu 'yamdeepy, 'vaxdjup; es di'ibu
'yuxtaapy, pyatypy; es di'iba kyojxypy ja jun'aa
tujk aa, awatsxup ja tyujk aa.

9’¢Pén nidu'uk miidsuty myo'oyup ja 'yu'unk
tu'ugu tsaa ko 'yamdodwdut ja tsajkaaky, 19 0 tu'ugu
awa'andsa'afl ko 'yamddwdut ja ajkx? Kyaj pén,
¢kadii? 11 Es miidsuty pojpw ja'ayuty, mmooydyup
ja oyatypys ja m'u'unk m'una'kuaty, waanu ni'igu
ja mDeedyu tsajpotmudu tmo'oyut ja oyatypyws
pénuty amdoojudup.

12 °Pes du'un di'ibu miits mdsojktup es ja wi-
inkputy mdukmudinudut, miits mdukmudinduebu
taadu. Tyaadu du'un tu ya''awijtsmiky tugekyu ja
Moisesu 'yuxpujkun esu Diosu kyugajxputy.

Twjk aa xu'utspw
13 *Tgkudu ma ja tujk aa xu'utspu. Ja'a ko
wyoofiuty ja kemy'aa es ja tu'u di'ibu nujxp ma
ja kutugo'oyun, es may ja ja'ayuty di'ibu nujXtup
jap. 14 Per xyu'udsuty ja kemy'aa es ja tu'u di'ibu
nujXxp ma ja jiky'ajtuns wine Xew winu tiempu, es
niwaanuty yu's di'ibu pyattup.

Ya'uxkajptup ja ja'ay éxtumu du'sn 'yaduw'utstu

15 °Naygywentu'dtude ma yu andakputy
di'iba jundndup ko yu'sjuty ja Diosu kyugajxps.
Naybyujtakudup tuda'agyuty éxtumu borreegu per
du'unu dun yu'wjuty éxtumu waxka'uk awa'anun.
16 Miidsuty mbaat xy'uxkaptu mut éxtumu du'un
'yadu'utstu. Kyaj yajtiky yu uuve ma yu apyfigyepy,
es ni yu iige ma yu botonus pujy. 17 Tugekyu
oykyepy yajkypy ja tysump oy, es tugekyu axuk

kepy yajkypy ja tysump axuuk. 18 Yu oybyu kepy ni
na'a kyatuump'aty axuuk, es ni yu kepyu axuukpu
kyataump'aty oy. 19 Tugekyu yu kepy di'ibu
kyaj tysump'aty oy, ya'uxpo'tu'kp es yajkujubipu
juunoty. 20 Paaty n'ansumudu ko miits m'uxkaptup
pén oyjya'ay es pén kyaj 'yoyjya'ayuty mut yu
di'iba tyuundup.

Kyaj nidugekyu tydkudu tsajpotm

21 ’Kyaj nidugékyuty di'ibuts xy'anmaaydyup:
“Windsén, Windsén”, tydkueduat tsajpotm, yu'uyu
tékudup di'ibu tyuundup ja tsyojkunu nDeedyuts
di'ibu jam tsajpétm. 22 Ko ja'ay yajpayo'oydyut,
mayuts xy'anwemuduat: “Windsén, Windsén, mut
ja mxuugyyjxmuts te ngajxwa'xyuats ja m'ayuk,
es tuts nyajpudsémdu ja ka'Oybyuty, es tuts may
ndufi ja muj'ajtun.” 23 Nétuts uj n'anwumut: “Ni
na'ats miits tu ngaja'ay'attu. jMastUttuguts mi-
idsuty ka'oybys muduumbuty!”

24 ’Pes du'un di'ibuts xymyudoo'ijtp es ttufi
éxtumts ¢ n'anwumu, du'sn éxtum tu'ugus ja'ay
kuwijy di'ibu kyoj ja tywjk ma tu'uge muyj
tsaade'eky. 25 Myiifi ja nuu tuu, kyeemy ja mujnuu
es myiifi ja muk poj ma tadu tujk. Per kyaj kyudaay,
mut ko yu's pyotsy'wjx'ajtypy ja muj tsaade'eky.
26 Per ja di'ibuts xymyudoo'ijtp es kyaj tkuydyuii
di'ibuts nja''anmaapy, du'un éxtum tu'ugu ja ayu
kujuumbu di'iba kyuxkoj ja tyajk ma yu pu' u]un
27 Myiifi ja nuu tuu, ja mujnus kyeemy es myiifi ja
muk poj ma tadu tujk. Ta kyudaadaay ja tujk.

28 Ko ja Jesus du'un jyunaandaay, ta ja ja'ayuty
du'ufiz wys'smudyaaydyu ja'agywjxm ja Jesusu
'yuxpujkun, 29 mut ko ya'uxpékudu éxtum



MATEW®H 8:1 Xxiv MATEW®U 8:9

tu'uk di'ibu myudajtypy ja kutujkun, es Kkyaj
éxtumu di'ibu ya'uxpujktup ja di'ibuty tsajptugoty
ya'uxpujktup.

8

1 Ko ja Jesus jyunajky jam kopkkujxm, may
ja ja'ayuty o] pyanujxudu. 2 Ta fAimuwingoonu
tu'ugu ja'ay di'ibu myudajtypy ja leprua pa'am. Ta
Naygyoxtunaaydydaku Jesus wyindum, es t'anmaay:

—Windsén, mij pun mdsejpy, mbaaduts
xya''aguda'aky.

3Net ja Jesus tku'unikoof, es t'anuumu:

—Ndsejpyuts es m'aguda'agut.

Es ko t'anmaaydyaay du'un, netyu ja lepru
puma'ay 'yagudaky. 4 Esu Jesus t'anmaay:

—Ix jaygyuks. Kate pén xy'anuemus. Nujx
winguwa'agu ja teety, es yak ja mwindsu'kan
éxtumu Moisés dyajnigutujks, es du'un nidugekyu
ja'ayuty tnijawudut ko tu m'aguda'aky.

Jesus dya'aguda'aky tu'ugs soldaaduw windsunu
tyuumbu

> Ko Jesus jyajty ma ja Kafarnaum Kkajpn,
tu'ugu soldaads windsén fiimiing, es myusnu'xtaks,
6 'yanu'umxuty du'un:

—Windsén, ya nduumbuts mabajngujxy 'yity
madsu ndujk, tu Xyujxnu es jyantsy'ayoy muk.

7Jesus 'yanmaayu:

—UYijtsuts nujx nya''aguda'aky.

8Ja soldaadu windsdén 'yadsooy:

—Windsén, Kkyajts uj Xxyhituke es mij
mdakut madsue ndujkun. Je'eys ko mjuna'anut,
es aguda'agup ja nduumbuts. 9 Hj ku'um

nmudajtypysts ja nwindsén di'ibats xXy'ana'amp,
es nandu'sn nmudatyuts ja soldaaduty di'ibuts
n'ane'empy. Kots n'anwumu yu'wjuty nidu'uk:
“Nujx”, nujxp, es kots n'anwumau jatu'uk: “Min”,
miimp, es kots nduk'ane'emy yu nduumbuts ti
ttinut, tylimpy.

10 Ko ja Jesus tmudooyu tyaadw, du'uiiu 0j
wys'smu es t'anmaaydyw di'ibu naty panujxudup:

—Tuy'ajtun n'anwemudse ko ma nidugekyu
israelitu ja'aysty, Kyajts nbaaty ni pén mut
kajaa myubujkun éxtumu tyadw ja'ay. 11 Hits
miits n'anmaaydyup ko may myindut ja ja'ayuaty
di'ibu tso'ondup ma Xuu pyudsemy es ma
xue Kyunaxy, es Raxwaatstut Kydydyut mudu
Abraan, Isaa esu Jakoob ma ja tsajpOotmudu
kutujkun. 12 Per ja di'ibu du'un tu jyapaadudu
es 'yittut ma yu tsajpOtmude Kutujkun, yu'wjuty
yajjubijppudsémdup awa'atstuuy ma ja koots'at,
ma ja'ayuty jyu'uy ya'axtut es fAaydyutskaadudut
mudu ayo'on.

13 Net ja Jesus t'anmaay ja soldaadu windsén:

—Nujx ma mduyjk, es yajtunudu du'sn éxtum tu
xymyubekyun.

Ta ja tyuumbu netyu 0j 'yagudaknu.

Jesus dya"aguda'aky ja Peedru myu't toxytywjk

14 Jesus o] fejxy ma tyujka Peedru, es
t'ijxy ja Peedra myw't toxytysjk mabajngujxy
pya'amgo'’knue mudu muk juun. 15 Ta ja kyu'a
ttoonu. Net fiiwatsu ja juun. Ta pyadu'knu es tmooy
ja kya'ay 'yukun.

Jesus dya"aguda'aky may ja puma'ayuty

16 Es ko 0j tsyi'tnu ja Xuu, net tmumindu ma Jesus
may ja ja'ayuty di'ibu myudajttup ja ka'oybyu. Es
mut tuk aagajxyus dyajpudseemy ja ka' oybyu es
nandu'un dya"agudaky nidugekyu ja puma'ayuty.
17 Tyaadu du'un jyajty es yajkuydyunut di'ibu
figajx ja Diosa kyugajxpu Isaiiu ko jyundfi:
“Yu's yajpude'k ja nbagi'ix'ajtum es dyajnejxy
janba'am'ajtum.”

Piénuty pyatsoondndup ja Jesus

18 Takumbom mejyfibyu'aay ko ja Jesus t'ijxy
tyukmikyuty ja mayjya'ay, ta t'anmaay ja
'yuxpujkputy es 'vawinndxtut ma ja mejyf.
19 Tu'uge di'ibu tsajptugéty ya'uxpujkp ja
'yana'amun tmuwingoofi ja Jesus, es t'anmaay:

—Windsén, nbanujxaambyuats mij oytyim
maaty mnejxy.

20Jesus 'yadsooy:

—Yu wax myudajtypy ja 'yvaank esu joon
jeyujkuty myudajttup ja pya'an, per 4 ja
Naxwifiudue Ja'ayudys Kyudunaabys, kyajts
nmudaty ja ngukdyuts madsu ngubajk nyajpo'xut.

21Jatu'uk ja 'yuxpujkpu 'vanmaayu:

—Windsén, nbanujxupts mij, per eXtu
koonumdsu ndeedyuts 'yvoogut esuts n'okku'uy
n'oktajuduts, net nbanujxut.

22 Netu Jesus t'adsooy:

—Pamiinguts tyam es nika'ak yu o'kputy, wa'anu
wiink ja'ayuaty dyajnaxtékudu. Ja'ats n'andijpy
di'iba kyaj jyotmaydyufiuty esa Dios tmudunut.

Jestis dyajmo'oty ja poj es dyajtumijtku ja mejyn

23 Net ja Jesus es ja 'yuxpujkputy tysjkude ma
tu'uge barks, es 'yawinnaxanudue ma ja mejyf.

24 Ti'in myiifi tu'uge muk poj. Ta ja mejyii fiikapy
extu tywjkunu nuu barkoty. Maabu natyu Jesus.
25 Ta ja 'yuxpujkputy oj fiinujxudu es o] yuxudu. Ta
t'anmaaydyu:

—iYajtsOktuguts, Windsdén! jTyap ngupa'tsunu!

26 Ta ja Jesus 'yanmaayudu:

—¢Ti ko nugoo m'oktse'kudu? Miits mmudajttup
je'eys waanu ja mmubujkunuty.

Ta pyude'ky ja Jesus, es t'ooy ja poj es ja mejyii.
Ta oj wyu'umudya'ay amofiu es tumijtku. 27 Es
ja 'yuxpujkputy ak du'viiv wys'smudyaaydys, es
Nayjysnanudu:

—¢Panu da dunu tyaadu?, ko extu yu poj es yu
mejyh ta myumudOyuty.

Gadaru ja'aysty di'tbu myudajttap ja ka'oybyuty

28 Ko Jesus jyajty mejyfifiindxy ma Gadaru fiax,
majtske yedyujk pyudseemy kampyoonoéty. Ta
Nimiinude. Nimajtsk tmudatte ja ka'Oybyuty es
nugoo jyantsy'awa'an'dtts, ko ni pén mbaat
kyanaxy ma tadu tu'aa. 29 Ta oj yaxka'aktu:

—Diosu 'yU'unk, ¢ti mdunaampy mut sudsuty?
¢Tii ja'a mnumiimpy es Xytyaydyuna'anduts
maanum tkapaaty ja tiempu?

30 Natuknas'ixu jamu naty nimays udsum
jya'xu'ukty, 31 es ja ka'dybyuty yajjundnudu ja
ja'ayuty, esjaJesus t'anmaay:

—Pun Xxyajpudsumandupts ma tyadu ja'ay,
na'ijxtuguts esuts ndékut ma tadu udsémuty.

32 Netu Jesus 'yadsooju:

—Oy. Tékudu.

Ja ka'oybyuty pyudswumdus ma ja ja'ayuty, es
tyujkude ma ja udsémuty. Net nidugekyw ja

udsémuty NujXtu ]antsy paye egyus nax jejp'am es
kyupuyu'knajxtu mejyiioty, es jap oj jyi'xta'aydys.

33Di'ibu kywentu'ajttup ja udsum fay'adsu'kudy,
es kyakta. Ko jyajty ma ja kajpn, ta tmadyaktu
tugekyu tyaadu éxtumu naty tu tyufl tu jyatyuty mut
ja ja'ayuty di'ibu myudajttu ja ka'dybyuty. 34 Net
nidugekyu ja kugajpnuty tsyo'ondu es tninujxtu ja
Jesus, es tmunu'xtaktu es pyudsdmut jam es fiujxut
wiinktuuy.

9

Jesus dya'"aguda'aky tu'ugw xux ja'ay

INetja Jesusjyumbijnu mut nan ja'ayu barku, es
fiujxnu ma yu's ja Kafarnaum kajpn. 2 Ko jam jya-
jty, ta tyuknimiinuedu tu'ugu ja'ay di'ibu tu Xyujxns,
kyo'knu ma tu'uge mabajnu'unk. Ko Jesus t'ijxy ja
myubujkunuty, ta t'anmaay ja puma'ay:

—TJotkujka. Yu mbojpu yajma'xp.

3 Net nidu'uguty ja di'ibuty tsajptugdty
ya'uxpujktap twinmaaydyu: “Tyadu ja'ay
myudugeepy ja Dios éxtum jyuna'an.”

4 Komu Jesus fija'abu naty di'ibu
wyinmaaydyup, ta t'anmaaydyu:

—¢:Ti ko xymyudatte axuuge winma'afiuty?
5 Kyaj fiimujaaty njuna'anem: “Yu mbojpu
yajma'xp”, mut ko kyaj ya'ixy pun tuy'ajtun. ¢Tii
kyaj dyu'unuty? Es mjuna'andup miidsuty ko
ni pén tka"anwumut yu tyadu xux: “Pudu'uk, es
nujx”, mut ko netys mbaat ya'ixy ko kyaj tmudaty
ni ti muk'ajtun. Tii kyaj dya'unaty? 6 Pes oy.
Min n'oktuk'ixta ko uj, ja Naxwifiudu Ja'ayudyu

Kyudunaabys, wjtse de'sn nmedajtypysts ja
muk'ajtun ya naxwiifl es nma'xuduts ja pojpu.

Net t'anmaay ja xux ja'ay:

—Pudu'vk. Yajmuk ja mmabajn es nujx ma
mdujk.

7 Net ja xux ja'ay pyude'ky es oj fiujxnu ma ja
tyujk. 8 Ko ja mayjya'ay t'ijxtu tyaadu, ta tsyu'kudu
es t'awdajtta Dios mut Ko tu tmo'oy ja myuk'ajtunu
Jesus.

Jestus twoy ja Matewwu

9 Ta Jesus jam tsyo'ofl es t'ijxy tu'ugu ja'ay
di'ibu xyu'ajtypy Mateww, ja 'yu'ufiu ma yaj'yaky ja
kugubety. Ta t'anmaay:

—Pamiinguts es n'uxpujkpu'atut.

Ta Matewwu pyude'ky, es tpadso'ofi ja Jesus.

10 Ma tadu xuu 'ya'ux'ajty ja Jesus ma yu
Matews tyujk, mut mayu ya]kugaba]tpaty es nan
niganaaguaty di'ibu 'yandijtup pojpu ja'ayuty, es
ti'igys mut ja 'yuxpujkpudyu Jesus. 11 Es ko ja
fariseeuty t'ijxtu tyaadus, ta dyajtuudu ja Jesusu
'yuxpujkputy:

—¢Wi'ixe du'sn ko ys mwindsén kyay 'yiiky
mudu yajkugubajtputy es mudu pojpu ja'ayuty?

12Jests myudoo tyaadu, es t'anmaay:

—XKyaj tsyékyuty ja kudsooy ma yu di'ibu oy'ajt
muk'ajttup, jaays du'un ma yus puma'ayjya'ayuty.
13 Nyjx jatta di'iba 'yandijpy ja Diosu jyaaybyajtun
ma jysna'ai: “Gj ndsejpyuts es xymyuddattut ja
pa'ayo'on, es Kkyajts xytyukwindsu'uguduts ja
jeyujk afiimaluty.”

Jesus dyajtéwdu ti ko kya"ayu'aty

’Pes kyajts uj nwoy ja ja'ay di'ibu jiky'ajttup
tuy'ajtun muut, yu's de'snue pojpuw ja'ayaty es
jyodumbittut.

14 Net nija'ajuty ja 'yuxpujkpudys Fwank
Yajnubajtpu tnimiindwu ja Jesus, es dyajtuudu:

—Ti ko kya"ayu'attua yu m'uxpujkputy éxtum
'yayu'attu fariseeuty es uudsuty, yu 'yuxpujkpudyu
Fwank?

15 Netu Jesus t'adsooy:

—¢Tii mbaat 'yitta jotmaymyuut yu di'ibu tu ya-
jwowdu ma tu'ugu ja'ay pyeky maanum ja pujkpu
yedyyjk 'yak'ity mut yu'vjuty? Miimp ja tiempu
ma yajpujkudut ja pujkpu yedyujk, taanumu du'un
'yayu'attut.

16°Ni pén tka''abatsu tu'ugu tyuk wit mudu jemy-
wyit, mut ko ja jemywyit fiwumukut, ta Kywudsut
ja tuk wit waanu kajaa. 17 Ni yu vinu jembyu
kyaya''adamu ma yu tukpu nua'abutsanbyo'o, mut
ko pun yajtuumbu du'un, ja po'o kuudsup, es du'un
ja vinu es ja po'o tyugoOyut. Paaty n'ada'amum ja
jembys vine ma yu jembys nuw'abutsunbyo'o es
du'un yajmudatut yajxon nimajtsku tyaaduty.

Jayru fiuux es ja toxytywk di'ibw Jesusw wyit tyoon

18 Ma ja Jesus t'anwumudu tyaads, tu'ugu
israelitudys wyindsén jyajty ma ja Jesus,
Naygyoxtunaaydyaku es t'anmaay:

—Yu nnuuxuts te 'yeeky. Pun mnujxp mij es
mgu'unikeempy, jiky'atup jatugok.

19 Netu Jesus pyude'ky es fiejxy mut yu'u,
ti'igye mudu 'yuxpujKkputy. 20 Net tu'ugu
toxytyajk puma'ay di'ibu majmajtsk jumujtu
naty tmudajne windaxys, tmuwingooil ja Jesus

uxku'p tsoo, es faydyukpatu ja wyit pa'a, 21 mut
ko du'sn fayjyuna'afiaty: “Mut yu'syw Kots
nnaydyukpaadudut yu wyitu Jesus, aguda'agupts.”
22 Per ja Jesus wa'kumbijt, t'ijxy ja toxytyujk es
t'anmaay:

—]Jotkujk, tu m'aguda'aky mut ko tu Xxymyubeky.

Ta netyu 'yagudaknu.

23 Ko Jesus jyajty ma ja windsunu tyujk,
ta t'ijxy ko ja xXuxputy t'uxkujkunude es nujx
dyajnaxtukuydnudue ja o'kpw, es ja ja'ayusty
jyantsyjyu'uy jyantsyya'axts. Ta t'anmaaydys:

24 —Pudsumdu yaa. Yu kixyu'unk kyaj tu 'yeeky.
Maabu dun jam.

Ja ja'ayuaty je'eyu ttukxi'iktu. 25 Ko ja Jesus
dyajpudsuumdaay ja ja'aysty, net tysjke ma ja
0'kpu es tke'umumajtsu. Ta ja kixyu'unk pyude'ky.
26 Ta yajmadyakwa'xtaay oymyaaty yu tyadu
muj'ajtun.

Jesus dya'ijxpéky majtsks wiints

27 Ko pyudseemy jamu Jesus, majtska wiints
pyanujxudu es myuwyaxkakudu:

—iPa"ayooduguts uudsuty, Davita tyaump 'yaats!

28 Es ko Jesus jyajty ma ja tujk, net ja wiindsuty
Aimiinudw, es yu's dyajtuuy:

—cMmubujktup miidsaty ko ) mbaadudsu
tyaada ndufi?

Net ja'ajuty jysnandu:

—Ti ko kudii, Winds#én.

29 Net ja Jesus ttoonu ja wyiin, es t'anmaay:

—Wa'an dyajtufi éxtum ja mmubujkunuty.

30 Ta ja wyiinuty oj wyus'umdaaydys yajxon.
Jesus tyuknipujkuds jantsy yajxon, 'yana'vmxudu:

—Katu pan xytyuknijdwuadu.

31Per je'eyu yu'ujuty pyudsuumdu ma ja Jesus, ta
tmadyakwa'xtu ma tugekyu ja kajpn di'iba naty ja
Jesus tu ttufi.

Jesus dya"aguda'aky tu'ugs uum

32 Ko yu'udyu naty jam pyudsumdu, naagudyu
ja'ay dyajmiinde ma Jesus tu'uge yedyusjk uum,
di'ibu naty myudajtypy ja ka'oybyus. 33 Ko ja
Jesus dyajpudseemy ja ka'oybys ma tada uum, ta
ja uum oga'an oj kyajxy. Du'ufiu ja ja'ayuty 0j
wyu'umudyaaydyu, es jyunandu:

—iNi na'anum Kkyaya'ixy du'un éxtumu tyaadu
ma yu israelituty!

34Per nik ni'igu ja fariseeuty flayjyuna'anudu:

—Tyaadu yajpudseempy ja ka'oybya mut ko
pyudékuty ja mujku'ugopk.

Jests tpa'ayooy ja ja'ayuty

35 Jesus dya"abudseemy tugekyu nax kajpn, es
ya'uxpejky majatys tsajptyjk nidu'uk nidu'uge
kajpn, es tkajxwa'xy ja oybys ayuk di'ibs fiigajxypy
ja tsajpotmudu kutujkun, es dya"aguda'aky oy-
tyim di'ibudyus pujk ado'onun. 36 Ko ja Jesus
t'jjxy ja mayjya'ayuty himinudu, ta tpa"ayoods,
mut ko moon tujktubu naty éxtumu borreegu di'ibu
kyajpu 'yijx'ijt kywentu'ajtpu. 37 Ta t'anmaaydywu
ja 'yuxpujkputy:

—Tuy'ajtun ko ja pujta'aky oy myayuty, per
ja tuumbuty oytyim waanuty. 38 Paaty am-
dowdu es munu'xta'aktu ja Dios, ja NiWindsunu
tyadu pujta'aky, es t'akkaxut ja tuumbuty es min
dyajpudu'uktu ja pujta'aky.

10

Jesus twin'ixy nimajmajtsk ja 'yapOstuluty

1 Net ja Jesus dyaxa ja nimajmajtskpu
'yuxpujkputy, es tkutujkunmooy es dyajpudsamdut
ja ka'oybyu es dya"aguda'aktut tugekyw oytyim
di'ibudyu pujk ado'onun. 2 Tyaadudyu du'un
ja Xyuujuty ja nimajmajtskpu apOstuluty: Tim
jawyiin Simonk di'iba nandu'un Xxyu'ajtypy
Peedru, es ja myuga'ax Andrés; Santya'agu esu
myuga'ax Fwank, 'yuna'kudyu Zebedeew; 3 Felipy;
Bartolomee; Tomads; Mateww ja yajkugubajtpuy;
Santya'agu ja Alfeeu myaank; Tadeew; 4 Simonk ja
kananeeu ja'ay; esu Juudus Iskaryotu di'ibu Oknam
kyuyajk ja Jesus.

Jesus tkexy ja 'yuxpujkputwjk Diosw 'yayuk
kajxwa'xpw

> Jesus ttuk'ane'emyu tyadu nimajmajtskpu es
nujX 'yayuk kajxwa'xte mudu tyadu kajxwijun:

—Katu mnejxy majaty tsysunude di'ibu Kkyaj
'yisraelituty, es ni mgatékut majatys samaritanu
kajpn. 6 Nujxtu jamyus ma ja borreegu tugoybyu
ma yu Naxwifiudu Israel. 7 Nujx kajxwa'xtu ko ja
tsajpOtmudu kutujkun tu wyingofi. 8 Ya''aguda'aktu
ja puma'ayuty, yajjikypydktas ja  o'kputy,
tukniwa'atstu di'ibu myudajttup ja leprua pa'am, es
yajpudsémdu ja ka'Oybyuty. Miits m'axdjudu tyadu
muk'ajtun nadu'sfis, nan Kkats myajmujlydyu
ko du'un xytylUndut. 9 Katu Xyajnujxtu ni di'ibu
meefl, 10 ni yu mdu'amgyujxmudu. Yu'u je'eyu
myajnyjXtup ja mnixuy tu'uk. Kate XxymyunujXtu
wiinkpu mgu'uk es ni mdajk, mut ko di'iba tuump,
patup kya'ay 'yuugut.

11 ’Ko mja'ttut miidsuty ma tu'uge kajpn o
rantsyus, uxta'aydyw jap tu'ugue ja'ay di'ibu ijtp
windsu'ugu, es wa'umdu ma yu's tywjk extu
koonum mdsoona'andut. 12 Ko mdujktikudut,
kajxpo'xtu es amdow ja Dios es kyunu'xudut
yu'wjuty. 13 Punu tadu ja'ay di'ibu ma tadu tyjk
nitujkup ja Diosu kyunu'xun, yajkuydyunup; es
pun kyaj fitékuty, miidsuty ni tii mgatugo'oyxudut.
14 Es pun jam ma kyaj m'axdjudu es ni je'eyu
mgamudoo'ita'anudu, pudsumdu ma tads tujk o
tadu kajpn es winxitta yu naxjok ma yu mdékyuty.
15 N'anuumudu tuy'ajtun ko ja'ay yajpayo'oydyut,
ja tywydyu'ununue tyadu kajpn waanu o'ktay
kudiinum ja ja'ayaty majatys Sodomu kajpn esu
Gomorrs kajpn.

Jesus tnigajxy ko ja 'yaxpwkputy yaj-
pajudijtta'aktut

16 ’j1xtu! Hjts miits ngajxtup éxtum ja borreegu
waxka'uk agijky. Du'un m'ittut pe'typy éxtumu
tsa'afiun, per kyaj m'awa'an'attut. Itta éxtumu
paku'unk. 17 Nay'ix'it naygywentu'dtudu,
mut ko ja'ayuty mguyakanudup ma yu justiss,
myajwopdnudup ma tsajptujkuty, 18 es extu
myajnujxudup  gobernadoor  windum  es
ma réyuty mut Ko n'apostulu'atts, es du'un
xymyadya'aktuduts &) miidsuty ma yu'wjuty es
ma di'ibu kyaj 'yisraelituty. 19 Ko mguydkudut
ma vyu justisuty, kate mjotmay'ookta wi'ix
m'okjuna'andat o wi'ix Xxy'ok'anwumudut,
ja'a ko mbaadudut ma mgajxa'andut, Dios
myajmi'inxudup ja m'ayukuty, 20 ja'a ko Kkyaj

miidsuty di'ibu dun Kkajxdndup, yu's du'unu
mDeedyu Jya'ajun di'ibu mgugajxanudup.

21 ’Yu ja'ayuty kyuydktup ja myuga'axuty
es 'yoogut, esu u'unkteedyuty Kkyuyaktup ja
'yu'unguty; ja u'unk una'kuty myudsiptsoondup
ja tyaak tyeedyuty es 'yooktut. 22 Nidugekyu
naxwiiiude ja'aysty mduk'ak'ata'afiuty miits
mut wjtskysjxm. Es di'itbu 'yakmubejkypyum
du'ufium, yu's nitso'ogup. 23 Ko mbajuditudut
ma tu'uge kajpn, nujx wiink tsoo. Tuy'ajtun
n'ansumude ko wuj, ja Naxwifiudue Ja'ayudyw
Kyudunaabys, minaambuts maanumu naty
miits xykyatuk'yo'oydya'aydysnum nidugekyu
yu israelita kajpnuty.

24°Ni tu'ugu uxpujkpu kya'ity windsu'ugu ni'igu
kudiinem ja di'ibu ya'uxpujkup, es ni tu'ugu
po'oduumbu kya'ity windsu'ugu ni'ige kadiinem
ja wyindsén. 25 Ja uxpujkpu mut yu'uyu ko du'un
yajwindsu'ugut éxtum di'ibu ya'uxpujkup, es ja
po'oduumbu mut yu'uyw ko du'un yajwindsu'ugut
éxtumu wyindsunun. UYijtsu du'sn éxtum tu'ugu
kudujk, es miidsuty, du'un éxtumdsu njiiky
nmugu'uk. Pun ja kudujk ya''ansamu mujku'ugopk
Belzebuu, ¢tii kyaj waanu axuuk ya''ansemudut ja
di'ibu tsyunaaydyup ma ja jyaun tyujk?

Pun yajtsu'ugup

26’Paaty katu xytsyu'ugudu ja'ayuty. Ni ti kya'ity
ayu'udsyu di'ibu kyaj fide'xyuty, es Kkyaj ni ti
ayu'udsyubu di'ibu kyaj yajnijdwut. 27 Di'ibu
n'anmaaydyup ma ja koots'at, kajxwa'xta miits
ma ja xuufl'at; es di'ibu n'anmaaydyup ayu'udsyu,
nigajxtu miidsuty muk extu tujkkuejxm. 28 Katu

xytsyu'ugudu di'ibu ya e'kypy yu! uya nini'x es kyaj
mbaat dya'eeky ja anmuja'an; ja'a du'sn mjaw
mdsy' ugup di'ibu mbaat dya]kutugOy ma ayoodakn
janini'x es nandu'un ja anmuja'an.

29 7:Tii kyaj yajteeky majtska joonu'unk mut
tu'uge meefiu'ungu? Es ni tu'ugs tads joonu'unk
kyaka'ay naxwiifi pun kyajpe mDeedyuty dya-
jkutiky. 30 Es extu yu mwaay myudajtypy ja Dios
madsyoy tu'uk tu'uk. 31 Katu mdsu'ugudu. Mi-
idsudyu du'un ja Dios mmudajtedup kumay waanu
ni'igu kudiinum may ja joonu'unguty.

Pignuty ja Jesus 'yuxkajptup mayjya'ayoty
32 °Nidugekyu ja'ayuty di'ibuts xy'axdjup
éxtumu wyindsenun ya mayjya'ayoty, ujtsuts
nandu'sn n'axdjup éxtumdse nja'ayuty madsu
nDeedyuts di'ibu jam tsajpotm. 33 Di'ibuts xy'uxtijp
mayjya'ayoty ya naxwiifl, nan n'uxtijupts 4j madsu
nDeedyuts di'iba jam tsajpotm.

Jesuskyujxmu ja'ay yajtsiptikudu

34’Katu mjuna'andu miidsuty kots 4j tu nmumifi
yu jotkujk'ajtun ya naxwiifi. Kyaj yu'ujuty; yu's
du'unu jotmay je'eyuw. 35 Tyam tu nmifiuts ya-
jtsiptajkubu mut ja ja'ayuty. Ja u'unk una'k
tsyiptunut mudu tyeety, ja u'unktaak mudu Auux
esu xekxy ttuk'ak'dtut ja xyekx. 36 Extu nidu'uk
nidu'uk fAaymyudsip'atudut di'iba tsunaaydyup ma
ti'igyu tujk.

37 *Di'ibu tsyejpy ja tyeety o ja tyaak ni'igu
kudiinum uj, kyaj fitékuty nja'ay'atuduts; es di'ibu
tsyejpy ja myaank o ja fiuwux ni'ige kediinuem
yj, kyaj nitdkuty nja'ay'dtuduts; 38 es di'ibuts
kyaj xypyanejxy es Kkyaj jyiky'aty éxtum tu'ugu

ja'ay di'ibu pyagiipy ja kyruuz ko 'yo'kun tnine-
jxy, kyaj fiitdkuty yu's nja'ay'atuduts. 39 Di'ibu
yajtso'ogaampy ja jyiky'ajtun, yajtugOyup; per
di'ibu yajtugeepy ja jyiky'ajtun mut sjtskyusjxm,
nitso'ogup.

Wi'ixw Dios ti ttuunumbity

40 'Di'ibu miits m'axdjudup, Xy'axdjupts uj
nandu'un; es di'ibuts uj Xxy'axdjup, 'yaxajup
nandu'un di'ibuts xykyajx. 41 Di'ibu 'yaxdjup ja
Diosu kyugajxpe mut ko Dios kyugajxy'atyuty,
'yaxdjup nan ja due'umbu may'aty éxtum di'ibu
yajmeepy ja Diosu kyugajxpy; es di'iba 'yaxajup
tu'uge ja'ay di'ibu jiky'ajtp tay' a]tun muut
ja'agysjxm ko jyiky' a]ty tuy'ajtun Muut, 'yaxajup
nan ja du'smbu may'aty éxtum di'ibu yajmeepy
ja ja'ay di'ibu jiky'ajtp tuy'ajtun muut. 42 Es di'ibu
myeepy tuk vasa wa'ats nuu tu'uge u'unk sna'k
ja'agyusjxm Kkots & nja'ay'aty, tuy'ajtun ko kyaj
wys'smut uxkumay:.

11

Fwank Yajnubajtpu kyexyye'ebyuty

1 Ko Jesus t'anmaaydyaaydys du'un ja
nimajmajtskpe 'yuxpujkpu, ta jap tsyo'ofi es
Nejxy ya'uxpujkpu es ayuk kajxwa'xpu ma tadu
israelitudyu kyajpn wingonuty.

2 Ko Fwank di'ibu naty ijtp pujxndugoty,
tmudooy di'ibu natys Kriste tyiimpy, net tkejxy
ma Jesus naaguty di'ibu yu's panujxudup, 3 es
dyajtuuy:

—¢Tii mijtsu du'un ja Kriste di'ibe minaamp, o
n'awixtupts ja wiinkpu?

4 Netu Jesus 'yadsoojudu:

—Nujxte es tukmumadya'akts ja Fwank
di'tbu miits ta Xy'iXta ta Xymywdowds.
5 Tukmumadya‘akta wi'ix tyam ja wiints 'yixtu, ja
axneybyu tu yo'oybyéky yajxon, di'ibu ja lepra
pa'am myudajtypy te 'yaguda'akts, ja nataty
madoonadup, ja o'kputy jikypyujktup, es ja ayoobu
ja'ayuty ya''awa'anudup ja oybyu ayuk. 6 Kuni'xy
ja di'ibu kyaj dyajtugdy ja myubujkun ma ;.

7 Ko tyaaduty oj fiwjxnuduy, ta ja Jesus tmadyak-
tso'ofl ma ja ja'ayuty éxtumu du'un ja Fwank, es
t'anvumudu:

—¢Tii dun miidsuty 0j XyfiingjXtu es Xy'ixa'andu

ma myj iten? ¢Tu'ugu tsajkapyh di'ibu te wyinxi-
jtta'ayuty ja poj? 8 Es pun Kkyaj, ¢tii dun oj xy'ixtu?
¢Tu'ugu yedyujk oy xyoxypyu? Miits mnija'adup ko
di'ibu dun nayxyojxudup jam 'yitta ma tysjkudyu
réyuty. 9 ¢Per tii dun 0j tu Xy'ixtu? ¢Tu'ugu Diosu
kyugajxpu? Yu's du'un. Yu'sw tu'uk di'ibu waanu
ni'ige tmudaty ja muj'ajtun kediinemu wiinkputy
ja Diosu kyugajxpu. 10 Fwank yu's du'un di'ibu ja
Diosu jyaaybyajtun myadyakypy ma jysna'afi:
Ngejxypyuts jawyiin ja n'ayuk kajxwa'xputs
es mya''awatsxudut yu mnua's mdu'u.
11 Tuy'ajtenuts njuna'afi: Kyaj pén ja Diosu
kyugajxputy jajékyup waanu tmudatts ja muj'ajtun
kudiinum ja Fwank Yajnubajtpw; per waanu
tmudaty ja muj'ajtun oytyim pénuty ijttup ma
ja tsajpotmudu kutujkun.

12°Es ma yu Fwank Yajnubajtpu dyajtsondaky
tkajxwa'xy ja Diosu 'yayuk es extu tyambaat, ta ja
ja'ayuty di'iba tujkadup ma tsajpotmudsa kutujkun.

Du'un ja'ajuty éxtumua mayjya'ay di'ibu ti'igyu tuk-
tofiu tukuyandup ma tu'u xu'utspu. 13 Di'ibu ja
Moisés es nidugékyudyu Diosu kyugajxputy fikaktu
kuxja'ay ma ja Diosu jyaaybyajten maanumu naty
kyamifi ja Fwank, tugekys tnigajxy ko myina'ai
jya'ta'aii ma ja Dios yajkutuka'afi. 14 Es pun
miits mmubukandup, Fwank yu's du'un éxtum ja
Diosu kyugajxpu Eliius di'iba jamindn. 15 Di'ibu
mudoodup, wa'an tjaygyukudu.

16 >;Tits muut mbaat n'ijxkijxys ja ja'ay
di'ibaty tyam jiky'ajttup? Kuxu'ktup éxtum
ja sna'ku'ungun di'ibu ufiaaydyup es Kyuyattu
maayoty, es ya'ax jyokts mudu myutkuyajtputy:
17 “Tuts njaxu'uxy di'ibu ya"ajtsp, es kyaj tu
m'atsty; es tu n'dyuts di'ibu muut ja o'kpu Haxtuks,
es kyaj ta Xykyoxts mguj mgaadsyuty es ni tu
mgaju'aydys.”

18 ’Pes kyaj ja Fwank Yajnubajtpu tkay éxtumu
ja'ay ti ttsoktws, es kyaj t'iiky ja vinu, es miits
mjuna'andus ko yu's mywjku'umuduii. 19 Es wj, ja
Naxwifiada Ja'ayudys Kyudunaabyws, kaabyuts es
n'i'’kypyuts ja ving, es miits mjuna'andu: “Kax es
amu'uuk, es myatnaymyaayup ja pekyjya'ayuty
esu yajkugubajtputy.” Per di'ibu tu t'axdjudu yu
oybyu uxpujkun es jyiky'attu éxtumu Dios ttseky,
tadu ja'ay dya'ixudu ko 'yOyuty di'ibu Dios tyiimpy.

Kagjpn di'ibw kyaj jyodumbittu
20Net jaJesus dyajtsonddky t'ooy ja kajpnuty ma
naty tu ttufi may ja musj'ajtun, ja'a ko yuja'ayuty jap
kyaj jyodumbittu. Es du'un t'anmaaydyu:
21 —;Puroobu mijts Korazin kajpn, es puroobu
mijts Betsaydu kajpn! Ja'a ko pun kooxyup

yajtuuii ma Tirae kajpn esua Sidon kajpn yu
muj'ajtun  éxtumts nbujta'aky ma miidsuty,
tade kajpn jékyupxyup dya'ixyuty yu jyotmay
mudu pyojpukyujxm, es jyodumbijtxyup mudu
Dios. 22 Per uj n'anmaaydyup miits ko ja'ay
yajpayo'oydyut,  miits m'axdjudup tu'ugu
tuydyu'unun muk es kyaj dyu'unuty ma Tiru es
ma Sidén. 23 Es mij Kafarnaum kajpn, di'ibu
naybyujta'aganup muj kejxm extw ma tsajpun,
ija Dios yu's mbujta'agudup ma ayoodakn! Ja'a
ko pun ujxyupts nbujtdk ma Sodomwu kajpn yu
muj'ajtun éxtum ma mijun, tade kajpn taaxyup
tyambaat. 24 Per uj n'anmaaydyup miits, ko ja'ay
yajpayo'oydyut, miidsuty myajnaxup waanu ni'igu
muk ja tuydyu'unun es kyaj dys'snuty ma Sodomu
ja'ayuty.

Nimiinduguts es mbo'xtut

25Ma tadu tiempu ja Jesus kyajxtaky, es jyunaf:

—Tatitu'unk, n'awdajtypyats mij di'ibu
Windsun'ajtp tsajpotm es ya naxwiiii, ja'a ko mij ta
Xyu'utsy ja m'ayuk mut ja ja'ayuty di'ibu yajtijtup
axpekyuty es wijyjya'ayuty, per mij tu xytyuk'ixy
ja ja'ay di'ibu du'un éxtum una'ku'unguty. 26 Es
oy, Tatitu'unk, ko du'sn tu Xytyufi éxtum mij
xytsyekyun.

27TajaJesus t'anmaaydyu ja ja'ayuty di'ibu naty
mudoo'ijtudup:

—Yu nDeedyuts tuts xytyukkaduku oytyim tiity
tugekya. Ni pénuts xykya'ixy'aty yajXxon, ja Diosu
'yU'unk, ys'sys de'un ja nDeedyuts; es nan ni
penumts tka'ixy'aty ja nDeedyuts, wjtse dun je'eyu
es di'ibatyuts uj ndsejpy es nduk'ixy'dtuduts.

28 Nimiinduguts miits nidugékyuty di'ibu tu
ya'anu'xudu ja tyuunk es ja tsyemy kyu'uyuty, es
yjtsuts miits nmo'oydyup ja mbo'xtakn. 29 Kupuktu
tyadu kukap di'ibuts & nbujtdkypy ma miidsuty,
es uXxpukte ma wujts ja ndu'ununuts, mut ko uj
nmudajtypysts ja ma'xtujkun es yujy tuda'agyuts,
es pyaadup ja po'xtdkn yu m'anmuja'anuty. 30 Ja
ngukap di'ibuts uj nbujta'agaampy ma miidsuty,
kyaj tsyiputy XyajnujXtut, es ja tsemy di'ibu muut
xykyu'uyut, to'tsyky yu's.

12

Jesusu 'yuxpujkputy tkutujtu ja triigu saabudu Xuw

1 Ma tu'ugs saabudu xuu Jesus mut ja 'yuxpujkpu
figjxtu triige kamoty, es ja 'yuxpujkputy tkutujta
ja triigu, es twinxatstu, es tju'xtu ja pyajk, mut
ko yu'oogudu. 2 Ko ja fariseeuty t'ijxtu taadu, ta
t'anmaaydyw ja Jesus:

—IX yu m'uxpujkputy, ja'a tyuundup di'ibu kyaj
Higutikyuty ma ja po'Xxunxuu.

3Ta ja Jesus 'yadsooju:

—¢Tii kyajnum miits xy'axpukta di'iba tyuun ja
Davit ko yu'u es ja jyamyuuduty tmudajttae ja yuu?
4 Net tyujku Davit ma ja Diosu tyujk, es tju'ty ja
tsajkaaky di'ibu kuni'xy, es tkaay yu's es nandu'un
tmooydys jyamyuuduty. Es Kyaj jyanigutikyuty
es yu'ujuty tkaydyut, yu'a je'eyu ja teety kyaydyup.
5 ¢0 kyajnum xy'uxpuktu ja Moisesu 'yana'amun
ko ja teety ma ja muj tsajptujk kyaj pyo'xtu ma ja
po'xunxuu?, es nan ni tyaads te kyapekytyundu.
6 N'anmaaydyup ko taa ja yaa tu'uk di'ibu ni'igu
my4juty kadiinum ja muj tsajptujk. 7 Miidsuty

kyajnum xyjaygyukudus di'tba dun 'yandijpy
ja Dios ma yu jyaaybyajtun ma jyusna'af: “Yj
ndsejpyuts es xymyudattut ja pa''ayo'on, es
kyajts ndseky es xytyukwindsu'uguduts ja
jeyujkuty.”  Kooxyup Xyjaygyukudw, kyajxyup
xypyekymyo'oy ja ja'ayuty di'ibu tu kyapekytyufi.
8Ja'a ko uj, ja Naxwifiudu Ja'ayudyus Kyudunaabyu,
nmudajtypysts ja kutujkun ma yu tadu po'Xunxus.

Yedysjk di'thbu myudajtypy ja kyw's tuk adu'um
tu'uts

9 Ta ja Jesus tsyo'ofl jam es tyujka ma tu'ugu
tsajptyjk. 10 Japu naty tu'uge yedyujk di'ibu
myudajtypy ja kyu's tuk adu'um tu'uts. Es kom
ja fariseeuty 'yuxtaaydyup wi'ix t'okpujtakudu py-
ojpw ja Jesus, ta dyajtuudu:

—¢Tii mbaat 'yvaguda'aky tu'ugs puma'ay ma
po'XunXuu?

11Ta ja Jesus 'yadsooju:

—Pén miidsuty nidu'uk myudajtypy tu'ugu
byorreegu es Kkyunaxut ma tu'ugs jut ma yu
po'xunxuwy, ¢ti Kyaj nujx xyjuudyu? 12 Pes, jwaanu
oy es tu'ugu ja'ay nbudujkuem es kudiinem tu'ugu
borreegu! Paaty mbaat ndu'unsm ja oybys ma
po'Xunxu.

13TajaJesus t'anmaay ja yedyujk:

—Xajtaw.

Es ko xyajtuuy, ta 0j 'yaguda'aky éxtum jatuk
adu'umbu. 14 Ta pyudswumds ja fariseeuty, es
Naymyujkudu es jyuntatuunds wi'ix mbaat ja Jesus
'yeeky.

Wi'ix ja Diosu kyugajxpw Isaiiu tnigajxy ja Jesus

15 Ko Jesus tnija'aju tyaadw, ta jap tsyo'ofi, es
may ja ja'ay oj pyanujxudu. Jesus ya''agudak
ja puma'ayuty, 16 es ttuknipujktu es kyaj tkajx
tmadya'aktut mayjya'ayoty. 17 Tyaadudsu du'un
jyajtu es yajkuydyunut di'ibu ja Diosa kyugajxpu
Isaiiu kyuxjaay ma Dios jyunari:

18 Tyaadu du'un ja nmuduumbuts

di'ibuts 4j ta nwin'ixy;,

di'ibuts ¥ ni'ige ndsejpy

es di'ibuts &) muut njotkujkuty.

Nbujta'agupts ja nja'ajunuts ma yu's

es tkajxwa'xut ma yu naxwifiudu ja'ayuty kots
nbayo'oy mut ja tuy'ajtun.

19 Kyaj tsyiptunut es ni kyaya'ax kyajokut,

es ni kyayajmudowdu kyajxy tu'ujoty.

20 Kyaj ttgjut ni tu'ugu tsajkapyfl ja neybyw,

ni tkaya'oogut ja kudu'xnu myetsys di'ibu
00ganup,

extu koonum dyajpujta'agut ja tuy'ajtun.

21 Es ma yu'sn ja naxwifiudu ja'ayuty t'awix
tjujp'ixta yu fitsokun.

Jesus yajnigajxy ko dyajtuni ja mujku'ugopk ja
kyutujksn

22 Ta ma ja Jests dyajnujxtu tu'ugs ja'ay wiints
es uum, di'ibu myudajtypy ]a ka'oybysa. Jesus
ya''agudak éxtum mbaat ja ]a ay 'yixy es kyajxy.
23 Nidugekyu ja ja'ayuty du'ufiu wyu'smudyaaydyu
es jyanandu:

—¢Tii ja'a da dene tyaadw ja Davita tysump
'yaats?

24 Es ko ja fariseeuty tmudoodu tyaadws, net
Nayjyunanudu du'un:

—Tyaadu yajjugékypy ja ka'oybyu yu'uya mut ja
mujku'ugopk Belzebuu kyutujkun.

25 Jesus fiija'abu naty di'ibu wyinmaaydyup, es
t'anmaaydyu:

—Oytyim di'ibuty ja kutujkun ma ja
ja'ayuty Naywya'xudu es Rayflitsiptinudue, du'sn
NayyajkutugOyudu; es pun tu'uge Kkajpn o
di'ibu tsunaaydyup ja ja'ay tuk juun tuk tujk
Naywya'xudu, kyaj mbaat jyeky. 26 Es nandu'un
puen ja mujku'ugopk Satands yajpudseempy ja
myuga'oybyy, ta Naywya'xudu. Pes ¢wi'ix mbaat
jyeky ja kyutujkun? 27 Es pun tuy'ajtun éxtum
mjuna'ands kots 4j nyajpudsémy ja ka'oybys mut
ja mujku'ugopk Belzebuu kyutujkun, ¢ti kutujkuan
myudajtypy miidsue m'uxpujkputy es dyajpudsémy
ja ka'oybyu? Paaty Lku'umu m'uxXpujkputy
dya'ixudu ko miits mgajxtugdydyu. 28 Per pun ujts
mut ja Diosu Jya'ajun nyajpudsémyuts ja ka'oybyw,
tu naty ya'ixy ko tu wyingoii ja tsajpétmada
kutujkun ma miidsuty. 29 ¢W1 ix mbaat pén tu'uk
tyuka ma yu kudsu'ugabu ja'ays tyujk es tpujkudu
di'ibu myudajtypy pun kyaj jawyiin t'awuanmiky?
Du'unu dun mbaat tjuuty di'ibu jap tugoty.

30 'Di'ibu kyaj 'yity mut wuj, yu'sm du'un
xXymyudsip'ajtputs; es di'ibu kyaj dyajmiky mut
4, yu'u du'un 'yuxka'tsypy.

31’Es n'anwumudu ko yu ja'ayuty mbaat yajme'xy
tugekyu oytyim di'ibudys pyojputy esu 'yaxuk
kajxy, per pun myaga]xtugeepy ja Espiritu Sants,
taadu kyaj mbaat yajme'xy. 32 Oytyim pénuty
di'ibuts uj, ja Naxwifiudu Ja'ayudyu Kyudunaabyw,
xykyajxpatp axuwuk, mbaadu taadu yajme'xy,

per di'ibu tkajxpatp axwuk ja Espiritu Santw,
yu's muut Naybyekytydkudut es ni na'a Dios
kyapojpuma'xudut, ni ma tyads naxwiiiudu es
nima ja di'ibu miimp.

Jya'ay'ajtan jaja'ay yajtuk'uxkajp

33 ’Pun oy ja kepy, tuump'ajtp oy; es pun ja
kepy kyaj 'yOyuty, nan axuuk ja tysump. Ja
kepy ya'uxkapy ma ja tysumbun. 34 jMiidsuty
du'un éxtumu awa'andsa'afiun! Wi'ix mbaat
xymyadya'akts ja oybys es miidsuty kua'sm
m'axuKja'ay'ajttup? Ja'a ko ja aa Kyajxypy ja
di'ibu yajpi'ipy yajkejpy jodoty. 3> Paaty ja
ja'ays oyjya'aybyu tsuj kyajxy myadya'aky mut
ko ijtp jyodoty ja oybyws; per ja axuk ja'aybyu
myadyakypy ja tsaatsykyubétypyw mut ko ijtp
jyodoty ja axuk'ajtun. 36 Per wj n'anmaaydyup
miits ko ja'ay yajpayo'oydyut, nidugekyu
tkayaktudu kywentu di'ibaty tu tkajxtu di'ibu tu
tkapawinmay. 37 Ja'a ko mut ja mgu'umgajxy ja
Dios mbayo'oyudut. Es pun oy mgajxy, ta mnujxtut
ma ja jiky'ajtunae winu Xus winu tiemps; per pan
axuuk tu mgajxy, ta mnujxtut ma ja tuydyu'ununu
winu Xua winu tiempu.

Jestsya'"amdoy es dya'ixudut tu'ugs muj'ajtun

38 Net t'anmaaydyu ja Jesis naagudyu fariseeuty
es ja di'ibuty tsajptuglty ya'axpujktup:

—Windsén, nja'ixandupts es mij thyunut tu'ugu
Ijxwa'smun di'ibe myudajtypy ja muj'ajtun, es
wudsuty nnijawut ko tuy'ajtun di'iba mgajxypy.

39]esus t'adsooy:

—Ja pojpua ja'ayuty di'ibuty myastuttup ja
Dios 'vamdoodup tu'ugse ijxwua'umun di'ibu

myudajtypy ja ma] 'ajtun, per kyaj yajmo' oya an
yu wiinkpu ijxwua'smun, yu'sys du'sn ja jya'aju
ya Diosu kyugajxpu Jonas. 40 Muat ko du'un
extam ja Jonas 'yijty muj ajkx jodoty tuguk
Xue es tuguk ux, nande'sn uj, ja Naxwifiuda
Ja'ayadys Kyudunaabyws, n'ita'ain tuguk Xou es
tuguk ux naaxoty. 41 Ko ja'ay yajpayo'oydyut,
ja ja'ayuty di'ibu jékyup ijttu ma Ninive kajpn
jyikypyéktuat ti'igys mut di'ibu tyam jiky'ajttup. Es
yu'yjuty Niguxu'uktut ko pekyjya'ayuty di'ibu tyam
jiky'ajttup, ja'a ko yu Ninive ja'ayuty myudoo'ijttu
jaJonasu'yayukes jyodumbijttu, estaajayaatu'uk
di'ibu myada]typy ni'iga ja myj'ajtun kudiibum ja
Jonds. 42 Es ko ja'ay yajpayo'oydyut, yu toxytyajk
di'iba ijt reynu jékyup ma nax ma jumboj myii,
jyikypyuka'afi ti' 1gyu mut ]a ja'ayuty di'ibu tyam
jiky'ajttup, es yu'u mgaXa ugup ko pekyjya'ayuty
di'iba tyam jiky'ajttup, ja'a ko yu'a jagam tsyoofi es
tmudowa'afi ja rey Salomongu kyajxwijun, es taa
ja yaa tu'uk di'ibu myudajtypy ni'igs ja muj'ajtan
kudiibum ja rey Salomonk.

Ka'oybyu di'ibw jatagok jambijtp

43 ’Ko tu'ugu ka'oybyu pyudsemy ma tu'ugu
ja'ay, net jyudity tu'auts ittum es t'uxta'ay ma
'yokpo'xut. Es ko tkapaaty, 44 net flayjyuna'afiuty:
“N'okjumbityuts jatugok ma tadu ja'ay.” Es ko
jyembity, net t'ijjxy ja ja'ay éxtum tu'ugu tujk
pade'eky ja'xe'ekypyu es tukwa'ats. 45 Net nujx
dyajmifi janijuxtujkpus myuga'oybyu di'ibu waanu
axuukpu, es mut yu'u tyukuya'afl tsunaabys ma
tadu ja'ay, es du'unu tadu ja'ay wye'emy waanu

axuwuk kudilnum jawyifiup. Es du'sn nandu'sn
jyata'af ja axuk ja'ay di'iba tyam jiky'ajttup.

Jests tyaak es myuga'axuty

46 TAmnumu natyu Jesus t'akmugajxy ja ja'ayuty
ko jyajttu ja tyaagu'unk es ja myuga'axuty. Japyu
tuja'p 0j wyuw'smdu es tmugajxa'andu ja Jesus.
47Nidu'ugu ja'ayuty t'awa'anu ja Jesus:

—Yu mdaagu'unk esu mmuga'axuty tyap tuja'p,
es yu'ujuty mij mmugajxanudup.

48 Es ja Jesus t'adsooy di'ibu naty awa'anup:

—¢:Péandsu du'un ndaak'ajtypy, es pandsu du'un
nmuga'ax'ajtypyuts?

49 Ta ttukni'ijxu ja 'yuxpujkputy, es t'anmaay:

—Tyaadudsu du'un éxtum ja ndaaguts es éxtum
ja nmuga'axudyuts. 50 Mut ko oytyim pénuty
di'ibu tyiimpy ja tsyojkendsa nDeedyuts di'ibu
jam tsajpotm, yu'udsu du'un éxtum ja nmuga'axuts
yedyujk toxytyujkuty es éxtumdsu ndaagun.

13
Triiguwujpu éxtamu [jXpajtan

1 Ma tadu xuu Jesus tsyo'ofl ma ja tujk es 0j
fiejxy mejyfibyu'aay, es fiaxwe'tsy jam. 2 Ta ja ja'ay
may jyantsyfiaymyujke ma yu's. Ta Jesus tyujku
ma tu'ugu barku es fiaxwe'tsy jam, es nidugekyu ja
ja'ayuty wyu'amdu japys ma pu'u jot. 3 Net tyujkua
ya'uxpujkpu mut kanak nax ijxpajtan, es jyanai:

—Tu'ugu triigawsjpe 'yojtsy wajps. 4Es ma 0j
twyjy, 0] nandu'un kya'ay ja tysumt ma padu'u,
es ja joon tpiide. 5 Es nandu'un kya'ay ja tysumt
ma ja tsaade'eky patku'p es wingujxy kyaj kyakuty
ja nax. Paadyu tadu tusmt pojun myujxy mut ko

wingujxy je'eyu ja nax. 6 Es ko ja xu'dn myiifi,
net tyuatsy, mut ko kyaj 'yaatske'eky. 7Jatuk peky
ja teumt kya'ay ma ja apyfi jawyiin myujxy, ta
dyajji'xy ja triigu. 8 Es jatuk peky ja tuumt kya'ay
oyfigaxoty. Ta byeen oy tysump'ajty. Naaguty
wyinjunajky mugo'pxu triiga tu'uk tu'ukpu tusmt,
naaguty tugu'px es naaguty i'px majk. 9 Di'ibu
mudoodup, wa'an tjaygyukuds.

Ti ko ja Jesus ya'sxpeky mudu ijxpajtun

10 Ta ja uxpujkputy tmuwingoondu ja Jesus, es
dyajtuudu:

—¢Ti ko xymyumadya'aky ja ja'ay mudu ijx-
pajtun?

11Ta Jesus 'yadsoojudu:

—Ja Dios mduknije_l'e_ldap miidsuty di'ibu
kyaj ya]m]awa ijty wi'ix yu's yajkutiky, per ja
wiinkpu ja'ayuty kyaj tnijawads. 12Ja'a ko di'ibu
myada]ty jyaygyejpy, ak'yvajmo'oyup waanu
ni'igy; es t'aktimmudatut waane may; es di'ibu
myudajtypy waandi'knu, aktim'yajpujkudya'ayup
di'ibu myudajtypy. 13 Paaty ndukmumadya'aktu
mudu ijxpajtun, mut Ko yu'sjuty ijxtup, per du'un
yu'vjuty éxtum kyadim'ixtw; es mudoodup, per
kyaj tjaygyukudu éxtum tkadimmudowdu. 14 Es
de'un éxtum yu'wjuty yajkuydyui éxtum ja Diosu
kyugajxpu Isaiiu jyandan:

Oy miidsuty xyjamudowds,

ni na'a xykyajaygyukudut;

oy xyja'ijxpudu,

ni na'a xykyamuwinma'afibyaattut,

15 mut ko tyadu ja'ayudyu jyot tu jyumbittu juun,
kyaj myudowdu

es tu ja wyiin dyajpi'itsty,

du'un tka'ixtut mut ja wyiin

es tkamudOwut mut ja tyatsk,

es kyaj tjaygyukudut mut ja jyot,

es kyajts uj xyfiimindut esuts nyajnitso'ogut.

16 "Per kuni'xy miidsuty, mut ko m'ijxtup es
mmudoodup. 17 Tuy'ajtunuts miits n'ansumuds
ko may ja Diosu kyugajxputy esu ja'ayuty di'iba
jiky' a]ttu tuy'ajtan muut tja'ixandu tyaads di'ibu
miits m'ijxtup, per kyaj oj t'ixts; jyamudowandu
di'ibu miits yu tyaade mmudoodup, per kyaj oj
tmudowdu.

Jesus tkajxte'xy ja triigawujpu éxtums ijjxpajtun

18 "Mudowdu di'ibu myadyakypy ja ijxpajtun
ma ja ja'ay oj twujy ja triigu. 19 Di'ibu myudoodup
wi'ix ja tsajpOotmudu kutujkun es kyaj tjaygyukudu,
du'un yu'u éxtum ma ja tuumt kya'ay tu'aay. Myiif
ja mujku'ugépk es pysjkxu ja Diosu 'yayuk di'ibu
du'en ni'ipyun jyodoty. 20 Ma ja tuumt kya' ay ma
ja tsaade'eky patku'p, ja'a 'yandijpy ja ja'ayuty
di'ibu myadoodap ja Diosu 'yayuk es t'axa]uda
xonda'aky 'yaa xonda'aky jyot. 2! Du'an yu'u
éxtum ja triiga di'ibu kyaj kydkuaty ja yaats kyaj
jyakts. Ko tyukmin tyukja'tudu ayo'on jotmay
mut ja'agysjxm ja Diosu 'yayuk, net tmastu'uty
ja myubujkun. 22 Ma ja tuumt kya'ay ma ja apyi
myuxy, ja'a 'vandijpy ja di'ibu myudoodup ja
Diosu 'yayuk; per ja'ays wyinma'aii'ajttup di'ibu
tyukjiky'attup ya naxwiifl es ja jotkujkja'ay'ajtun
win's'un winxdjudup, es tkajamyetsy Diosu
'yvayuk, es kyaj dyajmuj dyajmdayudu ja Diosu
'vayuk ma tyadu ja'ayuty. 23 Es ma ja tuumt kya'ay

oyfaaxoty, ja'a 'vandijpy ja di'ibu myudoodup
ja Diosu 'yvayuk es tjaygyukuds, es dyajmuj
dyajmayuds. Naagudyw du'un éxtum ma di'ibu
ja teumt de'sn tesmp'ajt mugo'px, esu wiinkpu
du'un éxtum ma di'ibu tuemp'ajt tugu'px, 0 éxtum
ma di'ibu tuemp'ajt i'px majk.

Axuukpu ujts éxtuma jjxpajtun

24JesUs tpujtakyu tyadu jatu'ugu ijxpajtun:

—]Ja tsajpotmudu kutujkena du'un éxtum tu'ugu
ja'ay ko twujy ja oybyu triige ma yu fiax. 25 Es ko
myanajxta'aydys, ta tyske tu'uge myudsip ma
naty tu twyjy. Ta twujy ja axuukpu ujts tuamt. 26 Ko
naty ja triigu yori es tysump'atans, ta kyuxe'ky es
tap tmut'yofi ja axuukpu ujts di'ibu ja myudsip oj
ttukwuju. 27 Ta ja muduumbutujkuty oj t'anuemu
ja wyindsén: “Windsén, pun ja tsamt oys naty
di'ibu yajwsj ma ys mnax, ¢maa dun tsyoofiu tadu
axuukpu ujts?” 28 Net ja wyindsén 'yadsoojudu:
“Nidu'uguty ja nmudsipudsa du'un tu 'yadu'utsy.”
Ta ja myauduumbuty dyajtuads ja wyindsan: “;Ti
mdsejpy esuts nujX n'uxwijxu'vktu tade axuukpu
ujtsu?” 29 Es ja wyindsén 'yadsoojudu: “Kyaj,
mut ko nujx yajwijxe'egyu tadu axuukpu ujts,
pudu'ugup nandu'un tadu triiga. 30 Nik mastu'utte.
Wa'an dyof ti'igys exta koonum myukst ja triigu.
Taanum ngaxtut es xyajpudu'uktut jawyiin ja
axuukpu ujts es xy'awwunduat adsimy'am es
yajno'kta'ayut. Es ok xypyujku'uktut ja triige ma ja
ndriigu tujkuts.”

Mortas tuwmt éxtamu jjxpajtan
31 Jesus nandu'un tpujtdky jatu'ugue tyadw ijx-
pajtun:

—Ja tsajpOtmudu Kkutujkun du'sn = éxtum
tu'uge mortds pajk ko tu'uge ja'ay twujy
kyamoty es tnaxnijeepy. 32 Tyadu tuumt byeen
jyantsymyutsk'atyuty; per ko yeeky, waanu muyj
yoombéty éxtum mbaatjajoon juyujk faybye'efiuty
ma yu Xye'endsyun.

Levaduuru éxtums ijxpajtun

33 Nandu'un tpujtdkyu tyadu jatu'ugu ijxpajtun:

—Yu tsajpotmudu kutujkun de'sn éxtum ja
levaduure di'ibu tu'uge toxytywjk pyujtakypy
ma mayu arine es ttuktij'yo'oy koonum
Naydyuktujkadya'ayuty.

Ti ko ja Jesus ya'uxpeky mudu ijjxpajtun
34 Jesus t'anmaay tugekyu tyaadu ja ja'ayuty
mudu ijxXpajt, es ni tii tkatukmumadyaky pun kyaj
dyajtufi ja ijxpajtun. 35 Tyaadu du'un jyajty es
yajkuydyunut éxtum ja Diosu kyugajxpu jysndi
ma tkuxjaay:
Nmugajxupts mudu ijxpajtun,
n'anwemupts di'ibu tu 'yity ayu'udsyu exta ma Dios
ja naxwifiudu dyajkojy.

Jesus tkajxte'xy ja axuakpu ujts éxtumsu ijjxpajtun

36 Ko ja ja'ayuty oj hujxtaayfiudu, ta ja Jesus
tyajku tyugoty. Ta fimiinudu ja 'yuxpujkputy es
'yanmaayudu:

—Tukjaygyujkuduguts ja 'yijxpajtunu tadue axuk
ujts ja'aygyamoty.

37TajaJesus 'vanmaayudu:

—Di'ibu wyijpy ja oybyu triigu tuumt, yu's du'un
ja Naxwifiudu Ja'ayudyu Kyudunaabys, 38 es ja
naxwiiiudu ja'ayuty yu's du'un ja kam. Ja oybyu

tuumt ja'a du'sn ja Dioss myuduumbuty, es ja
axuk ujts ja'a du'un ja ka'oybys mywduumbuty,
39 es ja di'ibu wyijpy ja axuk ujts twumt, yu'a
du'un ja mujku' ugOpk Ja pyjta'aky ja'a 'yandijpy
ko ja'ay ya]payo 'oydyut, es di'ibu yajpuda'ktup ja
pujta'aky, ja'a du'un ja Diosu 'yanklusuty. 40Es du'un
éxtum ja axuk ujts yajwijxmiky es yajpujta'aky
jaunoty es tylyut, du'an nandu'un jyata'ai ja xuu
ko ja naxwifiudu ja'ay yajpayo'oydyut. 41 Es uj
ja Naxwifiudu Ja'ayudys Kyudunaabys, ngajxupts
ja n'anklusuts es dyajjuga'aktut madsua ngutujkun
tugekyu di'ibu adétstup axuuk es di'ibu wiinkputy
yajpekytyuundup. 42 Yajpujta'aga'andu ma ja juun
jornu ma ja'ay jya'uy ya'axtut es Naydyutskaadudut
mut ja ayo'on. 43 Es net di'ibaty jiky'ajttup éxtumu
Dios ttseky, du'an nujx jyaj tya'Xte éxtum ja Xuu
ma yu Dios Teedyu kyutujkun. Di'ibe mudoodup,
wa'an tjaygyukudu.

Ni'igu tsyooxuty di'ibu yu'utsy éxtumu ijxpajtan

44 °Yu tsajpOtmudu kutujkan du'un éxtum ja
meefiu tajuba. Ko tu'uga ja'ay tpaaty, ta dyu'utsy
nan jamyu jatagok, es jyantsyxyon nujx tteeky
tugekyu di'ibu myudajty jyaygyejpy, es tjuyu tadu
nax.

45’0 nandu'unu du'un ja tsajpotmudu kutujkun
du'un éxtum tu'ugu ajuuy ado'kpw di'iba 'yuxtaapy
ja oyatypyu perlu; 46 es ko tpaaty tu'uk di'ibu
oydsyooxuty, ta nujx tteeky tugekyu di'ibu
myudajty jyaygyejpy, es tjuyus tadu perls.

Ajkxmajtsn éxtumu ijxpajtun
47 °Nandu'sunu due'sn ja tsajpOtmude kutujkun
éxtum tu'uge ajkxmajtsn. Ko yajkujubipu

mejyiioty, ta tmatsy kanak naxu ajkx. 48 Ko 'yutsut
ja ajkxmajtsn, ta ja ajkxmajtsputy dyajpudsémdut
pu'ujotm. Ta faxwaatstut es twimbiwdut ja ajkx,
es tpujku'ugut ja oyatypyu katsyoty es t'uxwijut
di'ibu kyaj 'yéyuty. 49 Du'un myina'afi ko ja'ay
yajpayo'oydyut. Es myindut ja danklusuty es
dya'"abekyuya'af di'ibu kyaj 'yoyjya'ayuty, es kyaj
'yok'ijnudut mut ja oyjya'ayuty. 50 Ta tpujta'agut ja
axuk ja'aydyujk ma ja jornu yeeii, ma ja'ay jya'ay
ya'axtut es Naydyutskaadudut mut ja ayo'on.

Oyatypyu esw jembyu di'ibw pujke'eky ijtp

51Net ja Jesus dyajtuudu:

—¢Mjaygyujkadup miidsuty tugekyu tyaadu?

Ta ja'ajuty 'yadsoodu:

—Njaygyujkudupts Windsén.

52Esja Jesus 'yvak'anmaayudu:

—Nidugekyu ja di'ibuty tsajptugoty ya'uxpujktup
di'ibuts ta Xyfiminda éxtumdsu n'uxpujkpu esuts
ndukni'ixut ja tsajpOtmudu kutujkun, yu's du'un
éxtumu kudujk di'ibu jyu'typy ma tu tpujke'eky ja
oyatypys jembyu esu di'ibu tuuyup.

Jesus jam Nazaret

53Ko Jesus tpujtaktaayu tyadu ijxpajtun, ta oj jap
tsyoofi >4 esjyajty ma ja kys'umgajpn, es jap tyujku
ya'uxpujkpu tsajptugéty ma tadu kajpn. Es ja
ja'ayuty du'ufie wyu'umudyaaydyw, es jyuna'andu:

—¢Maa dunu tyaadu tu tjaty nugoo yu wijy'ajtun,
es wi'ixu du'un ko ttufi ja muj'ajtun? 55 Yu'udsu
tyadu tsajtspu myaank es ttaak'dty ja Mariiu, es
tmuga'ax'aty ja Santya'agu, Josee, Simonk esu
Juudus, 56 esu myuga'axtoxytyujkuty nan yaa



MATEW®HY 13:57 liv MATEW®H 14:6

tsysunudue ma udsajtum. ;Maa dunu tyaadu tugekyu
tu tjaty?

57 Paaty kyaj tjatunandu kwentu. Esu Jesus
'yanmaayudu:

—Nidugekyu ja ja'ay twindsu'agudu ja Diosu
kyugajxps, jamyw Kyaj yajwindsu'uge ma hax
kyajpn es ma kyu' umda]k

58 Es kyaj nugoo ttuufl ja muj'ajtun jap, mut ko ja
ja'ayuty kyaj myubujkudu.

14

Fwank Yajnubajtpu 'yeeky

1 Ma tadu tiempu Eroodusu naty gober-
nadoor'ajtp Galilees. Ta tmudoy wi'ixa naty
yajmadya'aky ja Jesus. 2 Ta t'anmaaydyu di'ibu
naty jap muut:

—Taadu yu's ja Fwank Yajnubajtpu. Tu
jyikypyeky ma tu 'yeeky, paaty tmudaty ja
muk'ajtun es ttufia tyadu muj'ajtun.

3 Pesu Eroodus tu naty t'ok'yajmajtSHba Fwank
es tu t'Ok'ya]kHWH unubu pujxndugoty ja' agyajxm
ja myuga'ax Felipa fudo'oxy, di'iba Xyw'ajtp
Erodiius. ¢ Tu natys Fwank t'ok'anmaapy ja
Eroodus:

—Kyaj figutikyuty es xymyuddtut eéxtumu
mnudo'oxysn.

> Eroodus jyaya'oogan ja Fwank, per tsyu'ku ja
ja'ayaty mut ko jyuna'ande ko Fwank yu'ujuty ja
Diosu kyugajxpu.

6Es manatyja Eroodus yajmujtufi ma dya''abety
ja jysmujt, ja Erodiluse fwux o) tyuku ajtspu
mayjya'aywyindum. Es nugoo oj t'oktsojknu ja

Eroodus, 7 extu wyandak tmo'oya'afi oytyim ti-
ity di'ibu amdoop. 8 Net ja kiixy oj wyinma'afi
myo'oyuty jawyiin ja tyaak. Ta t'anmaay ja
Eroodus:

—Meegyuts palanganoty yu Fwank Yajnubajtpu
kyubajk.

9 Mudu tyaadu oj ja rey Eroodus myay tyajy.
Es kom tu naty twanda'aky es tu tmudowdsu ja
jabye'xyuty, ta jyundfi es yajmo'oyut. 10 Net
tni'ana'amu es yajniboodut ja kyubajka Fwank jap
pujxndugdty. 11 Net tmumiinde ma tu'ugu palan-
ganu. Ta tmooydyu ja kiixy, es ja kiixy ttukkuadujku
ja tyaak.

12 Net jyajttu di'ibaty ya'uxpujktup ja Fwank. Ta
dyajnujxudu fini'xX es oj dyajnaxtékudu, es Oknum
0j t'awanudu ja Jesus.

Jesus dyajkay nimugoxk mil naxy jaja'ay

13 Ko Jesus tmudooyu tyaadus, ta jap tsyo'ofl
ya'uys mudue 'yuxpujkputy ma tu'uge barku
es NujXnue muj ittum. Per ja ja'ayuty fija'ads.
Ta majatys kajpn tpadso'ondu tekykyu'wm.
14 Ko Jesus ttukpudseemy ja barks, ta t'ijxy ja
mayjya'ay es tmudajty ja pa"ayo on mut yu'ajuty,
es dya'"aguadaky ja pa'am ja'ayuty di'ibu naty
ja'ajuty myumiindup. 15 Es ko tsyu'ujuns, ta ja
Jesusu 'yuxpujkputy flimiinudu es 'yanmaayudu:

—Tu tsyu'uns, es ni pén yaa kyatsuunu ma tyadu
it. Wa'an tnujxnudu tyadu ja'ayuty, es nujx tjuydyu
kya'ay 'yukan ma wingombu kajpn.

16Jesus t'anmaay:

—Oy kyanujxtut.  Mo'oydys miidse kya'ay
'yukun.

17Ta ja'ajuty 'yadsoodu:

—Kyajts ti may nmudatts, je'eys mugoxku
tsajkaagyu'unk es majtsku ajkxu'unk.

18 Ta Jesus t'anmaaydyu:

—Yajmindu yaa.
19 Ta tni'ana'amu es ja ja'ayuty faxwaatstut
MmuuyOty. Net tkone'ky ja mugoxkpu

tsajkaagyu'unk es ja majtskpua ajkxu'unk, es
pyat'ijxy tsajpotm. Ta jyunan:

—Nja'aygyudékypyats mij Tatitu'unk.

Ta ttujkwa'xy ja tsa]kaaky es tmooydyw
ja yaxpu]kputy, es ja'ajuty dyajwa'xts ma ja
mayjya'ayun. 20 Nidugekyu kyaaydyaaydyu
jotkuda'aky. Es Oknum dyajmujkts majmajtsk
katsy ja tsajkaaky tyuktuku di'ibu nadujku. 21]a'a
de'sn kyaaydys mugoxk milue yedyujk, es Kkyaj
ndukpuwijtsum ja toxytyuajk esa una'ku'unguty.

Jests yo'oy nuw wyinguajxy

22 Net ]esus dyajtajkedu ja 'yuxpujKputy
barkoty es 'yawinnaxtat ma ja mejyi, es ja Jesus
'yakwe'emy mut ja mayjya'ay, flayjyugajxuns. 23Ko
Jesus Nayjyugajxtaays, ta pyatujka naydyi'igys ma
tu'ugu kopk es tkajxta'aga'afii. Ko oj kyoodsunu,
nadyi'igys naty jam.

24 Ko naty ja barku fiujxnu mejyfigyujk'am, ja
barku jyantsywyépyuty ja mejyfi ko fiikapy, mut ko
ja poj xidsoo yadsoo jyantsymyifi ma yu'sjuty.
25 Mofuwmu Jesus myuwingoonudu yu'ujuty,
tyu'uyo'oy nua wingujxy. 26 Ko ja 'yuxpujkputy
'yijxudu tyu'uyo'oy nue wingujxy, ta tsys'kads, es
yaxkaktu mudu tsu'ugu:

—iYu'a du'un tu'ugu ijxma'tun!

27 Esu Jesus myugajxu, es 'yanmaayu:

—iJotmukta'aktu! Hjtsu du'un. Kate mdsu'ugudu.

28 Ta ja Peedru myugajxu es 'yanmaayu:

—Windsén, pun mijtse du'un, yajnujxkuts nuu
WIingsjXy exte ma mijun.

29 Esu Jesus 'yanmaayu:

—Pes min.

Ta ja Peedru ttukjunajky ja barku es fiejxy ye'epy
nuue wingejxy jadsoo ma natyu Jesus. 30 Es ko
naygyujamyajtsu mut ja myuk'ajtuns poj, ta tsyu'ka
es oga'an kyinannu. Ta yaxkeky:

—Yajtsokuts, Windsén.

31 Netyu Jesus tku'umumajtsu, es t'anmaay:

—iTim waanu je'eys Xymyudaty ja mubujkun!
¢Ti ko tu xykyamubeky?

32 Ko yu'ujuty tyujkudu ma ja barks, ta myo'ty ja
poj. 33 Net ja di'ibu naty japuty barkoty t'awdajttu
ja Jesus, es t'anmaaydyws:

—iJantsy tuy'ajtunduemu de'sn ko mij ja Dios
m'U'unk'atyuty!

Jesusdya'aguda'aky japuma'ayuty jap Jenesaret

34 Tninajxtu ja mejyfi es jyajttu ma Jenesaret
flaaxoty. 35 Ko ja ja'ayuty di'ibu jap tsunaaydyup
t'uxkajpta ja Jesus, ta tjantsymyadyaagudijttu
ma tugekyu tadu naxwifiudue. Ta dyajmiindu ja
puma'ayuty ma natyu Jesus, 36 es tmunu'xta'aktu
es tna'ixut es oyjye'eyu pyatxudu wyit pa'a; es
nidugekyu di'ibu 0j tyonudu, agudakts.

15

Di'ibu ja'ay ya"aditsap axuuk

1 Net tmuwingoondu ja Jesus naagudyu
fariseeuty es ja di'ibuty tsajptugoty ya'uxpujktup.
Jamu naty tu tsyoondus ma yu Jerusalén kajpn. Ta
dyajtaadu:

2 —;Ti ko yu m'uxpujkputy tkakuydyunda ja
kyostimbradyu n'aptujk'ajtum?, ja'a ko kyaj ya-
jXOn tpujtu kyu's jawyiin ma kyaya'ands.

3EsjaJesus 'yadsoojumbijtu:

—¢Es ti ko nandwe'sn miits xykyakuydyundu
ja Diost 'yana'amun es Xypyadundut ja
mgu'umgostimbruty? 4 Mut ko Dios jyunafi:
“Mwindsu'ugup ja mdaak mdeety”, es “ja di'ibu
kyajxpejkypy yu tyeety o yu tyaak, oogup yu's.”
5 Es miits mjundndup ko tu'ugu ja'ay mbaat
t'anuumu yu tyaak tyeety: “Kyaj mbaat nbuduks,
mut Ko tuts ndukwindsu'ugu Dios tugekyu di'ibuts
nmudajtypy es mbudékuxyup.” 6 Es oytyim pénuty
di'ibua du'un junaamp, kyaj fakytsyékyuty ja tyaak
tyeety tpudékut. Du'un miidsuty tu Xymyastu'uttu
éxtum ni ti tkatsooty ja Diosa 'yana'amun
es Xxy'akpaduna'andue ja mgu'sumgostumbruty.
7 Miidsuty di'ibu nay'andijudup es jyiky'attu
tuy'ajtun muut, yajxon tjamadyaky ja Diosu
kyugajxpu Isaiis éxtumu du'sun miidsuty ko
tkuxjaay:

8 Tyadu ja'ay xywyindsu'kupts wingu'uy agu'uy,
per ja jyot wyinma'af jagam 'yity ma wjun.
9 Ni ti tkatsooty ko Hfaybyujta'agudu es
xyja"awdattuts.
Ja 'yuxpujkunuty yu'wys du'sn ja ja'ays
'yana'amun.
10Es tajaja'ay dyaxudu es t'anmaaydyu:

—Mudowdu es jaygyukudu. 11 Di'ibu tujkup
aajoty, kyaj yu'udyu ja'ay ya''adu'udsyuty axuuk.
Ja'a du'un ja ja'ay ya"addtsup axuuk di'ibu
pudsaamp aajoty.

12 Net ja 'yuxpujkputy fimiinudu es
'yanmaayudu:

—¢Mnija'ap ko yu fariseeuty tu 'yakudu Ko tu
tmudoy ko du'un te mjuna'ai?

13Es ja Jesus 'yadsooy:

—Oytyim di'ibudyu kepy di'ibuts ja nDeedyuts
di'ibua jam tsajpotm kyaj tu tkojy, ya'sxwijxu'kp
'yaadséty. 14 Mastu'uttu. Wiindsudyu's. Wa'an
twijts'yo'oyudu jatu'uge wiints. Es pun tu'ugu
wiints wyijts'ye'epy ja myuwiints, nimajtsk
kyunaxtut ma tu'ugu jut.

15Ta yu Peedru t'anmaay ja Jesus:

—Tukjaygyujkuduguts yu tyadu ijjxpajtun.

16 Ta Jesus 'yanmaayudu:

—¢Nan Kyajpu miits xyjaygyukadu? 17 ¢Tii kyaj
xyjaygyukudu ko di'ibu najxp aajoty, jap kyuda'aky
jodoty es Oknum faxy? 18 Per di'ibu pudsuump
aajoty, yu's dun miimp jodoty winma'afnoty,
esu tyaade du'un di'ibu axusk ya''adutsypy ja
ja'ay. 19 Mut ko jodoty winma'afidtyu du'un
pyudsemy yu axuk winma'afi, yu yajja'ay'o'k,
ko yu ja'ay dyajtugoy ja pujk ukena wyindsu'kan,
yu mu'induunk, yu ma'tsk, ya andakun es yu ni'o'o
niyaxuk. 20 Tyaadudyu du'un ya"adutsypy axuuk ja
ja'ayuty, per ko nga'ayum, oy ngakubujumbu, kyaj
ja'ay dya''axuugu.

Toxytywk kyaj 'yisraelituty tmubeky ja Jests

21 Ta tsyo'ofi ja Jesus jap es 0j fiejxy wing6n ma
Tiru kajpn esu Sidon kajpn. 22 Es tu'ugu kananeeu
toxytyujk di'ibu tsunaapy ma tade naxwiiiuds,
tnimiifi ja Jesus, es tmugajxy jantsy muk:

—iWindsén, tysump 'yaats ja Davit, pa''ayooguts
4] mij! Yu nnuuxuts myudajtypy ja ka'oybyu es
nugoo 'yoktsaatsyjajnu.

23 Esu Jesus kyaj ni wi'ix kya''adsooju. Net ja
'yuxpujkputy flimiinudy, es myunu'xtakudu:

—Anuumu tadu toxytyujk wa'an tnejxy, ja'a ko
yax jojkp xypyami'inum.

24Jesus t'adsooy ja 'yuxpujkputy:

—]Ja Didsuts tu Xykyexy jaays ma yu tugoybyu
borreeguty ma yu naxwifiudu Israel.

25 Es ja toxytysjk myuwingoonu es
Naygyoxtunaaydyaku Jesis wyindum, es t'ansumu:

—iWindsén, pudujkuguts!

26 Esu Jesus 'yadsooju:

—Kyaj 'yoyuty esu u'unk una'k nbujkum ja
tsyajkaaky es nmo'oyum ja ukuty.

27Ta ja toxytyujk 'yadsooy:

—Tuy'ajtunu's, Windsén. Per ja uk kyaaydyup
ja tsajkaakywyay di'ibu ka'ap ma ja wyindsunu
myeesu.

28 Net ja Jesus jysndfi:

—iByeen jyantsymygjuty ja mmubujkan! Wa'an
dyajkuydyufi di'ibu mij mdsejpy.

Netyu ja fiwux 'yagudaky.

Jesus dya'aguda'aky may ja puma'ayuty

29 Ta Jesus tsyo'ofi jap es fiajxy ma yu Galileeu
Myejyfibya'a. Ta pyatujke ma tu'ugs kopk. Jam
faxwe'tsy. 30 May ja ja'ayuty o] fiejxy ma yu'a



MATEWWUY 15:31 Ixi MATEW#H 15:39

naty, es 0j tmunujXte uxneybyu, wiints, uumuty,
kutikputy, es maya wiinkputy ja pe_l'am ja'ayuty.
Jap tpu]taktu ]esus tyeky'ujxy es yu'u dya''agudaky.
31Es du'ufivjaja'ayuty wys'smudyaaydys ko t'ijxta
ko ja uumaty kajxtup, ja uxneybys ye'epy, ja
kutukpu wye'emy jatugoku Kyu's yajxon, es ja wi-
indsuty ijxtup. Ta t'awdattu Dios.

Jests dyajkay nimajtaxk mil naxy ja ja'ayuty

32 Net ja Jesus dyaxudu ja 'yuxpujkputy, es
t'anmaaydyu:

—Nmudajtypyuts ja pa'"ayo'on mudu tyadw
ja'ayuaty, mut ko tu 'yijnudu tugek Xuu ja yaa mut
4] es kyaj tmudattu ti 'yokju'x 'yokpaktup. Kyajts
ngaxa'ai ayuu ma yu tywjkaty, éxkum muum
du'ufiu 'yokkudaanudu tu'aay.

33Net ja 'yuxpujkputy 'yanmaayudu:

—¢Per wi'ix mbaat nbatum ja kya'ay 'yukunu
tyadu mayjya'ay? Ma tyadu it kKyaj pén tsyuuns.

34Ta Jesus 'yadsooy:

—¢Naak xymyudattu tsajkaaky?

Ta ja'ajuty 'yadsoodu:

—Juxtujk, es naagudys ajkxu'unk.

35 Ta tni'ana'amu es ja ja'ayuty faxwaatstut
naxkujxy. 36 Ta tkone'ky ja juxtujkpu tsajkaaky es
ja ajkxu'unk. Ta tja'aygyuddky ja Dios. Net ttu-
jkwa'xy ja tsajkaaky es ttuknuku ja ajkx, es tmooy
ja 'yuxpujkputy es dyajwa'xut ma ja mayjya'ayuty.
37 Nidugekyu kyaay 'yuktu jotkuda'aky, es dyaj-
mujktu juxtujk katsy ja naduka. 38 Di'ibu kaay
uktu ja'a wyinuty nimajtaxk mila yedyujk, es kyaj
yajmadsyoy ja una'ku'unk es ja toxytyujkuty. 39 Ta

ja Jesus hayjyugajxuny, es tywjkanu ma ja barks es
0j Nwjxnu ma yu Magdalw it.

16

Fariseeuty es saduseeuty t'amdowdw tu'ugu
myj'ajtan

17a fariseeuty es ja saduseeuty 0j tninujxtu Jesus
es t'ixa'andu wi'ix t'ok'yajka'adut. Ta t'amdoodu
es tyuk'ixudut tu'uge ijxwa'smune mujpu di'ibu
tsajpotm. 2Es ja Jesus 'yadsooy:

—Ko tsyu'uju miits mjuna'andus: “Poju'ugaamp
bom. IX tsaptsu tsajp.” 3 Es jépyup mjuna'andu:
“Tyam kyaj pyoju'uga'afil. Ix tsaptsu tsajp es
mudu yoots.” Mnija'adup Xyajnikajtut ja tiempu
tsajpOtmudy, ¢wi'ix xXykyanijawude Xyajnikajtut
di'ibu tuun jajtup ma tyadus tiempu? 4 Ja pojpu
ja'ayuty di'ibuty myastuttup ja Dios, 'yamdoodup
tu'ugu ijxwu'vmun di'ibu myudajtypy ja muj'ajtun,
per kyaj yajtuk'ixa'ande wiinkpu ijxwu'amun,
yu'uyu du'un ja jya'aju Jonas.

Ta Jesus tmastuty, es o0j fiejxy.

Fariseeudyu 'yuxpujkun

5 Ko ja Jesus mut ja 'yuxpujkputy tyujkudu
barkoty es 'vawinnaxa'ande ma ja mejyf,
jya'aydyugooydys  'yexpujkputy  dyajnujxtut
ja tsyajkaaky. 6 Net ja Jesus t'anmaaydyu ja
'yuxpujkputy:

—Jaygyukuds, mnaygywentu'dtudup mut ja lye-
vaduuru fariseeuty esu saduseeuty.

7Net ja 'yuxpujkputy fayjyundnudu ak yu'sjuty:

—]a a du'sn mut ko kyaj tu njamyajtsum nya-
jmi'inum ja tsajkaaky.

8 Jesus fija'ap wi'ix ja'a fayjyuna'anudus, ta
t'anmaaydyu:

—¢:Ti ko mjuna'ande ko kyaj xXymyudattu
tsajkaaky? jWaandi'kne mubujkun xymyudattu
miidsuty! 9 ¢Kyajnum Xxyjaygyukudus, ni
xykyajamyatstunuem ja mugoxkpu tsajkaaky
di'ibuts nyajwa'x ma nimugoxk milu ja'ayuty,
es naak katsy xy'ak'yajmujktu? 10 ¢Ni
xykya]amyatsta ja juxtujkpu tsa]kaaky di' 1bats
nyajwa'x ma ya nimajtaxk milbu ja'ayuty, es
naak katsy xy'ak'yajmujktu? 11 ;Wi'ixu du'un ko
miidsuty kyaj xymyuwinma'afibyaatta ko uj kyajts
yu'vjuty nmadya'aky ja tsajkaaky ko n'anmaaydyu
es mnaygywentu'atudut mut ja lyevaduuru ja
fariseeuty es ja saduseeuty?

12 Net tjaygyujkudu ko Jesus yu'm naty
myadyakypy ja fariseeadyu 'yuxpujkun esu
saduseeudys 'yuxpujkun.

Peedru tnigajxy ko Jests ja'a ja Kristu

13Kojap tsyo'ofl jaJesus, esjyajty Sesareeu Filipu

fNaaxoty. Ko jap jyajtts, ta ja Jesus dyajtuudu ja
'yuxpujkputy:

—cWi'iX ja ja'aysty jysna'ande mut uj, ja
Naxwifiudu Ja'ayudyu Kyudunaabyu?

147a 'yuxpujkputy 'yadsoojudu:

—Naaguty jyana'ands ko mij mja'ajuty ja Fwank
Yajnubajtpa. Naaguty jysna'ands ko m'Eliiusuty,
es junandup ja wiinkputy ko mijtsa du'un ja
Jeremiius o jatu'ugu wiinkpu Diosu kyugajxpu.

15Ta ja Jesus dyajtuudu ja 'yuxpujkputy:

—Es miidsuty, ¢wi'ix mjuna'ands, péndsus dun 4j?

16 Netu Simonk Peedru 'yanmaayu:

—Mijtsu du'un ja Kristy, ja Diosu 'yU'unk.

17Net ja Jesus 'yadsooy:

—Kuni'xy mij, Simonk, Jonasu 'yu'unk, mut ko
ni pén te mgatuk'ixyudyu tyaads, yu'uys du'unu
nDeedyuts di'ibu ijtp tsajpétm. 18 Mijtsu du'un
Peedru (di'ibu 'yandijpy tsaa). Du'un mijts éxtum
ja tsaa ma tu'ugs tujk tsyonda'aky. Mijtskysjxm
may ja ja'ay xymyubuaktuduts, es ni ja o'kun
tkamumada'agut ja ja'aysty di'ibuts xymyubsaktup.
19 Yjtsuts mij nmo'oyup ja tsa]potmudu 'yawatsn
ma Dios yajkutiky. Di'iba mij m'awi'impy ya
naxwiifi, nandu'un ya''awaunup tsajpotm; es di'ibu
mij m agejpy ya naxwiifi, nan ya"agé;up tsajpotm.

20 Net ]a Jesus ttukmpa]kta ja 'yuxpujkputy es
kudiibu pén t'ansumut ko yu's du'un ja Kristu.

Jesus tnigajxy ja 'yo'kan

21 Es net oga'an ja Jesus t'awa'anudu ja
'yuxpujkputy ko tsojkup yu's TNujxut Jerusalén,
es ko kanak peky vya'"ayowa'anudu yu
mujja'aydyujkuty esu teedywyindsénuty es ja
di'ibuty tsajptugoty ya'uxpujktup. Ya''anmaaydyu
extu ko ja'ay ya'ooga'anudu, per ko tyugukxubatut
jyikypyuka'afi. 22 Net ja Peedru dyajnejxy wiink
tsoo ja Jesus, es t'ooy. Ta t'anmaay:

—Nindsun'ajtum, jni tkatsokut ja Dios, es nina'a
du'un mgajatut!

23 Es ja Jesus wya'kumbijty es t'anmaay ja
Peedru:

—iNikakuts mij, mujku'ugopk Satanas! Je'eyuts
mij xy'adsipy. Mij kyaj mwinmay éxtumu Dios,
je'eyu du'un éxtumu ja'ayuty.

24 Net ja Jesus t'anmaay ja 'yuxpujkputy:

—Pun jaats pén Xypyanujxa'af, tsojkup
tmastu'udut ja kyw'sm winma'ah es jyiky'atut
éxtum tu'ugu ja'ay di'ibu pyagiipy ja kyruuz ko
'vo'kun tninejxy, esuts Xypyatsoonut. 25 Mut
ko di'ibu jiky ataamp muds kyu'sm winma'af,
du'ambu ja'ay yajtugeepy ja jyiky'ajtun, per
di'ibu ]1ky ataamp éxtumts uj ndukni"ixs,
du'umbu ja'ay kyaj dyajtugdy ja jyiky'ajtun. 26 ;Ti
tyimpatypys tadw ja'ay, oy tjaniwindsun'ajtpu
tugekyu naxwifiuds, pun yajtugeepy ja jyiky'ajtun
ma Dios? ¢0 ti mbaat jaja'ay dyaky es kya'ayowut
winu Xuu wina tiempu? 27 Mut ko uj, ja Naxwifiudu
Ja'ayadys Kyudsnaabys, nmina'afiats mut ja
myuyj'ajtunudse nDeety es mudu 'yanklusuty, es
nétuts nmo'oydyut éxtum nidu'uk nidu'uk tu
'yadu'utstu. 28 Tuy'ajtun n'anwumudu ko ta yaa
naaguty di'ibu kyaj 'yooktut maanum tka'ixy uj, ja
Naxwifiudu Ja'ayadyu Kyudunaabyu, kots nminut
yajkutujkpu.

17

Jesus tyugatsy

1 Ko tudujk xuu fajxy, ta ja Jesus dyajnejxy
ja Peedru, Santya'age esu Fwank, myuga'axu
Santya'agu, es pyatékedue ma tu'uge kopku
kajxmbu. 2Es jam ja Jesus tyugajtsy éxtumu du'un
yu's. Yu wylin jysjp jyantsytye Xy éxtum ja Xuu,
es ]a wyit tyugajtsy poop eéxtum ja jajun. 3 Es ti'in
yu'ajuty t'ijxtu ja Moisés esu Elilus myadya'aktu
mudu Jesus. 4Net ja Peedru t'anmaay ja Jesus:

—Windsén, joy ko udsajtum nyaa'ajtum! Pun
mdsejpy, n'ok'ya'oyuduts tuguugu uxkuda'ak tujk,

tu'uk mij mja'a, tu'ugs Moisés jya'a es jatu'uk
tja'a'atut ja Eliius.

> Maanumu naty ja Peedra 'yakkajxy, tu'ugu
yoots jantsy tu'xp 'yabijtts, es ma ja yoots
yajmudooy ko jyuna'af:

—Tyaadudsu du'un ja n'Uunguts di'ibuts uj
njantsytsyejpy es di'ibuts & muut njotkujka.
iMemudowdu yu'u!

6 Ko tyaade tmudoodu ja uxpujkputy, ta
fayjyujpuda naxkujxy es jyantsytsyu'kudu. 7 Net
]a Jesus fimiinudu ja'ajuty, Rinaxkuxdjudu, es
'yanmaayu:

—iPudu'uktu! jKatu mdsu'ugudu!

8 Es ko 'yijxu'ktu, kyaj tnaky'ijxtu ni pén, yu'uyu
ja Jesus naydyi'igys.

9Ko naty jam wyinjunaktu ma ja kopk, taja Jesus
tyuknipujkudu:

—iKatu pén xytyukmumadya'agys tyaadu di'ibu
tu Xy'ixXtu extu koonum uj, ja Naxwifiudu Ja'ayudyu
Kyudunaabyu, naty tu njikypyeky madsu naty tu
n'eeky!

10 Net ja uxpujkputy dyajtuuds ja Jesus:

—¢Es ti ko jyusna'andw di'ibuty tsajptugoty
ya'uxpujktup ko koonum Eliius myina'af jawyiin?

11Jesus 'yadsooy:

—Tuy'ajtunu's ko Elilus miimp jawyiin es
dya'oyuya'afl tugekyu. 12 Per uj n'anmaaydyup
miits ko Eliius te myifi, es ja ja'ayuty Kyaj
'yuxkajpude. Yu'wyw tyuunde mut ye's di'ibu
yu'a tsyojkta. Du'un nandu'un uj, ja Naxwifiudu
Ja'ayudys  Kyudunaabys, Xxya'"ayowa'anduts
yu'ujuty.

13 Net ja 'yuxpujkputy tmuwinma'afibyattu
ko Jesus yu's naty myadyakypy ko ja Fwank
Yajnubajtpu yu's du'un ja Eliius.

Jesus dya"aguda'aky tu'ugs mixy di'ibu ka'oybyu
myudajtypy

14 Ko jyajttu ma naty ja ja'aysty, ta
ja Jesus fimujwa'ke tu'uge yedywjk, es
Naygyoxtunaaydyaka wyindum, es 'yanmaayu:

15 —Windsén, pa''ayowuts ja n'u'unk, éxtum
dyajnaxy ja ayo'on ko myo'oty.  Kanak ok
jyangujubipy es kanak ok fiugujubipy. 16 Tyaats
te njayajmiii ma yu m'uxpujkputy, per kyaj tu
tmumada'aktu dya"aguda'agut.

17Ta ja Jesus 'yadsooy:

—¢Exte mabaatnumts n'akmumada'aguduts yu
ja'ayuty di'ibu kyaj jyiky'atta éxtum jyatsékyuty es
kyaj Dios tmubuktu? Yajmin ja yaa ja mixyu'unk.

18 Net ja Jesus t'oobudseemy ja ka'oybyu ma ja
mixy. Ta netyu 'yagudaky.

19 Oknum ja uxpujkputy myadyaktu mut ja Jesus
wiink tsoo, es dyajtuudu:

—¢Ti Kkots  wudsuty ta  ngamumada'aktu
nyajpudsémuduts ja ka'oybyu?

20Jesus oj 'yadsOwudu:

—Mut kooxyup miits xymyudatte waandi'knu yu
mmubujkunuty. Tuy'ajtun n'ansemude kooxyup
xymyudattu ja mubujkun, oy du'unun je'eyu éxtumu
mortds pajk, m'anmaapxyup miidsuty tyads kopk:
“Juga'ak yaa es nujx wiink tsoo”, es jugakpxyup.
Ni ti di'iba kyaj m'o'oyxyudut ko xymyudattu ja
mubujkun. 21 Tyaadu du'smbu ka'oybys, yu'uyu
muut pyadsemy ko n'ayu'ajtum es ko ngajxtakam.

Jests tnigajxy mysmajtsk ok ja 'yo'kun

22 Maanumu naty 'yakjudittu ti'igys ma yu
Naxwifudu Galileew, Jesus t'anmaaydyu:

—Yu Naxwifiude Ja'ayudys Kyudunaabyu
yajtukkudukuya'afl ja ja'ayuty di'tbu kyaj
kyupékudu, 23 es dya'ooga'andu, es ko
tyugukxubatut, jyikypyuka'aii.

Ko du'sn oj ya"anwumuds, ta 0j jyantsyjyot-
maybyuktu.

Tsajptujk kugabajtan

24 Es ko Jesus es ja 'yuxpujkputy jyajtts Kafar-
naum, ja di'iba yajkugubajttup ma ja muj tsajptejk
0j tninujxXtu ja Peedry, es dyajtuudu:

—¢Ti kyaj t'aydkut miidsadys mwindsén ja
tsajptujk meeni?

25 Peedru 'yadsooy:

—iTi ko kudii!

Es ko Peedru tyujku tugoty, ta Jesus oj jawyiin
jysana'afi:

—¢Wi'iX mjuna'af, Simonk? ¢Pén yajtukkubajtp
ja ayaku ja réyuty, ja jya'ayuty, o ya wiink ja'ayuty?

26 Peedru 'yadsooju:

—Yu wiink ja'ayuty.

Jesus 'yadsooy:

—Punu du'un, ja jya'ayuty kyaj kyubety. 27 Per
kudiibu nmudugo'oyum ni pan, nyjx ma y« mejyi
es xyuyat ja ajkx. Es di'ibu jawyiin mxiipy,
'yaajoty Xxypyaadut tu'ugu meefi di'tba mbaat muut
xykyubajtta'ay ja mgugubety es ja nja'ats. Es nujx
xykyubety.

18

Pun ni'ige myj

1 Ma tyaadu du'un jyajty, ja 'yuxpujkpudyu Jesus
Aimiinudu es yajtuujudu:

—¢Pén ma wudsuty waana muj tsajpotm?

2 Net ja Jesus dyaxa tu'uge wuna'ku'unk,
es tpujtdky kujk'am ma ja 'yuxpujkputy, 3 es
t'anmaaydyu:

—Tuy'ajtun n'anwemuds, pun miidsuty Kyaj
mdugatstu es mjumbitut éxtumu tyadus una'ku'unk,
kyaj mdékut ma ja tsajpétmudu kutujkun. 4 Es
du'un di'ibu ni'ige myudajtypy ja muj'ajtunu
tsajpOtmudsy, yu'uys du'un di'ibu yuunk naxypyup
es jyambity éxtumu tyadw sna'ku'unk. > Es ja
ja'ay di'ibu 'yaxajup mududss nxuugyujxm tu'ugu
una'ku'unk éxtumu tyaadu, nan xy'axajupts uj.

Puroobuty ko pekyoty nyajka'am ja wiink ja'ay

6’Es pun ja pun dyajpekykya'ay nidu'ugu tyadu
una'ku'unk di'ibuts s xymyubujkp, waanu oy
pyudss'smxuty yu's kooxyup yajtuk'yo'’kmuwuaunu
tu'uge muj paan es yajkujubijpnaxut mejynoty.
7 ipuroobu naxwifiudu ja'ay, ja'a ko may di'ibu
yajpekytyuump! Du'ufium jyata'af, per jpuroobu
tadu ja'ay di'ibu wiinkpu yajpekytyiimpy! 8’Paaty
pen myajpekytyuunup tu'uge mgu's 0 tu'ugu
mdeky, niboot es uxjuwip jagam. Waanu oy ko
mnujxut tsajpotm ma ja jiky'ajtune wine Xuu
winu tiemps, éxtum mbaat njuna'anum kutuk
o tekytyuk, es kudiinum ko myajpujta’agut ma
ayooddkn mut majtsk adu'umudys mgu's mdeky.
9 Es pun myajpekytyuunup tu'uge mwiin, juut es

uxka'ats.” Waanu oy ko mnujxut tsajpotm ma ja
jiky'ajtune wine Xus winu tiemps, éxtum mbaat
njuna'ansm mut tuk adu'um je'eys mwiin es
kudiinum ko myajpujta’'agut ma ayoodakn mut
majtsk adu'umudys mwiin.

Borreegu di'ibu tugoy ijxpajtun

10 ’Katu xy'uxtijy ni tu'uge tyadus una'ku'unk.
Pes n'anwumudue ko jam tsajpOotm ja anklusuty
wyin'ijxtuadup ja nDeedyuts tsajpdtmudu. 11 Mut
ko uj, ja Naxwifiudu Ja'ayudyw Kyudunaabyw,
tu nmifiuts esuts nyajnitso'oga'afi di'ibu naty tu
tyugoy.

12°N'okpujtakum pun ja pén tmudaty mugo'pxu
byorreegu es 'yux'yo'oy tu'uk, ¢ti kyaj dyajwua'umut
yu tade majta'px majmokx majtaxkpu jamyw
ujtsoty, es nujx t'uxta'ay tadu tu'ukpu? 13 Es pun
pyatypy, tuy'ajtunuts nmudaty ko xonda'agup
ni'igy mudu tade tu'ukpu kediinem mudu tadw
majta'px majmokx majtaxkpue di'ibu kyaj tu
'yux'yo'oy. 14 Es nandu'unu du'un yu mDeedyuty
di'ibu ijtp tsajpotm, kyaj ttseky tyugoyut ni tu'ugu
tyadu una'ku'unguty.

Wi'ix nmugu'ugu pyeky mye'xyuty

15°Pun ya mmugu'uk mmudugooyup, madya'ak
muut nimajtskys, es tukmumadya'ak di'ibu tu
mdukmuduundugdyuty. Pun mjaygyujkxup,
tu dun oy mwe'emy mut ja mmugu'uk. 16 Pun
kyaj mjaygyukaty, mungjx tu'uk o majtsk
di'tbu myudOwdup, es du'un tugekyu ja w'unun

* 18:9 Xytyuk'ijxems Jests ko di'ibu xyajpekytyuunum, ye'u jot
winma'afi, es kyaj yu'udyu ku's, teky, es ni yu's wiin. Ix Matewu
15:17-20

yajtukmadya'agut wi'ix jyuna'ands ja majtskpua
0 tuguukpu di'ibu naty tu tmudoo'ittu. 17 Es
pen nan ni yu's tkamumudoy es tjaygyukut,
anwuemudu ja mamubujkputajk ma naymyukadu
Es pun kyaj tjaygyuks, wa'an du'un faxut éxtum
tu'uk di'ibu kyaj tmubeky ja Dios o éxtumu
yajkugubajtpu. 18 Tuy'ajtun n'anuumudu ko di'ibu
miits m'aws'sndep ya naxwiifi, ya''awuunup
nandu'un tsajpotm, es di'ibw miits m'agajtup ya
naxwiifi, ya''agajup nandu'un tsajpotm.

19 °Nandu'unu du'sun pun ya naxwiifi nimajtsk
miits xyajti'igyads m'ayuk es xy'amdowa'afi oy-
tyiity, mmo'oyudubu's ja nDeedyuts di'ibu jam
tsajpotm. 20 Mut ko ma nimajtsk o niduguuk
mnaymyukudu es xy'awdattuts, jamuts uj n'ity
kujk'am ma miidsuty.

21 Net ja Peedru oj dyajtay ja Jesus:

—Windsén, ¢extu naak Okuts nma'xut ja py-
ojpu yu nmugu'uguts Kkots s xymyuduundugOy
XymyugajxtugOy? ¢Extu juxtujk oku?

22Jesus 0j 'yadsOyuty:

—XKyajts njuna'ai ko extu juxtujk ok, ja'a du'un
extu juxtujk ok tugu'px majkpu.

Tuumbw di'ibw kyaj ja mysmuduumbyg mye'xyuty

23 ’Es mut yu'ugysjxm tade naymya'xu
n'okpujtdkuem tu'uge ijxpajtun. Ja tsajpOtmudu
kutujkun ja'a du'un éxtum tu'uge rey di'ibu
jyaya'oyuyan yu kywents mude tyuumbuty.
24 Ko naty ttuundsonda'aky ja kwentu, net
yajtuknimiifi tu'uk di'ibu myuni'xy'ajtypy majtsk
mil jumujt naxy niduunk. 25 Ja'a ko ja tyuumbu
kyaj tmudaty ti muut dya"adukut ja fii'xy, ta ja

wyindsédn oj fii'ana'amuty es yajtoogut, ti'igyu
mut ja Nuwdo'oxy, ja 'yu'unguty es tugekyu tijaty
myudajtypy, es du'un 'yadukuat ja ni'xy. 26 Net
ja muduumbu haygyoxtunaaydydkae wyindsén
winduuy, es tmunu'xtaky: “Windsén, mudat ja
ma'xtujkun mut 4j es nmugubatup tugekyuw.” 27Ja
wyindsén pya''ayooju es mya'xa ko tkamugubejty.
Ta oj yajnasmatsu.

28 'Per ko pyudseemy ja muduumbs, net
tpaty jatu'uge mywumuduumbsa di'ibu naty
yu's kamugubajtup mugo'px xuw niduunk. Ta
dyo'kmumajtsu es dyo'kpéfi, es t'anuumu: “jKubat
di'ibuts xykyameepy!” 29 Net ja mysmuduumbu
wyingoxtunaaydyaks, es myunu'xtaka: “Mudat ja
pa'ayo'on mut uj es nmugubatup tugekyu.” 30 Es
ja myuni'xy kyaj oj mysma'xtikyuty, nik ni'igu oj
dyajtsimyuty extu ko tkubatut ja fii'xy.

31 Ko ja wiinkpudys mysmuduumbu
t'jjxtu tyaads, net byeen o0j tjawudu es 0j
ttukmumadya'akts ja wyindsén tugekyu éxtumu
naty tu jyaty. 32 Net ja windsén oj dyajwoyuty
ja tyuumbu, es t'anmaay: “jAxaek muduumbu,
kyaj oy tu mdufi! Y tuts mij nme'xy tugekyu
ya mni'xy mut ko ta Xymyunu'xta'agyuts.
33 Mij nan mbaatxysp tu xymyuma'xtiky ja
mmumuduumbs, éxtumts &) mij tu nba"ayoy.”
34 Ta ja windsén jyantsyjyot'ambejky, es
tni'ana'amu es yajtuydyunut extu ko tkubajtta'ayut
tugekyu di'ibu kyayajkypy.

35 Esu Jesus 'yakjundfi:

—Du'un nandu'unuts ja nDeedyuts ttuna'af
mut miidsuty pun kyaj nidu'uk nidu'uk

mnaymya'xeds mut wing mjot.

19

Kasaadu ja'ayuty Aaymyastu'ududu

1 Ko Jesus yu tyaadu tmadyaktaay, ta oj tsyoof
Galileeu es jyajty Judeeu faaxoOty di'ibu ijtp
jadsoo ma yu xXuu pyudsemy, ma yu Jordan
mujnuuba'a. 2 May ja ja'ayuty o] pyanujxuds,
es jap dya"agudaky ja puma'ayuty.

3 Net naagudyu fariseeuty tnimiindu ja Jesus es
t'ixa'andu wi'ix t'ok'yajka'adut. Ta dyajtuuds:

—¢Ti mbaat Naywya'xysaty tu'uge yedysjk mudu
nudo'oxy mut oytyli winma'afiuty?

4Yu'u 'yadsoojudu:

—¢Kyajnum  miits  xykyajxta ja  Diosu
jyaaybyajtun ma tmadya'aky ko jawyifiup ja Dios
tkojy ja ja'ayuty, ja yedyujk esu toxytyujk?, > esu
Dios jyunafi: “Paaty ja yedysjk myastu'udup ja
tyaak tyeety es fiaybyuwa'agudut mudu fiudo'oxy,
es du'un nimajtsk 'yittut ti'igyw.” 6 Es du'un kyaj
Nakyfimajtskuty, je'eys du'un tu'uk. Es paaty ja
yedyujk kyaj tmastu'udut ja fiudo'oxy, mut ko ja
Dios tu yajnaymyikyuty.

7Net yajtuujudu:

—¢Es ti ko yu Moisés tni'ana'amu es ko tu'ugu
yedyujk tmastu'uta'af ja fiudo'oxy, jawyiin tu'ugu
neky yajmo'ot ma jyuna'afl ko tu tmastu'uty ja
toxytyujk?

8Jesus 'yanmaayudu:

—TJa'a du'un mut ko jyuunudyu mjotuty ja Moisés
dyajkutijky es ja yedyujk tmastu'udut ja fiudo'oxy,
per tim jayujp kyaj dys'unuty. 9 Es n'anmaaydyup

ko di'ibu myastutypy ja fiudo'oxy, es kyaj mut ko
dyajtugooy ja pujk ukuna wyindsu'kun, es pydakut
mut ja wiinkpu toxytysjk, yajtugeebyu du'un ja
pujk Ukunu wyindsua'kun.

10 Net ja 'yuxpujkputy 'yanmaayudu:

—Punu du'une du'vnu taadw, nik oy ko kyaj pén
tyimpékut.

11Jesus jyunafi:

—Kyaj nidugekys mbaat tkupdékuat yu ayuk,
yu'uya du'un mbaat di'ibudyu Dios tu myo'oyuty
ja myadakun. 12 Ta di'ibu kyaj pyuktu. Naaguty
de'snue dun tyimmin tyimja'tta kyaj kya'px'attw,
naaguty kyaj pyuskte mut ko ja'ay yajma'aduds,
es naaguty Kkyaj pyukts mut ko ni'ige oy
tmuduna'ands Dios. Pan mbaat tkupeky yu ayuk
di'ibuts tu ngajxy, wa'an tkupeKky.

Jesus tkuni'xy ja una'ku'unguty

13 Net naaguty ja ja'aysty dyajmiindu ja
'yuna'ku'unguty ma ja Jesus es tnigajxta'aktut;
es ja 'yuxpujkputy 'yoods ja di'itbw myumiindup ja
'yuna'ku'unguty. 14 Net ja Jesus t'anmaaydyu ja
'yuxpujkputy:

—Mastu'uttu, wa'andsu una'ku'unguty
xyhiminduts, es katu xya]]amblty, mut ko ja
tsajpotmudu kutujkun yu'ujya'a'ajtypy di'ibu du'un
éxtum yu'ujuty.

15Es ko ja Jesus tka'unikoofi ja una'ku'unguty, ta
jap oj tsyo'onns.

Mukja'ay tmumadya'aky ja Jesus
16 Tu'uga mixy oj tninejxy ja Jesus, es dyajtuuy:
—Windsén, ¢di'ibe Oybyuts ndunup esuts
nmudatut ja jiky'ajtunse winue Xus wina tiempu?

17 Netu Jesus 'yadsooju:

—¢Ti kots xyajtay di'ibu dun oy? Ti'igys du'un
di'ibu dun oy, ya Dios. Pun mmudataampy yu
jiky'ajtune wine Xuw winu tiemps, kuydyun ja
Diosu 'yana'amun.

18 Ta yajtuuju ja mixy:

—¢Di'ibuty?

Jesus 'yanmaayu:

—Katu myajja'ay'eeky, katu xyajtugoy ja pujk
Ukuene wyindsua'kun, kate mmeetsy, kata pén xy-
wyingajxpéty, 19 mwindsu'ugup ja mdaak mdeety
es mdsokup ja mmudujkpa'a éxtum mij ku'sm
mnaydsyékyuty.

20 Ta ja mixy jysndfi:

—Tugekyu tyaadu tuts nguydyufi extu tu ndim-
mutsk'atyuts. ¢Tits Xy'aktugoy'ajtxap?

21Jesus 'yanmaayu:

—Pun m'itaamp wa'ats, to'kta'ay di'ibu
mmudajtypy es mo'oy ja ayoobu ja'ayuty, es
xymyudatut pujke'eky ja m'oy'ajtunu tsajpotmuds.
Es net mjumbitut es xypyaminuduts.

22 Es ko ja mixy tmudooyu tyaads, ta oj fiejxy
jotmaymyusut, mut ko jyantsymyukja'ayadyu naty.

23Ta ja Jesus t'anmaaydyu ja 'yuxpujkputy:

—Tuy'ajtun n'ansemudue ko ni'ige Nimujaaty es
tu'uge mukja'ay tydkat ma ja tsajpotmudu ku-
tujkun. 24 Waanu pojun es tu'ugu kameyu fidxut
xu'ufi jutoty, es fimujaaty es tu'ugs mukja'ay
tyékut ma yu tsajpotmudu kutujkun.

25 Ko tyaadu tmudoodu ja uxpujkputy, du'ufiu
wys'smudyaaydyu es fayyajtuujudu ak yu'ujuty:

—¢Es pénu dun mbaat fiitse'eky?

26 Jesus wyin'ijxpajtudu es 'yanmaayudu:

—Yuja'ayuty kyaj mbaat ttufiu tyaadu, peru Dios
mbaat ttufi tugekyu.

27Taja Peedru 'yanmaayu:

—Windsén, wudsuty tuts nmastu'utta di'ibudsu
naty nmudajttup tugekyu es nbanujxtupts mij, es
tildsu net nmudattup?

28 Netu Jesus 'yadsooju:

—Tuy'ajtun n'ansumuds ko ma tadu tiemps ma
tugekyu 'yOyut jemy, ko yu Naxwifiudu Ja'ayudyu
Kyudunaabys 'yu'ufiut mut ni'ige muj'ajtun
ma yajkutuka'af, miidsuty éxtum XypyanujXtu
m'u'ufiedep nands'sn ma majmajtske ufiaaybyajn
es xypyayo'oydyut ja nimajmajtska kajpnbu Israel
ja'ayuty. 29 Es nidugekyu di'ibu tu tmastu'uttu
tyajk, 0 myuga'ax, o tyeety, o tyaak, o 'yu'unk, o
Nax, mut wjtskywjxm, 'yaxdjudup mugo'px du'unun
éxtum di'ibu tu tmastu'uty, es nan 'yaxajudup ja
jiky'ajtune wine Xus winu tiempu. 30 Per may
di'iba tyam ijttup muj windum, yu's dun nujxtup
ux'am; es di'ibu tyam ux'am nujXtup, yu's du'un
ittup muj windum.

20

Tuumbutwjk éxtumu ijxpajtan

1°Ja tsajpotmudu kutujkunu du'un éxtum tu'ugu
ja'ay di'iba myudajtypy ja 'yuuva kam, es fejxy
tsejkys muduumbu uxtaabyu es ttunut ma 'yuuva
kam. 2]Ja tuumbutujk tkupujktu éxtum ja kugam
myusjuya'anede mut tu'uge denarys meefi. Ta
kyajxudua ma ja kyam. 3 Oknum ja kugam tsyo'ofi
waambetyxyuu, es t'ijxy ja wiinkputy jap maayoty



MATEW®Y 20:4 Ixxvii MATEWH 20:14

di'ibu awaadsuty. 4 Ta t'anmaay: “Nujxte mi-
idsuty nands'sn mdunds madsa n'uuvae kam, es
nmujuysp éxtum pyaadyuty.” Ta ja'ajuty oj fiujXtu.

5 ’Ja kugam tsyo'ofi jatugok Kijkyxyuu, es
nandu'un tuguk yaxp Xyuus, es nandus'un ttuufl
jatugok. 6 Es ta natyfiu éxtum jawaanxuu, ta
ﬁ.ej.xy jatugok jap maayoty, es tpaty ja wiinkpg.ty
di'ibu naty awaadsuty. Ta t'anmaay: “;Ti ko miits
xyajtugdydyu ja mxuu es ni mgatundu?” 7 Ta
'yadsoojuds: “Mut ko ni pénats tu Xykya''anu'xtu.”
Net ja kugam 'yanmaayudu: “NuyjXte nands'sn
miits mdunde madse ngam es nmujuyup éxtum
pyaadyuty.”

8 ’Es ko oj tsyu'ujuny, ta ja kugam t'anmaay
ja di'ibu yajtuump: “Yaxudus ja tuumbuty es
mujuydys, mdsonda'agut mudu di'ibu ok tujkadu
tuumbu es xytyukkugéxut mudue di'ibu jawyiin
tujkudue tuumbuw.” 9 Net myiindu di'ibu naty
te tyuundékede tim tsuu, es nidu'uk nidu'uk
t'axdjudu ja myuju'ufl tuk Xuu nidin. 10 Oknum
ko pyatudu yajmujuydyut di'ibu naty jawyiin tu
tyékudu tuumbu, ja'ajuty junandus ko waanu ni'igu
da yajmujuya'ands. Per nandu'un t'axaju tuk Xuu
nidun ja mywju'uii. 11 Ko t'axajudyaaydyw, ta
ttukjot'ambujktu ja wyindsdén, 12 es t'anuumudu:
“Tyaadu di'ibu tu jya'tta ok es je'eyu tuk ooru
ta tyunds, te Xymysjuy nandu'sn éxtuem wudsuty
di'ibatyuts tu nyajnaxtu ja ambu mats ta ndundu
tuk xuw.” 13 Es ja windsén t'adsooy nidu'uguty
ja'ajuty: “Ix mugu'uk, kyajts jayam ti nbuwitsyuts
di'ibu mbatup. ¢Tii kyaj tu nnay'anma'ayum es
nmujlyut éxtum jayam nmo'oyu? 14 Juwa'ak. Nujx

mude tyade mmuju'uii. Hj nmo'oyaambyudsu
tyaadu di'ibu tim ok tu tyuka tuumbu du'un éxtum
mij jayam nmo'oy. 15 ;Tii kyajts uj mbaat ndufi
di'ibuts &) ndsejpy mududss nmeefiu? ¢O mnay-
wyinnaxuja'ap kots uj n'oyjya'ayuty?”

16 Net ja Jesus t'anmaaydyu ja 'yuxpujkputy:

—Es du'un jyata'an di'ibu ijtp ok, yu's du'un
nujxXup jawyiin; es di'ibu dun jawyiin ijttup, yu'a
dun ittup ok. Ja'a ko may yajwowa'ands, per
waanu di'ibu yajtukwijtstu'udaamp.

Jesus tnigajxy myuduguk ok ja 'yo'ken

17 Ko ja Jesus tsyo'onnu es fujxnu Jerusalén,
ta twoonejxy wiink tsoo ja nimajmajtskpu
'yuxpujKpuy, es t'anmaaydyus:

18 —Extum Xxy'ixts, tyam nbatujkum Jerusalén,
ma uj, ja Naxwifiudu Ja'ayudys Kyudunaabyu,
nyajkuyaka'afiuts ma ja teedywyindsénuty
es ja di'ibuty tsajptugoty ya'uxpujktup, es
xytyuknikajxpata'anduts ja okun 19 es
nyajkuyaka'afiuts ma yu romanu ja'ayuty
esuts xXyfixi'lk xytyukxi'iktuduts, xywyOptuduts
es Xxyajkruuzpatuduts, per ja kumduguk xXuu
njikypydkaduts.

Toxytyujk pyujktso'ojun
20 Santya'agu esu Fwank, Zebedeeu myaanguty,
NujXte mudu tyaaguty es tnimujwa'ktu Jesus. Net
ja tyaak haygyoxtunaaydyaku Jesus wyindum es
t'amdowa'afi ja may'ajtun. 21 Ta ja Jesus yajtuuju:
—¢Tii dun mdsejpy?
Ta ja'a 'yadsooy:

—Tyaats majtske n'u'unk. Tunu may'ajtun es
xya'u'ufiut tu'uk aga'afidsyoo es jatu'uk anajfidsyoo
ma mij myajkutukut.

22Jesus t'adsoodu ja tukka'axpu uxpujkputy:

—Kyaj xyfijawudu di'ibu m'amdoodup. ¢(Mbaat
miits xy'uuktu ma ja kdluz mats uj n'uuga'afi?

Ta ja'ajuty 'yadsoodu:

—Ti ko kudii, mbaat.

23 Netu Jesus 'yadsoojudu:

—Tuy'ajtun ko miits m'uuktup mats ja ngaluz,
per kyajts uj Xypyaaty esuts njuna'anut pénuty
u'ufiup mats n'aga'afidsyoo es mats n'anajfidsyoo.
Taadu yu's du'un ittup di'ibuts ja nDeety tu
ttuknibujtaagu.

24 Ko ja nimajkpu uxpujkputy tmudoodu, ta
ttukjot'ambujktu ja nimajtskpu uxpujkpu. 25 Esu
Jesus dyajnaymyujkuduy, es t'anmaaydyu:

—Miits mnija'adup ko yu di'ibu yu naxwifiudu
Niwindsun'ajtypy es di'ibu 'yane'empy yu'ujuty,
tyuktiimpy di'ibu yu's ku'sm tsyejpy. 26 Per
kyaj dyws'un'dtut ma miidsudyun. Ja'a du'sn
di'ibu situy mujpudsemaamp ma miidsudysn, yu's
du'un mmudunudup. 27 Es di'ibu naybyujta'aganup
nidu'uk ma miidsuty éxtumu jawyiimbu, yu'a
du'un mduumbu'dttup. 28 Du'un éxtum wj, ja
Naxwifiudue Ja'ayudys Kyudunaabyu, Kkyajts tu
nmifi esuts pén xymyudundut, ja'a du'un esuts
4] nmudundut es nyakuduts ja njiky'ajtun es ni-
mayjya'ay fitso'oktut.

Jesus dya' ijxpéky nimajtsk Jjawiints
29 Ko naty ja ]esus es ja 'yuxpujkputy tsyoondu
Jerikoo, may ja ja'ayuty 0j tpanujxtu ja Jesus.

30 Nimajtsku naty ja wiints 'yu'ufiudu tu'ubu'aay.
Es ko tmudoodu ko Jesusa naty faxy, ta yaxkaktu:

—iWindsén, tysump  'vaats ja  Davit,
pa''ayooduguts sudsuty!
31 May ja ja'aysaty 'yoojudu es 'yamondut, per
ja'ajuty ni'igu 'yaktim'yaxka'aktu jantsy muk:

—iWindsdén, Davitu tywamp 'yaats,
pa''ayooduguts uudsuty!

32 Ta Jesus 0j waana wyu'umu es dyaxu ja wi-
indsuty, es dyajtuudu:

—¢Wi'ix xytsyoktu es ndundut?

33Net ja'ajuty 'yadsoodu:

—Windsén, yu's esudse nwiinuty 'yijxpaékat.

34TajaJesus tpa'ayooy ja wiindsuty, es ttoonu ja
wyiin es netyu 0j 'yijxpéky. Ta oj tpanujxtu ja Jesus.

21

Jesus tyuku Jerusalén éxtam tu'ugu rey

1Ko naty jya'tdnnu Jerusalén, ko jyajttu Betfajee,
jamyu ma ja Oliivas Kopk, netu Jesus tkejxy nima-
jtsku 'yuxpujkpu, 2 es t'anmaay:

—Nu]X ma ys mutsk kajpnu'unk di'ibu ya-
jwingu'ijxup, es jap xypyaadut kuwuuil tu'uge
burre to'oxy mude 'yu'unk di'ibs ni pénnum
tkatuk'u'ufiu, es mugaju es xyajminut. 3 Es pun jap
pén wi'ix m'ana'smxuty, ansems ko yu mwindsén
dyajtuna'an es pojunuk tkajxumbitut jatugok.

4 Tyaadu du'un jyajty es yajkuydyunut di'ibu ja
Diosu kyugajxpu myadyak ma tkuxjaay:

5 Anuwumu Syon kajpn:™
“IXta yu mrey mniminuds, tuda'aky,

* 21:5 Syon yu's nandu'un ya''andijp Jerusalén.

es ttuk'u'ufis tu'uge burrs to'oxys 'yu'unk.”

6 Net ja 'yuxpujkputy 0 fiujxtu es ttuundu éxtumu
naty ja Jesus tu tyuknipdkudu, 7 dyajmiindu
ja burra to'oxy es ja 'yu'unk, es tpujtdktu ja
hikwjxyudu wit éxtumu jywba'an. Ta ja Jesus
ttukpejty. 8 Es ja mayjya'ayuty dwinya'pudu ja
Nikejxyuds wit ja tu'aa, es wiinkputy ttujta ja
kepyu 'yaay xye'entsy es ttukwin'o'oxudu ja tu'aa.
9]a ja'ayuty di'ibu nujxtup jawyiin es nandu'un ja
di'iba miindup ux'ok ya'ax jyoktu:

—iMuj 'yitut jarey Davitu tysump 'yaats! jKuni'xy
di'ibu miimp éxtumu Kyudunaabyu Nindsun'ajtam
Dios! jAwdattu Dios!

10 Ko kyajpndujkudu Jerusalén, nidugekyu ja
ja'ay tmuj'ix dmujjawuds, es dyajtawda:

—¢Tii dunu tyaadu?

11]a ja'ayuty jyuna'ands:

—Yu'u du'un ja Diosu kyugajxpu, Jesus di'ibu
kugajpn Nazaret, Galileeu fiaaxoty.

Jesus dyajpudsémy di'ibu juuy to'ktup ma ja myj
tsajptajk

12 Oknum ja Jesus tyujku muj tsajptujk flabotsoty
es dyajpudseemy nidugekyu di'ibu naty jap juuy
to'ktup, es dyajjumbijty ja myeesuty di'ibu naty jap
wyingugoondup ja meefi di'ibu kyaj ja tsajptujk
tja'a'aty, es nandu'un dyajjumbijty ja sylyuty di'ibu
tyo'ktup ja pak. 13 Ta ja Jesus jyunafi:

—Du'un ja Diosu jyaaybyajtun jyuna'af: “Yu
ndujkuats yu's du'un ma ja'ay kyajxta'aky”, per mi-
idsuty tu Xyajwa'andus ma'tspu aank.

14 JTap ma muj tsajptujk fimiinudu ja Jesus
naagudys wiints esa uxneybyw, es yu'n

dya''agudaky. 15 Es ko ja teedywyindsénuty
es ja di'ibuty tsajptugoty ya'uxpujktup t'ijxtu ja
muj'ajtun di'ibu Jesus tyiimpy, es ko tmudoodu
ko ja wna'ku'unguty jyuna'ande muk ma ja muyj
tsajptujk: “jMyj 'yitut ja rey Davitu tyaump 'yaats!”,
ta jyot'ambujktu. 16 Ta t'anmaaydyu ja Jesus:

—cMmudeepy éxtum jyuna'andu?

Ta Jesus 'yadsooy:

—Nmudeebyuts. ¢Per  til,  Kkyajnum
xyajmadya'akta miidsuty ja Diosu jyaaybyajtun
ko tyaadu tmadya'agyu? Du'un jyuna'aii:

Tu xypyujta'aky es ja una'ku'unguty, es extu di'ibu
tsi'tspnum,
m'awdatudut amumdu'uk jot.

17 Ta ja Jesus japyu tnikaktu, es oj fiejxy ma

Betafiu kajpn. Jap myaay.

Jests tkajxpéky ja iigs kepy

18 Jakumbom jepy ko Jesus jyambijty es jatugok
fiejxy Jerusalén, ta yu'o'ks. 19 Ta t'ijxy tu'ugu ligu
kepy tu'ubu'aay. Ta tmmajwa'ky, es kyaj tpaty ni ti
tyasmp ja kepy, je'eyu 'yaay. Ta ja Jesus t'anmaay
jaligu kepy

—Nina'a mganakytysump'atut.

Netyu ja iigu kepy 0j tyutsnu.

20 Ko t'ijxtu tyaadu ja uxpujkputy, du'ufiu
wyu'umudyaaydyu es dyajtuudu ja Jesus:

—¢Es wi'ixa du'un ko tyadu iigu kepy tu tyu'utsy
tim pojuns?

217esus 'yadsooy:

—Tuy'ajtun n'anvemudus ko pun mmudajttup ja
mubujkun es kyaj xyjujpjawuads, Kyaj yu'uvyudyu
tyaade mbaat xytyundu éxtumts te ndufl ja

iige kepy, extau m'anwumudubu tyadu Kkopk:
“Jawa'ak ja yaa es nujx mejyiioty.” Es du'an
jyatat. 22 Es tugekyu di'ibu miits m'amdoodup
ma mgajxta'akty, pun mmubujktup, m'axajudup.

Jesusu kyutujkun

23TajaJesus tyujku muj tsajptujk fiabotsoty. Esma
naty ya'uxpeky fimiinudu ja teedywyindsénuty es
ja israelitudyu myujja'aydyujk, es yajtuujudu:

—¢Pén kyutujkun muut Xytyufis tyaadu? ¢Pén tu
mgutujkunmo'oyuty?

24Ta Jesus t'adsoodu:

—UYj nandu'sn nyajtuwaambyuts tu'uge ayuk
miidsuty. Pun xy'adsoojumbijtputs, net n'anuumut
ti kutujkunuts 4j muut ndufis tyaads. 25 ;Pén ku-
tujkunmooyu ja Fwank es yajnubatut, Dios o yu
ja'ayuty?

Ta ak yu'wjuty Hfay'ss faygyajxudu es
Nayjyuna'anudu:

—Pun n'okjuna'anum ko Dios tuk'ana'amu, ta yu
xy'adso'om: “;Es ti ko xykyamubuktu?” 26 Es pun
njuna'anem ko ja'aysty, ta yu ja'aysty Xytyu'unem
axuuk, mut ko nidugekyu yu'sjuty tmubuktae ko
Fwank yu'ujuty ja Diosu kyugajxps.

27Ta t'anmaaydywu ja Jesus:

—XKyajts nnijawudu.

Ta ja Jesus 'yadsoojudu:

—Es 4j nan kyajts miits n'awanuduat ko ti ku-
tujkunuts uj muut ndufiudsa tyaads.

Nimajtsku ja'ay tukka'ax éxtumu ijxpajtun
28 Min n'oktukmumadya'aktu tu'ugu ijxpajtun:
—Tu'ugu ja'ay tmudaty majtske myaank. Ta
t'anmaay nidu'uk: “Nits, nujx mdufi madsu

n'uuve kam.” 29 Ta ja 'yu'unk 'yadsooju: “Kyajts
nnygjxa'aii.” Oknum dyajtugajtsy ja wyinma'af,
es 0j fiejxy tuumbu. 30 Ta ja u'unkteety oj tninejxy
jatu'uk, es nands'un t'anmaay. Es 'yadsooju:
“Oy, tats, nnejxyuts.” Es kyaj oj fiejxy. 31 ¢Di'ibu
nidu'ugus tyadu majtskpu tyuun éxtum ja tyeety
ttsejky?

Ta ja'ajuty 'yadsoodu:

—Jajawyiimbu.

TajaJesus 'yanmaayudu:

—Tuy'ajten n'ansuemudus ko yu yajkugubajtputy
esu kujefidyo'oxyuty tékudup ma yu tsajpOtmudu
kutujkun oy miits mgadimtikudut. 32 Mut ko yu
Fwank Yajnubajtpu myiifi tuk'ijjxps wi'ixua Dios
ttseky mjiky'attut, es miidsuty kyaj xymyubujkty,
es nik ja yajkugubajtputy es ja kujefidyo'oxyuty
mubujkudu. Es miidsuty, oy 0j xyja'ixtu tyaads,
kyaj xyajtugajtsta mjot mwinma'aii esxyup
xymyubujktu.

Axuk kamgwenty'gjtputy éxtumu jjxpajtun

33’ Mudowdu tyadu jatu'ugu ijxpajtun. Tu'ugu
ja'ay oj tkojy ja uuve kam. Ta tnageemy
es dya'mysuy ma dyajnipatat ja uuve ko
yajwinma'adsa'anst, es tkojy tu'ugs potsy kujxm
ma mbaat jam n'ijjxkdkem es ngwentu'ajtum
tugekyu.

’Oknum tmooy ani'xy ja uuve kam mut wiink
ja'ayuaty, es tsyo'onnu. Jagam nax jagamgajpn
0j fiejxy. 34 Ko tpaty ja tiempu ma ja uuvu ya-
jtujkmukannu, ta tkejxy naagudyus tyuumbu es
t'amdowut ja muduumbuty ja uuva di'ibu patup ja
kugam. 35 Es ja uuve kamgwentu'ajtpu tmajtstu ja

di'ibu ja windsén kyajx. Ta twojptu es dya'o'ktu
naaguty, esnaaguty tka'tstu. 36 Netja kugam tkejxy
ja wiinkpu tyuumbuty waanu ni'igs, es ja uuva
kamgwentu'ajtps nandua'un ttuundu jatugok.

37 ’Es tim ok tkejxy ja kyuw'sm u'unk, es
wyinmaay: “Wyindsu'ugubu daa yu n'u'unk.”
38 Es ko t'ijxtu ja uuve kamgwentu'ajtpa ko myii
jawyindsans 'yu'unk, ta fiayjyunanuda ak yu'sjuty:
“Tyaadu du'un di'ibu ' yaxa]uyaampy ja kyuma'af.
Min n'ok'ya'o'kem es du'an nmuws'smum yu uuva
kam.” 39 Es ta tmajtstu, es dyajpudsaumdu uuva
kamoty es dya'o'ktu.

40 Ta Jesus dyajtuuy:

—Es ko myinut ja kugam, ¢ti tyUnep mudu tadu
kamgwentu'ajtputy?

41 Ta t'anmaaydyu:

—Ya'ooktup es ni tkapa'ayowut, es ttuk'anu'xut
yu tade Nax ja wiinkputy muduumbuty di'iba
tukkudékudup ma ja tiempu tpaadut ja pyujta'aky
di'iba patup.

42 Net ja Jesus t'anmaay:

—TJa Diosu jyaaybyajtun jyana'afi:

Ja tsaa di'ibu ja pojtspu 'yuxtijtu,

ta tpaaty jalyugaar ma ja tujk t'ujx'aty.

Tyaadu du'un ja tyu'ununa Nindsun'ajtum Dios,

es n'okwu'vmudya'aysm du'ufis.

¢Tii ni na'anem miits  xykya'uxpukta yu
tyaadu? 43 Mudu tyaadus, ja'ats n'andijpy ko
myajpyjkuya'anude ja tsajpotmudu  kutujkun,
es yajmo'oya'afi ja ja'ayuty di'lbu myeepy ja
Dios di'ibu patup. 44 Es oytyim pénuty ko

kyudawut ma tyadu tsaa, jo'pts tyunudut; es di'ibu
nikauybyaj tubu tyadu tsaa, tukwa'a_lyudya'ayadap.

45 Ko ja teedywyindsénuty es ja fariseeuty
tmudoodu ja ijxpajtun di'ibu Jesus pyujtakypy,
ta tmuwinma'afibyattu ko yu'a naty ya]madyakp
46 Ta tjamatsandu, per tsyuw'kudu ja mayjya'ay,
mut ko ja ja'ayuty jyuna'andua nidugekyu ko Jesus
yu'wjuty ja Diosu kyugajxpu.

22

Di'thu rey tyuun ko 'yu'unk pyejky

1 Jesus t'akpujtdky ja wiinkpu ijxpajtun, es
t'anmaaydyu:

2 —Yu tsgjpOtmude kutujkunu du'sn éxtum
tu'uga rey di'iba tyuun ja xws ma ja 'yu'unk
pyejky. 3 Ta tkejxy ja pyo'oduumbuty woobu
di'ibu naty jawyiin tu t'anuumuds, peru taaduty
kya] myinandu. 4 Ta jatugok ja rey tkejxy ja
pyo'oduumbuty, es t'anuumu: “Anwumudu taaduty
ko tyam tu 'yabatudya'ay ja ka'ay uken. Tuts
nya'eegyuty ja ndsajkaatse ni'xyatyutypyu es
tugekyu 'yity abaadu. Wa'an tmindu.” 5 Per ja
di'ibu 0j yajwowdu kyaj ttuunde kwentws, nidu'uk
0j fiejxy kyamoty, jatu'uk oj fiejxy to'kpu, 6 es
ja wiinkputy tmajtstu ja reys pyo'oduumbu es
ttuunds axuuk, extu ko dya'o'ktu.

7’Es ta ja rey jyantsyjyot'ambejky, es tkejxy ja
syoldaaduty es dya'o'ktu taadu di'ibu tu ya'o'kxuty
ja pyo'oduumbu, es dyajno'ktu yu kyajpn. 8 Net
t'anmaay ja tyuumbuty: “Tugekyu 'yity abaadu ma
tyadu Xuu, peru taaduty di'ibu tu yajwowdu, kyaj
Ritékuty myindut. 9 Nujxte ma yu kajpngijkyudu

muyj tu'u, es wowdu ma tyads Xuw nidugekyu di'ibu
mbatypy.” 10Ja po'oduumbuty tsyo'ondu es dya-
jmiindus nidugekyu di'ibu pyattu, oyjya'aybyu esu
kyaj 'yoyjya'aybyuty; es du'un 'yujtspejty ja tujk
mut ja ja'ayuty.

11 °Net ja rey tyujku tugoty es t'ixa'afi di'ibu
naty ta yajwowdu. Net t'ijxy tu'ugu ja'ay jap ko
kyaj tmudaty ja wyit éxtum pyaadyuty ttuktuku
tadu xuu. 12Es ja rey t'anmaay: “Mugu'uk, jwi'ixu
due'un mij te mduke ja yaa es ni tu Xykyatuktuku
yu mwit éxtum pyaadyuty xytyuktuke tyadu
xuu?” Es amofiu 0j wye'emy ja yedyujk. 13 Net
ja rey t'anmaaydys ja wingiibyuty: “Kewuaun
tekywyuwundu es jubijppudsémde awa'atstum
ma ja koots'dt, ma ja'ay jyu'ny ya'axtut es
Naydyutskaadudut mut ja ayo'on.”

14Ta ja Jesus 'yakjundni:

—Pes may di'ibu yajwoodup, per waanu di'ibu
yajtukwijtstutp.

Jesus tmadya'aky ja kugabajtun

15 Ta oj fiwjxnudu ja fariseeuty es dyajti'igyudu
ja wyinma'afiuty wi'ix mbaat dya''anuguga'adu ja
Jesus. 16 Es ta tkajxtu naaguty ja jya'ayuty ti'igyu
mut ja Eroodusu jya'ayuty, es t'anmaaydyu Jesus:

—Windsén, nnija'aduepts ko mgajxy mut ja
tuy'ajtun es ko mya'uxpeky mut ja tuy'ajtunu Diosu
fiu's tyu'u, es ni xykyatufiu kwentu di'ibu ja'ayuty
myadyaktup, mut ko kyaj mmujpudsémy mut ni
pén. 17 Winma'afimyooydyuguts. ¢Oyu daa Kkots
ngugubdattut ma yu yajkutujkpu kopk, o kyaju?

18 Nija'aba naty ja Jesus ja tyaadudys 'yaxuk
winma'afiuty. Ta t'anmaaydyu:

—Miidsuty di'ibu nay'andijudup es jyiky'attu
tuy'ajtun muut, ¢ti Kots miits xXyajka'aja'andu?
19 Tuk'ijxtuguts ja meefi di'ibu muut mgugubety.

Net dyajmiindu tu'ugu plate meefi. 20 Ko tyaadu
t'ijXy ja Jesus, net dyajtuuy:

—¢Panu tyaadu wyiin jyujp esu Xyuu di'iba yam
kuxja'ay?

21Taja'ajuty 'yadsoodu:

—Yu yajkutujkpu kopks wyiin jysjp.

Net ja Jesus 'yanmaayudu:

—Pes mo'oydys ja ya]kutu]kpa kopk ja di'ibu
yu'n jya'a'ajtypy, es mo'oy ja Dios di'ibu Dios
jya'a'ajtypy.

22 Ko tmudoodu tyaadw, ta du'uvila
wyu'umudyaaydyu. Ta tmastuttu es 0j Nujxnuds.

Ja'ay dyajtawds pun jikypydktap ja o'kputy

23 Nan ja xuuw naagudyu saduseeuty Oj
tninyjXtu Jesus. Ja saduseeuty jyuna'anda ko
kyajp jyikypyuka'aii ja o'kputy. Du'snu tyaadw
ttuknibujtakudu:

24—Ya'uxpujkpu, Moisés ja 'yana'amun junaamp
ko tu'ugu yedyujk 'yeeky es kyaj tu tpaattu 'yu'unk,
ja myuga'ax pydakup ja ku'ekytyo'oxy es tmudattut
ja 'yu'unk, es ja'a tyuknikejxm'atup ja jamyii.
25 Du'un jyajty ma uudsuty. Tamu naty juxtujk
tukka'axu yedysjkuty. Ja ka'axkopk pyejky, es
'ye'ky, eskyaj tpattaja 'yu'unk. Ta ja mysmajtskpu
tpejky ja ku'ekytyo'oxy. 26 Es nande'sn jya-
jty, es ja myuduguukpu nands'sn jyajty, extu ko
'yabudsuumdaay nijuxtujk. 27 Es ko tyaadu du'un
tugekyu fajxy, ta 'ye'ky nandu'un ja toxytyujk. 28 Es
ma jyikypyuka'andu ja o'kputy, ¢pénuk nidu'ugu

tadu juxtujkpu una'kuaty fiudo'oxy'atup, ja'a ko tu
pyyjkta'aydys mut yu's?

29 Jesus 'yadsoojudu:

—Miidsuty nugoo m'okkajxtugooyiudu mut ko
kyaj xyfijawadus ja Diosu jyaaybyajtun es ni ja
myuk'ajtunu Dios. 30 Es ko ja o'kputy jyikypydktut,
ni kyapéktut ni pén, pes du'un 'yittut éxtumu
Diosu 'yanklusu tsajpOtmudu. 31 Yu o'kputy situy
jikypyéktup. ¢Tii Kyajnum miits xykyajxta di'iba
Dios ku'sm junaamp ma ja jyaaybyajtan?, ma
t'anmaay ja Moisés: 32 “Ujtsu du'un ja Abraanu
Dyios, Isaa esu Jakoob.”  Yu Dios kyaj yu'a
Dyios'atyuty ja o'kputy, yu's du'unu jiikypyuty.

33 Ko ja ja'ayuty tmudoodu tyaadws, du'ufiu
wyw'umudyaaydys mut ja 'yuxpujkunuty.

Ana'amuns waans mgjpu

34 Ko ja fariseeuty tnija'adu ko Jesus tu
dya"amondu ja saduseeuty, ta flaymyujkudy, 35 es
nidu'uk yu'wjuty di'ibu tsajptuglty ya'uxpujkp
tjakajxywyitsa'afi ja Jesus. Ta dyajtuuy:

36 —Ya'uxpujkpu, ¢di'ibu du'sn ja ana'amun
ni'igu my4juty?

37Jesus jyunai:

—“MdsOkup ja mWindsan Dios mut winu
mjot, mut wine m'anmuja'an es mut winu
mjot mwinma'afi.” 38 Tyaadu du'un ja
jawyiimbua ana'amun di'ibu ni'ige mydgjuty.
39 Ja myumajtskpe nandu'un éxtumu tyaadu:
“MdsOkup ja mmudujkpa'a éxtum mij ku'sm
mnaydsyékyuty.” 40 Tyadu majtskpu ana'amun
yu's tyukwa'kpejtypy tugekyw ja Moisesu

'yana'amun es ja 'yuxpujkunuty ja Diosu
kyugajxputy.
JPanu tywamp 'yaats ja Kristu?

41 Maanumu naty ja fariseeuty 'yak'ittunum
ni'amuku, 42 Jesus oj yajtéwudu:

—¢Ti mwinmaaydysp miidsuty mut ja Krista?
¢Pénu du'unu tysump 'yaats?

Ta 'yadsoodu:

—Yu'u Davitu tyaump 'yaats.

43Ta Jesus 'yadsooju:

—¢Wi'ix ko yu Davit mut ja Espirite Santu
myuk'agjtun t'anwemue nWindsén? Ja'a ko du'un
jysnan:
44Yu Dios t'anmaay ujtse nWindsdén:

“U'ufiz yaa aga'afidsyoo ma gjun,

extu kots uj nyajtugdyut nidugekys ja mmudsip.”
45 sEs wi'ix mbaat yu Krista tywump'dty
'yaats'atyuty ja Davit?, ja'a ko Davit ku'wm
jenaamp “nWindsénuts.”

46 Es ni pén tkapaaty wi'ix 'yadséwut ni tuk aa.
Es extu ja Xuu ni pan kyanakyfaydyuk'a'ijxu es tii
dyajtawut.

23

Jesus tnigajxy ja fariseeuty es di'ibu tsajptugoty
ya'sxpujktup

1 Net ja Jesus t'anmaay ja 'yuxpujkputy esu
ja'ayuty:

2 —Yu di'ibuty tsajptuglty ya'uxpujktup esu
fariseeuty kyajxwatstup ja Moisesu 'yana'amun.
3Pes du'un mumudowdu miidsuty es tundu tugekyu
di'iba mduknipujkup; per katu xypyanujXtu éxtum

yu'yjuty jyiky'atta, mut ko wiinkps myadyaktup es
wiinkpu tyuundup. 4 Pes yu'uwjuty 'yawu'undup
ja tsemy jantsy jemtsy di'ibs ni mbaat
ngamumadakum, es tpujta'aktu es ttsumu'uktut
ja ja'ayuty, per yu'wjuty ku'um ni je'eyu mudu
kyuwa'xy tkapuduku. 5 Tugekyu di'ibu tyuundup,
yu's du'an wi'ix mysjpudsémdut mayjya'ayoty. Pes
t'aktim'yajméjudu ja kaju'unk ma dya'itts waanu
Diost 'yvana'amun es faydyukwimbokmuwuufiuty
es Naydyukkaewuufiuty, es nandu'un dya'Oyudu
yéfiudya Kkyapyw pyaduy pyaxenan Kudiinum
ja wiinkputy, © es jam tyim'u'uiiuya'afi ma ja
ja'ayuty mbaat yajxon 'yixudu tsajptugoty, es jam
'yu'ufiwya'aili ma yu windse'kun tyu'uyo'oy muj
windum ma pén kyay 'yiiky, 7 es tsyojktup es ja
ja'ayuty 'yubo'x kyajxpo'xudut mude windsu'kan
tu'aay es 'yanu'umxudut ya'uxpujkpu.

8 ’Per miidsuty katu xy'adsoktu es ja ja'ayuaty
m'anug'smxudut ya'uxpujkps, mut ko miits
mdukka'ax'ajttup nidugekyus es ti'igyu je'eyu
xymyudatta yu mYa'uxpujkpuy, uj, yu Kristu. 9 Es
katue pén miidsuty xytyeetyfliwa'ail ja wiinkpu,
mut ko mmudajttup tu'uk je'eyu mDeedyuty di'ibu
ijtp tsajp6tm. 10 Es ni mgajuna'andut ko jyaadywu
mwindsuns wiinkps, mut Ko uj, ja Krists, aju da'sn
je'eya mWindsun'ajtypy. 11 Di'ibu myudiimpy
oypyénuty ma miidsudyun, ya's du'un ijtp muj ma
miidsuty. 12 Mut ko di'ibu nayyajmujpudsuumup
ku'um, yu's du'unu Dios pujtakup mutsk; es di'ibu
nayjya'ap mutsk, yu's du'unu Dios pujtakup muj.

13 ’jpuroobu  miits di'ibuty  tsajptugoty
ya'uxpujktup es miits fariseeuty, mnay'andijudup

mjiky'atta tuy'ajtun muut! Mya'adujktup esu ja'ay
kyatékudut ma tsajpotmude kutujkun. Miidsuty
ku'vmuty kyaj mdékude es ni xykyana'ixtu es ja
wiinkputy tydkuadut di'ibu jatukuyandup.

14 ’;puroobu miits di'ibuty  tsajptugoty
ya'uxpujktup es miits fariseeuty, mnay'andijudup
mjiky'atte tuy'ajtun muut!  Miits mbujkudup
ja ku'ekytyo'oxy vyu tyujkuaty, es ko Kkyaj
Xyajniguxu'uga'ands, jeky mgajxta'aktu. Paaty
myajmo'oydyut ni'ige ja kumudo'on.

15 ’jpuroobu miits di'ibuty  tsajptugoty
ya'uxpujktup es miits fariseeuty, mnay'andijudup
mjiky'atts  tauy'ajtan = muut! Miits
mduk'yo'oydyaaydyup tugekyu ja naxwiiiudu esu
jikymyejyfuty es xytyukpansjxa'andu ja ja'ayuty
ja mmubujkuanuty, es ko naty tu xytyukkupukts,
majtskue du'un fitékudyu tadu ja'ay ja ayoodakn
es kudiinum miidsuty. 16 jPuroobu miidsuty,
wiindsuty di'ibu wyijts'ye'epy ja myuwiints!,
mut ko mjuna'ande ko kyaj tyimwi'ixuty ko
nwandakum es nyajtestiigu'ajtum ja muj tsajptujk;
per pun ja pén twanda'aky es dyajtestiigu'aty
ja muj tsajptujke 'yoorw, yu's situy Kkoonum
tkuydyunut. 17 jWiints kunubdputy! ¢Tiibu dun
ni'igs muj'ajtun myudajtypy? ¢Ja oora 0 ja muj
tsajptujk di'ibu ya'ijtypy wa'ats tadu ooru?

18 °Miidsuty nandu'sn mjuna'ande ko
pun ja pén fhaywyanda'agysty mut ja artal,
kyaj jyatyimpaadyuaty tkuydyundut; per
di'ibu  naywyanddkep mude  windsa'kun
di'ibu ijtp artalkejxm, vyu's sitwy koonum
yajkuydyunut. 19 Wiindsuty! ¢Tiibu dun ni'iga

muj'ajtun  myudajtypy, ja windse'ken, o ja
artal di'ibu ya'ijtypy wa'ats ja windsu'kun?
20 Es di'ibu naywyanddkep ma ja artal, kyaj
Naywyanda'agyuty yu'sys ma ja artal, nandu'unu
du'un mut tugekyu di'ibu ijtp jam. 21 Es di'ibu
naywyandakup ma ja muj tsajptujk, kyaj yu'ujuty
Naywyanda'agyuty ma ja muj tsajptujk, nandua'unu
du'un ma ja Dios tsywunu. 22 Nandu'un di'ibu
naywyanddkup ma ja tsajp, naywyandakup ma
Dios 'yu'ufiz yajkutiky, es nandu'sn mudu Dios
di'ibu jam yajkutujkp.

23 ’ipuroobu  miits di'ibuty  tsajptugdty
ya'uxpujktup es miits fariseeuty, mnay'andijudup
mjiky'attu tuy'ajtun muut! Miits mdukwinyojxtup
ja Dios ja dyezmu tojx tsooy: ja xu'uk, ja anis esu
kominus, per kyaj xytyundua kwentu ja uxpujkun
di'ibu ni'igu 'yOyuty ma yu ana'amun, di'ibu du'un
ja tuy'ajtun, ja pa'ayo'on es ko ja'ay jyiky'attu
yajxon. Oy ko xytyukwinyoxtu ja dyezmu, per
tsojkup nandu'un es Xytyundut di'ibu ni'igu 'yOyuty.
24 Du'un miidsuty éxtum pénuty wyijts'ye'epy ja
myuwiints, es éxtum pénuty 'yaxijttup tu'ugu
tsuktsu'unk es jys'undup tu'uge kameyu.

25 ’ipuroobu  miits  di'ibuty  tsajptugdty
ya'uxpujktup es miits fariseeuty, mnay'andijudup
mjiky'atte tuy'ajtun mueut!  Miits myajwatstup
nikujxy ja mvasua es ja mdexy, per jyodoty ujts
'yity mut di'ibu te Xymyaatstu es tu xy'adsokts.
26 jFariseew wiindsuty! Jawyiin xypyujut jodoty ja
mvasu es ja mdexy, ja'adse de'sn n'andijpy yu
m'aa mjot, es nétnum wys'umut wa'ats nandu'sn
mnikyjxy.



MATEW®Y 23:27 XCiv MATEWH 23:36

27 ’iEs puroobu miits di'ibuty tsajptugdty
ya'uxpujktup es miits fariseeuty, mnay'andijudup
mjiky'attu tuy'ajtun muuat! Du'sn miidsuty éxtum
ma 0'kpu fiaxtuku. Nikdyuty poop es tsuj kyuxe'eky,
per naaxoty japu 0'kpu pajk es tugekyu axuk'ajtun.
28 Du'unu dun miidsuty éxtumu tyaadu. Mguxu'uktu
éxtumu ja'ay di'ibu jiky'ajtp tuy'ajtun muut, per
mjodotyuty ujts mudu andaken esu axuk'ajtun.

29 ’ipuroobu  miits di'ibuty  tsajptugdty
ya'uxpujktup es miits fariseeuty, mnay'andijudup
mjiky'attu tuy'ajtun muuat! Miits mbojtstup ma
Naxtujkadu Diosu kyugajxputy es m'oydyuundup
ja kyupotsyuty ja di'ibu tu jyiky'ajttu tuy'ajtun
muut, 30 es net mjuna'andu: “Kooxyup udsajtum
0j njiky'ajtum ma jyiky'ajtte ja n'aptujk'ajtum,
kyajxyup 0j nbudujkum es nya'o'kumxyup ja Diosu
kyugajxputy.” 31 Mudu tyaadu miidsuty ke'sm
mnay'uxkdpudu ko m'ok'atudu di'ibu ya'o'ktu ja
Diosu kyugajxputy. 32 Pes aktuungéxtu di'ibu ja
m'aptujkuaty yajtsondaktu.

33’iMiidsuty du'un éxtumu awa'andsa'afiun! ¢Tii
mjundndup Xytyijy ko mnitso'oktut ma ja muj
tuydyu'unun? 34 Es uj n'akkaxaambyuts yu Diosu
kyugajxputy, ya kuwijpyu es yu ya'uxpujkputy, es
miits mya'ooktup es myajkruuzpattup naaguty,
est  wiinkputy XywyOptut es Xxypyajudittut
kajpngajpn. 35 Es du'sn ma miits kya'ada'ayut
ja pojpe ma dya'o'kte tugekyw ja jyiky'attu
tuy'ajtun muut, tsyonda'aky ma Abel, tu'ugu ja'ay
di'ibu jiky'ajt tuy'ajtun muut, es extu Zakariius,
Berekiiusu myaank, di'iba miits mya'o'kta muj
tsajptujk winduuy es artal uxku'uy. 36 Tuy'ajtun

n'anseme ko ja pyeky yu tyaadu tugekyw, jaa
kya'ada'ay ma ja ja'ayusty di'ibu tyam jiky'ajttup.

Jesus tniya'axy ja jerusaléngudu ja'ayuty

37 ’{Jerusalén ja'ayuty, Jerusalén ja'ayuty, miits
mya'o'ktup ja Diosu kyugajxputy es mguka'tstup ja
Diosu 'yayuk kajxwa'xpu di'ibu mduknigajxudup!
iKangk Okuts te njayajmuka'afiuts yu m'u'unk
m'una'kuty, éxtumu tuttaak dyajmiky ja
tyutku'unguty kyaknbatku'p, per kyaj tu
xytsyokta! 38 Ixtu miidsuty ja mdujk wi'ix
wyu'uma'afl kubak. 39 Du'unuts miits n'ansumudu
ko kyajts xyfiaky'ixtut jaanum extu ko jya'tut ja
tiempu ma mjuna'andut: “Kuni'xy di'iba miimp
Nindsun'ajtamgysjxm.”

24

Jests tnigajxy ko ja muyj tsajptujk tyugoya'an

1 Tso'onubu naty ja Jesus ma ja myj
tsajptujk. Tamu naty fujxnu ko ja 'yuxpujkputy
myuwingoonudu es ttuk'ixa'andu ko jantsy tsuj ja
tsajptujk potsy'ajtun. 2Es ja Jesus 'yadsooy:

—:cM'jXtup  tugekyw tyaadu? Tuy'ajtun
n'ansumu ko yaa kyaj wys'uma'an ni tu'ugu tsaa
Nayfhikoombétyuty, tugekyu tyugoya'ail.

Iixww'vmun ko ja naxwifiudu tyngoya'an

3 Net oj fujxtu ma ja Oliivas Kopk. Es ko
natyu Jesus jam 'yu'ufia, ta yu 'yuxpujkputy 0]
'yanu'smxudu ayu'udsyu:

—Njanijawuayandupts na'a dune tyaadw
jyata'afiuty. ¢Wi'ix ja ijxwa'smun esuts nujx
nnijawa ko mmina'afis naty es ma ja naxwifiudu
tyugoya'aii?

4TaJesus 'yanmaayudu:

—Mnaygywentu'atudup kudiibu pén
mwin'sunudut. > Mut ko may myina'andu
win's'umbuty di'ibu juna'anaamp: “Hjtse du'sn
ja Kristw”, es wyin'sunaampy mayu ja'ayuty.
6 Es ko xymyudoo'ittut ja tsip nixim niyam, katu
mnay'adsu'ugudu. Du'un jyata'an, per kyajnum
du'sn yu'wjuty ma ja naxwifiude tyugoya'af,
7 mut ko tsyiptuna'andu tu'ugs naxwifiude mudu
wiinkpu esu ana'ambuty nands'un, es myina'ai
ja muk yuu esu muk ujxuty oymyaaty. 8 Tugekyu
tyaadu yu's du'un maanum je'eyu tsyonda'aky ja
ayo'on.

9 °Net mguyaka'anudu miidsuty es myajtindut
axuuk, es extu mya'ooga'anudu; es nidugekyu

naxwinudu ja'ayuty mduk'ak'ata'anudu
mut  yjtskysjxm. 10 Ma tadu tiempwu
may dyajtugoya'andu myubujkunuty,

es Naymyudsip'atedut nixim niyam  es
fayya'ooga'anudue nandu'un. 11 Kuxu'ugaamp
mays andakputy esjyuna'andut ko yu'sjuty ja Diosu
kyugajxpus, es du'un twin'suna'ands maysja'ayuty.
12 Es jaa'ataamp waanu ni'ige ja axuk'ajtun,
es kyaj ja ja'ayuty tnakymyudattut ja tsojkun
nixim niyam. 13 Es di'ibu 'yakmubejkypyum
du'ufium, yu'u nitso'ogup. 14 Tyadu oybyu ayuk
di'ibu Hfimadyakypy ja tsajpotmudu Kkutujkun
yajkajxwa'xaamp es yajknijdwut ma tugekyu
naxwifiudu, es net myina'afi ma tyusgoya'af ja
naxwiiudu.

15 °Yu Diosu kyugajxpu Dafiel tkuxjaay di'ibu
tyundup ja axwukpu. Jaygyukudu di'tbu yam
n'ansemuyandup. Ko xy'ixtut ma wa'ats lugaar

tyanu di'ibu kyaj tmuj'ixy ja Dios, 16 net di'ibaty
ijttubu naty Judeew, ka'aktup jap es mujxXtut
tungujxy kopkkujxy. 17 Di'ibu naty jam tujkkajxm,
kyaj jyundkut es nujx tnideke di'ibu jap es
tjuuda'anut. 18 Es di'ibu naty jam kyam, kyaj
jyumbitut es min t'ooxy ja wyit. 19 jPuroobu
ja toxytyujkuty di'ibu naty ijtp u'unkmuut ma
tadu xuu es di'ibu ya'u'unktsi'tstup! 20 Amdow
pujktsowde miidsuty ja Dios kudiibu mga'aktut
ma naty Xxyuxy es kudiibu de'sn mjattat ma ja
po'xunxuu. 21 Mut ko net 'yita'afl ja muk ayo'on,
éxtum ni na'anem kyajaty exts ma naxwiniudu
tsyondaky, es ni du'sn kyanakyjyata'afiuty
jatugok. 22 Es punu Dios kyaj dyajwaanu tadu
tiempws, ni pén kyatso'oktut, per yajwaanubu'u
mut ko ttseky pénuty yu'a tu twin'ixy.

23 ’Ko naty pén miits m'ans'smxudu: “jIxtu!,
tyaade du'un ja Kriste”, o “jIxta!, tuxim ja
Kristy”, kata xymyubukta. 24 Mut ko minaamp
ja win'e'umbuty di'ibu nayyajnaxdnudup éxtumu
Kristu es éxtumu Diosu kyugajxpu, es tyunaampy
yu Ijxwu'umun esue muj'ajtun, es extu yu'u
jyawin'sunandup ja ja'ayuty di'iba Dios wyin'ijx.
25 Tu n'anuumudu miidsuty yu tyaadu tim jayujp.
26 Paaty ko pé4n m'anu'umxudut: “Tuxim ja Kristu
ma ya myj iten”, kate jam mnujxXte. O pén
m'anmaayudup: “jIxtu!, tyap kwartu tugoty”, katu
xymyubuktu. 27 Mut ko éxtum tye'xy ja judsuk
ma yu Xuu pyudsemy es extu ma Xuu tsyi'ity,
de'sn nmina'afiuts uj, ja Naxwifiudu Ja'ayudyu
Kyudunaabyu. 28 Ma ti tu 'yeeky, jam faymyukudu
ja kus.

Wi'ix  jyumbitut ja Naxwifiude Ja'ayudyw
Kyuduwnaabyw

29°Es ko du'unu naty tu fajxta'ayu tadu ayo'on,
ja xuu wyingoodsuya'afi, ja po'o kyaj fiakyjyaja'af,
kya'adut ja mudsa'ajuty es yu'xut ja muk'ajtun
di'ibu jam tsajwinm. 30 Net ya'ixut tsajwinm
ja ijxwa'smun kots uj, ja Naxwifiudu Ja'ayudyu
Kyudunaabys, nmifiuts. Nidugekyus naxwifiudu
ja'ayuty jyw'uy ya'axtut es xy'ixtuduts nmifl uj,
ja Naxwifiudu Ja'ayadys Kyudunaabys, yoodsoty
mut ni'ige ja muk'ajtun es ja muj'ajtun. 31 Es
ngaxupts ja n'anklusuty ko naty ja trompets muk
Xyu'uxy, es flaymyukudut di'ibaty tu nwin'ixtuts
oytyim maaty, ma yu jumboj esu yukpoj myifi es
ma yu Xuu pyadsemy es ma tsyi'ity.

32 ’Jatte tyade 'yijxwu'smun ja iige kepy.
Ko ja xye'entsy 'yity u'unk, es pyudsemy ja
'yaay, miits mnija'adup ko wingoombu du'un ja
ambu. 33 Nandu'un ko xy'ixtut tugekyu tyaadu,
mnijawadup ko wingonu naty esuts nminut, éxtum
mbaat njuna'anum tujk agu'uybyu. 3¢ Tuy'ajtun
n'ansemude ko tugekyw tyaadu jyata'afiuty
maanuemu naty ja ja'ayuty di'ibu tyam Kkyaj
'yooktunum. 35 ]Ja tsajp es ja naxwifiudu naxup,
per ja n'ayukuts ni na'a kyakexy kyanaxy.

36°Per ja xuu €s ja ooru ni pén tkanijaww, ni yu
Diosu 'yanklusuty es ni uj, ja Diosu 'yU'unk, yu'uyu
du'un je'eyu fiija'ap ja Dios Teety.

37 ’Kots nminut uj, ja Naxwifiudu Ja'ayudyu
Kyudunaabyus, du'un jyata'afi éxtum ma ja
No'ee jyiky'aty. 3% Ma tadu tiempu ma naty
kyajnum myifi ja ayo'onduu, ja ja'ayuty kyay

'yuuktue es fayyajpikudu extu ja Xuw ma ja
No'ee tyujku ma ja 'yarku. 39 Es ni ti tkaja'adu
wi'ixu naty jyata'andws exts jaanum ko myiifi ja
ayo'onduu. Ta yajji'xudu nidugekyus. Nandu'un
jyata'aii kots nminut uj, ja Naxwinudu Ja'ayudyu
Kyudunaabyu. 40 Ma tadu tiempu majtsku ja'ayu
naty tyunda kyamotm, tu'uk yajmunujxut es tu'uk
yajnika'agut. 41 Majtsku toxytyujk jyutsts, tu'uk
yajmunujxut es tu'uk yajnika'agut.

42°Wijy m'ittut miidsuty, mut ko kyaj xyfiijawudu
ti ooru du'un myina'afi ja mWindsénuty. 43 Es
nijdwudu tyaads, kooxyup tu'uge kudujk tnijawu
ti oora ma ja koots'at myina'aii ja ma'tsps,
wijyxyup 'yity es Kyajxyup tna'ixy es ja ma'tspu
ya''awatsxudut ja tywjk es myaadsudut. 44 Paaty
miidsuty nandu'un itte wijy es nay'uxkukudu,
mut ko ma naty xykya"awix xyKkyajujp'ixtu,
jaats nmina'aii uj, ja Naxwifiudue Ja'ayudyu
Kyudunaabyu.

Oydyuumbu es di'ibw Kyaj

45 ’N'okpujtakum tu'ugu kudujk tmudaty tu'ugu
tyuumbu di'ibu kuwijy es tyiimpy ti wyindsén
tsyejpy. Ta ttukmunikaagu ja tyujk es bom bom
dyajkayut ja po'oduumbuty di'iba jam. 46 Jotkujk
ja tuumbu ko ja wyindsén jya'tut es pyaadudut
tkuydyufi di'ibu tu yajtuknipéky. 47 Tuy'ajtun
n'anwemudu ko ja windsén ttuknipékadup tugekyu
di'ibu myuda]typy 48 Es nokpujtakum pun ja
muduumbs kyaj 'yoyjya'ayuty es je'eyu twmmay
ko yu wyindsén jakup ma jya'tut, 4° ta ttunut
axuuk ja wiinkpudys myumuaduumbu, es tyuku
kaay ukpus mudue myw'ami'ikyjya'ayuty, S50 es

ma tade Xeu ma ja tyuumbu Kkyaj 'yawixyuty
es kyaj tnijawws ti oora ja wyindsén jya'ta'af,
net jya'ty ja wyindsén. 51 Net yajmo'oyut ja
muk taydyu'unun, yajpujta'agup ma pénaty
nay'andijudup jyiky'attu tuy'ajtun muut, ma ja'ay
jys'ay ya'axtut es Naydyutskaadudut mut ja ayo'on.

25

Nimajkpu to'oxysna'k éxtumu ijxpajtun

1’Esu tadu tiemps ma myina'afi ja tsajpotmudu
kutujkun, du'un jajtp éxtum nimajku to'oxyuna'k
di'tbu wyijtsu'kte ja lyampra es t'awixtu ja
pujkpu yedyujk. 2 Nimugoxku tadu to'oxyuna'k
kyuwinma'afiuty es  janimugoxpw  kyaj.
3 Di'ibu kyaj yajxéon twinmaaydyu, ja'a je'eyu
myunujxtu 'yaseytu di'ibu jap lyamproty; 4 es ja
kuwinma'afibyu 0j tmunejxy ni'igu ja aseytu, kyaj
jya'ayuty di'ibu jap lyamproty.

5’Es kom ja di'ibu naty pukaamp kyajpu naty
Naja'ty, ta pyatuds ja tsuu. Ta myanajxtua ni'amuks.
6 Es éxtum tsu'pun tmudooy Kkyajxy muk, es
jyena'afi: “jTa myifi ja pujkpu yedywjk! Nujx
jujpkubaadudu.” 7 Nidugekyu tadu to'oxyuna'k
pyudu'ktu. Ta yu lyampru t'uxkujkudu. 8 Net
ja nimugoxkpu di'itbu kyaj kyuwinma'afiuty
t'anmaaydys ja nimugoxkpua kuwinma'afibyu:
“Meegyuts waanu ja m'aseytuy, mut ko tap kyujxnu
yu nldmprudsu 'yaseytu es pi'idsaamp.” 9 Es ja
kuwinma'afbyuty 'yadsoodu: “Kyaj, mut ko kyaj
tpaadut esuts wudsuty nyajtindut es ni miidsuty.
Nik nujxta ma tyeegyuty es juydyas mja'a.” 10 Es
ma naty ja nimugoxkpu tjuydyu ja aseytus, net

jyajty ja pujkpu yedysjk. Ja to'oxyuna'k di'ibu
naty tu Nay'uxkukuty, ta tysjkudu mut ja pujkpu
ma pyujkpunigaya'anda. Ta 'yadijky ja tujk.
11 Oknum jyajtte ja nimugoxkpu to'oxyuna'kuty.
Ta kyugajxudu: “Windsén, winds4n, ya''awa'ats.”
12 Es ya''adsooy: “Kyajts miits n'ixy'attu.”

13Net ja Jesus t'anmaaydyu ja 'yuxpujkputy:

—Wijy m'ittut, mut ko kyaj xyhijawuadu ti Xuu ti
ooru nmina'afiuts.

Tuktujkpw oors meen éxtams ijxpajtan

14 *"Ma myina'ail ja tsajpotmude kutujkun,
nandu'sn jajtps du'sn éxtum tu'uge ja'ay ko
fujxa'ail wiink naxwifiude, es twoodsooy ja
tyuumbuty es ttukkudujka ja myeefi.

15 °Nidu'uk tmooy mugoxku ooru meefi es
jatu'uk majtske oora meefi es jatu'uk tu'ugu
oora meefl. Du'un tmooy nidu'uk nidu'uk éxtum
mbaat tmumada'aky. Ta net oj tsyo'onnu. 16 Ja
di'ibu 'vaxaju ja mugoxkpu meef, ta tyusjku
ajuuy ado'kps mut ja meefi. Ta nands'snun
dyajganarajty. 17 Nandu'un di'ibu yajmooy
majtske meefi dyajganarajty nandu'unun. 18 Es
ja di'iba 'yaxaju tu'uk, yu'ts ja meefi ma ttajjujty ja
nax.

19°Tw naty oy jyajknu ko jyajty ja wyindsén. Ta
tyujku kwentutuumbu. 20 Jawyiin ttuufl mut ja
di'iba naty tu tmo'oy mugoxk. Ta tyukkudujku ja
tyuumbu jamugoxk ja meefi ni'igy, es 'yanmaayu:
“Windsién, xymyooyuats mugoxKk, es tyaa jamugoxk
di'ibuts tu nyajganaraty.” 21 Net ja windsén
t'anmaay ja tyuumbu: “A weenus. Oymyaduumbu
mij. Extum oy tu mdufi ma waans tu ndukkuduks,

n'aktimtukkuadékup waans may. Min es nx-
ondakum.”

22’0k jyajty di'ibu naty tu yajmo'oy majtsk.
Ta t'anmaay ja wyindsén: “Windsén, Xymy-
ooyuts majtsk, es tyaa jamajtsk di'ibuts tu nyajga-
nardty.” 23 Ta ja wyindsén 'yanmaays: “A weenu.
Oymyusduumbs mij. Extum oy tu mdufi ma waanu
tu ndukkuduks, n'aktimtukkedékep waanu may.
Min es nxondakuam.”

24 ’Es ko jyajty jatu'uge tyuumbu di'ibu naty
te yajtukkudéke tu'uge meefi, ta t'anmaay ja
wyindsén: “Windsén, kom nnija'abudsa naty ko
m'adsojkp, es ko mdsiky ma kyaj ta mni'ipy es
xyajpude'eky ma kyaj tu xywyujwa'xy, 25 paadyuts
ndsu'ku es tu ndajuts ja mmeefi naaxoty. Pes tyaa
di'ibu mij mja'a'ajtypy.” 26 Ja windsén t'adsooy
ja tyuumbs: “iNuux, axuk muduumbua! Es pun
mnija'ap kots uj ndsiky mats kyaj ta nni'ipy
es nyajpude'egyuts mats kyaj tu nwajwa'xy tii,
27 paaty tuuxyupts ja nmeefl Xypyusjtdke ma yu
banks, es kots tu njumbity, taaxyupts n'axaju
nandu'un ja nmeefi'ajuydyukuts.” 28 Ta ja
windsén t'anmaay di'ibua naty japuty: “Pujkudu
tade meefi, es mo'oy di'ibs myudajtypy majk.
29 Mut ko di'ibu myudajtypy, aktim'yajmo'oyup es
tmudatut waanu ni'igu; es ja di'iba kyaj tmudaty,
aktim'yajpujkudya'ayup di'ibu oynu'unun
myudajtypy. 30 Esu tyadu nduumbuts di'ibu
kyaj ti ttsooty, jubijppudsémdu awa'atstum
ma ja koots'dt, ma ja'ay jyu'ny ya'axtut es
Naydyutskaadudut mut ja ayo'on.”

Ja'ay yajpayo'oy

31Esu Jesus 'yakjundfi:

—Kots  uj, ja  Naxwifiude Ja'ayudywu
Kyudunaabyu, nminut mut ni'ige muj'ajtun es
juwudity mududsa n'anklusuty, nétuts n'u'ufiut ma
uflaaybyajn mats uj nyajkutuka'af. 32 Nidugekyu
naxwifiudu ja'ayaty faymyujkta'ayudut ma wjun,
esuts nyajnaywya'xuduts nidu'uk nidu'uk éxtum
ja borreega kwentu'ajtpu dyajnaywya xXyuty ja
byorreegu esu tsyup awiingaty. 33 Nbujta'agaduts
ja borreegu n'aga'afidsyoo es ja tsyiibu
n'anajfidsyoots. 34 Nétuts n'anuumudut ja
nborreeguts di'ibuts nya'ijtypy n'aga'afidsyoo:
“Mindu miidsuty di'ibuts ja nDeety tu kyunu'xudu.
Axdjude ja oy'ajtan ma ngutujkunuts di'ibu
Dios mduknibujtaagaty extu ma oj dyajkojy ja
naxwifiedu. 35]Ja'a ko nmudajtuts ja yuu es miits
xyajkaaydyuts, nmudajtuts ja tuwdss es miits
xyajnu'uktuts, du'unuts njudijty éxtum di'ibu
kyajpu jysun tyujk, es miidsuts xymyooydyu
jajttdkn, 36 xytyugoy'ajtxuts ja nwit es miidsuts
xymyooydys, ijtuts pa'am muut es miidsuts 0j
xykyu'ixty, ijtuts pujxndugoty es miidsuts 0j
xykyu'ixtu.”

37 "Es di'ibu jiky'ajt tuy'ajtun  muut
xy'anwemudupts:  “Windsén, ¢na'a te n'ixte
myu'eegyuty es tu nmo'oydys mga'ay m'ukun,
0 na'a te n'ixtu xymyadaty ja tuudse es tu
nyajnu'uukty, 3% 0 na'a tu n'ixts mjudity éxtum
di'ibu kyajpu tyujk, es tu nyajjajtta'aktu, o tu
mdugoy'ajtxuty ja mwit es ta nmo'oydys, 39 o
na'a tu n'ixtu mbékyuty es tu ngu'ixts, o na'a tu
m'ity pujxndugoty es tu o] ngu'ixtu?” 40 Es yj

n'adsowuduts: “Tuy'ajtun n'ansemuds ko ma du'un
xytyuunde mut oytyim di'ibuty nmugu'uguts,
mduunds mut 4j nands'sn.”

41 *Net uj n'anwumuduts di'ibu nya'ijtypyuts
n'anajfidsyoo:  “Mastuttuguts miidsuty di'ibu
tu yajkajxpoktu. Nujx ma ja junya'angs winu
xue Wwinu tiempu di'ibu tu yajtuknibujtaagu
es tjaa'atat ja mujku'ugépk es ja 'yanklusuty.
42 Ja'a ko nmudajtuts ja yuu es miidsuty kyajts
xyajkaaydys, nmudajtuts ja teudsu es miidsuty
kyaj xyajnu'uktuts, 43 judijtuts éxtum di'ibu
kyajpu tyujk, es miidsuty Kyajts xymyooydyu
jajttdkn, xytyugoy'ajtxuts ja nwit es miidsuty
kyaj xymyooydys, nmudajtuts ja pa'am es ijtuts
pujxndugoty es miidsuty kyajts oj xykyu'ixtu.”

44°Net ja'ajuty xy'adsowduduts: “Windsén, ¢na'a
tu n'ixtu mjudity myu'eegyuty, o Xymyudaty ja
tuudsy, 0 éxtumu di'ibu kyajpu tysjk o kyajpu mwit,
0 tu mbékyuty, 0 pujxndugoty es kyaj tu nbuduku?”
45 Es uj n'adséwuduts: “Tugekyu di'ibu kyaj tu xy-
tyunde mudu oytyim di'ibuty nmugu'uguts, nan
kyaj tu xytyundu mut 4j.”

46 *"Netu tyaaduty fujxtut ma ja tuydyu'ununu
wine Xuw winu tiempu, per di'ibu jiky'ajttup
tuy'ajtun muut, yu's nujXtup ma ja jiky'ajtunu
winu Xua winu tiempu.

26

Tkajxy'atte pan wi'ixa Jesus yajmdtsut
1Ko Jesus tkajxtaay tugekyu tyaadu, ta t'anmaay
ja 'yuxpujkputy:

2 —Miits mnija'adup ko juxtujmu du'un ja pasku
Xut, €S 4j, ja Naxwifiudu Ja'ayadys Kyudunaabyws,
nyajkuyaka'afiuts esuts xyajkruuzpatut.

3 Ma tadu tlempu ja teedywyindsénuty es ja
di'ibuty tsajptugéty ya'uxpujktup es nandu'snu
israelitudys myujja'aydyujkuty flaymyujkudu ma
tyujk aa Kaifds, ja teedywyindsungopk. 4 Jam
dyajtuydyujkude wi'ix t'okmatstut ja Jesus mudu
andakun, es 'yoogut. 5 Es flayjyundnudu:

—Kya] jyaaty ma ja Xuu, kudiibu xyfibuda'kem

jaja'ayuty.

Tu'ugw toxytyyk ttukkuutsy ja pa'ak xu'kpw ja
Jests

6 Jamu natyu Jesus Betafiu ma tyujku Simonk
di'ibu yajtijp nilepra pa'am. 7 Ta fiimuwingoonu
tu'uge toxytywjk mut tu'ugu limetu alabastrubu
ujts mudu aseytu pa'ak xu'kpu es jantsy tsooxps.
Ko naty ja Jesus 'yu'ufiu meess windum, ta ja
toxytyujk oj tyukkuudsuty kyubajkkujxy. & Ko ja
uxpujkputy t'ijxtu tyaadu, ta 'yajkadu es jyanandu:

—¢Ti ko tyaadu du'un tu 'yuxtugoy? 9 Tyaadu
tuuxXyup tsoox yajteeky esxyup tu yajtukpudékudu
ja ayoobu ja'ayuty.

10Ko Jesus tmudooyu tyaads, ta jysndi:

—¢Ti ko xy'oodu tade toxytywjk?  Tyaadu
Oyudsu du'un tu xytyuil. 11 Pes ja ayoobutujkuty
mmudattup due'sfivm ma miidsaty, per s Kyajts
du'sfium xymyuddattut. 12 Di'ibu tyadu toxytyujk
tu ttufi kots tu xytyukkuudsyu tadu aseytu pa'ak
xu'kps madsu nnini'x, ja'a du'sn jysjp'ijxnup esuts
nnaxtékat. 13 Tuy'ajtun n'anwumudu ko oytyim
maaty yajkajxwa'xy yu oybyus ayuk ma tugekyu

naxwiiiude, yajmadya'agat nandu'un di'ibu
tyuunu tyadu toxytywjk, es du'un yajjamyatsut
yu'a.

Juudus tkuyaka'afi ja Jestis

14 Net nidu'uge nimajmajtskpu ja uxpujkpu
di'iba xyw'ajtypy Juudus Iskaryots, oj myadya'aky
mudu teedywyindsénuty. 15 Ta t'anmaay:

—¢Nu'unuts xymyo'oyut pun ndukkudujkudup ja
Jesus?

Net myooyudui'px majku platu meefi. 16 Esnetja
Juudsus t'uxtaay oga'an ja tiempu ma t'okkaydakut ja
Jesus.

Nindsun'gjtums 'ya'ux

17 Es ma ja pasku xuu tsyondaky ma yajkay
ja tsajkaaky di'ibu kyaj tmudaty ja levaduurs,
ja uxXpujkputy tnimiinde wingdén ja Jesus es
dyajtuudu:

—c¢Maa xytsyeky n'uxkukuduts es ndu'unum ja
pasku a'ux?

18 Ta ja Jesus 'yanmaayudu:

—Nujxte jam kajpnéty ma ja tywjk tu'ugu
yedyujk nmutnaymyaayubu, es anwumudua: “Yu
Windsén de'sn jysna'aii: Ye nXusu n'oorsts tu
wyingom, es ma yu mdujk nduna'afiuts ja paska
mududsu n'uxpujkputy.”

19 Net ja uxpujkputy du'un ttuundu éxtum ja Jesus
tyuknipujkudu. Ta t'axkujkudu ja pasks a'ux.

20Ko 0j tsyu'ujuny, tamu natyu Jesus meesus win-
dum mut ja nimajmajtskpu 'yuxpujkputy. 21 Ma
naty jam 'ya'ux'attu, ta Jesus jysnafi:

—Tuy'ajtun n'anwemude ko nidu'uk miidsuty
xykyuyaka'afuts.

22 Net ja wuxpujkputy jyantsyjyotmay-
dyuktujkuds, es dyajtuudu nidu'ugaty ja Jesus:

—Winds#n, ;tii wjtsu daa?

23Ta 'yadsooju ja Jesus:

—Di'ibuts xXymyuttojxmujkp, yu'udsae du'un
xykyuyakaamp. 24 Hj ja Naxwifiudu Ja'ayudyu
Kyudunaabys, du'sn nnejxyuts éxtum ja Diosu
jyaaybyajtun jyuna'aii. jPer paroobu tadu yedyujk
di'ibuts xykyuyakaamp! Nik oy mut yu's kooxyubu
tada yedywjk kyadimmiifi kyadimjajty naxwiifi.

25 Net ja Juudus di'ibu kayakdnup, oj dyajtuuy ja
Jesus:

—Windsdén, ¢tii ujtsa daa?

Ta Jesus 'yadsooju:

—Mijtsu du'un.

26 Ma naty jam 'ya'ux'attu, ta Jesus tkone'ky ja
tsajkaaky, es tja'aygyudaky ja Dios.

Es ko ttujkwa'xy, ta tmooydys ja 'yuxpujkputy, es
t'anvumudu:

—Kaydyu. Tyaadudsu du'un ja nnini'x.

27 Net tkone'ky tu'uge kdluz mudu vinu, es
tja'aygyudaky ja Dios.

Ta tmooydyw ja 'yaxpujkputy, es t'anuemudu:

—Uukts nidugekys miidsuty ma tyads
kaluz. 28 Tyaadudsu du'un ja nne'pyfiuts di'ibu
yajtamaamp yaj'yokaamp es tyuydydékut ja
kajxy'atypys, es de'un yajma'xat mayws ja'ay
ja pyojputy. 29 Es n'anwumudu ko kyajts
nnaky'uuga'afia tyads uuve nus exte kodsa naty
n'iiky mut miidsuty ja jembys uuve nus madsu
nDeedyuts yajkutiky.

Jesus tnigajxy ko Peedru 'yuxtija'afiuty

30 Ko t'wudaay tu'ugu alabanzu, ta oj fiujXtu ma
ja Oliivus Kopk. 31 Net ja Jesus t'anmaaydyu ja
'yuxpujkputy:

—Nidugekys miits xymyatstu'udandupts tyaadu
koots, mut ko jyuna'aii ma Diosu jyaaybyajtun:
“Nya‘oogupts ja borreegu kwentu'ajtpy, es ja by-
orreeguty 'yvayo'oywya'xta'aydyut.” 32 Es kodsu
naty ta njikypyeky, jawyiinuts nnujxut Galileeu
maanuemu naty miits mganujXtu.

33 Net ja Peedru 'yadsooju:

—Oy nidugekyus mjamatstuttaayusbu, uj Kyajts
mij nmatstu'udut.

34Net ja Jesus 'yanmaayu:

—Tuy'ajtun n'anwemu ko nan ma tyads koots,
kyajnumu natyu tugaak 'yuy, esuts mij xy'uxtija'ai
tuguk ok.

35 Netu Peedru jyunafi:

—Oyuts ndim'oogut mut mij, kyaj n'uxtijut.

Es nidugekys ja uxpujkputy nandu'un
jyenaandaaydyu.

Jesus kyajxta'aky Jetsemanii

36 Net ja Jesus jyajttu mudu 'yuxpujkputy ma
tu'uge nugam di'ibu xXyw'ajtypy Jetsemanii. Ta
t'anmaaydys ja 'yuxpujkputy:

—U'ufiudu yaa mints xim n'okkajxta'aky.

37 Ta tmunejxy ja Peedru es majtsku Zebedeeu
myaank. Ta Rayjya'aju jantsy jotmaymyuut es
'yamutsk'ajty. 38 Net t'anmaaydyu:

—Du'unuts njaws njodoty eéxtum tu'uga jotmay
di'iba mudu o'ken. Wu'smds miits ja yaa es wijy
m'ittut mut yj.

39 Net ja Jesus 0j waanu fias'yo'oyu. Ta fayjyujpu
koxtanu naxkujxy, es kyajxtaky du'un:

—Tatitu'unk, pun mbaat, kudiibuts n'uugut yu
ta'ambu. Per kyaj dyu'unuty éxtumts & ndseky,
wa'anu du'unuty éxtum mij xytsyeky.

40 Net jyumbijty ma naty ja niduguukpu
'yuxpujkpu es tpatts mya'adus, es t'anmaay ja
Peedru:

—¢Kyaj tu mmada'akta miits m'ittut wijy mut
gj ni tuk ooru? 41 Wijtu es kajxta'aktu kudiibu
ja ka'oybys mmumada'agudut. Tuy'ajtun ko ja
anmuja'an tsyejpy es ttunut di'ibu Dios tsyejpy, per
yu nini'x kyaj oy tmudanu.

42Ja myumajtsk ok oj fiejxy, ta kyajxtaky du'un:

—Tatitu'unk, pun kyaj mbaat xya"adiky es
kudiibuts uju du'sn n'ayowuat, wa'ana du'un
du'unuty éxtum mij xytsyeky.

43 Net jyumbijty jatugok ma ja niduguukpu
'yuxpujKkputy, es tpaty ak maadup, mut ko nugoo
naty ja tsuu tu 'yokwindujkundu. 44 Ta tna'ijxy es
0j Nejxy myuduguk ok kajxtakpu, nandu'un éxtum tu
t'ok'amdoo t'okpujktsoobu. 45 Ta 0j jyumbijnu ma
ja niduguukpu 'yuxpujkputy, es t'anmaaydyu:

—¢Tii m'akmaa m'akpo'xtubu? Tu net tpaaty
ja Xuu ja oors ma uj, ja Naxwifiudu Ja'ayudyu
Kyudunaabyu, nyajkuyaka'afiuts ma yu pojpu
ja'ayuty. 46 jPudu'uktu! jjo'omdu! Ta myifi ja
di'ibuts xykyuyakaamp.

Jesus yajmatsy

47 Tamu natyfiumu Jesus 'yakkajxy ko jyajty
ja Juudus di'ibu nandu'un 'yapOstulu'ajtypy ma
ya nimajmajtskpy, es myinde mude mayjya'ay

mudu 'yespaadu esu Kyépyuty. Yu'u naty kajxudup
ja teedywyindsénuty ess myusjja'aydyujkudyu is-
raelituty. 48 Es tu natyu Juudus ttukni"ixe wi'ixu
naty dyaka'af ja ijxwua'amun:

—D1i'ibuts 4j ndsi'xypy, yu's du'unu naty ja Jesus.
Yu'u du'an mmatstup.

49 Netyu Juudus tnimiifi ja Jesus, es tkajxpe'xy:

—Dios maygyépyuty, Windsan.

Ta oj ttsi'xy. 59 Netu Jesus 'yadsooy:

—Mutnaymyaaybys, ¢tun ti mnimiimpy?

Ta tnimuwingoondu ja Jesus es tmajtstu es
dyajnujxnudse tsimy. 51 Nidu'uk di'iba naty jam
mudu Jesus, tju'ty ja 'yespaadu es tnibo'ta tuk
adu'umu tyatsk ja teedywyindsungdpku tyuumbu.
52Net ja Jesus t'anmaay:

—Puyjku'uge m'espaadue ma xya'ity. Maut ko
nidugekyu di'ibu tsiptuump mudu espaads, nan
mudu espaadu 'yoogut. 53 Es tim tyamyu mbaaduts
nja''amdoy ja nDeedyuts es tkaxut tugoymyayu
anklusuty esxyupts xypyuduku. >4 Per kyajtsu du'un
ndunut, mut ko wi'ix yajkuydyunut ja Diosu jyaay-
byajtun di'ibu junaamp ko du'un tyun jyatut.

55 Net ja Jesus t'anmaaydyu ja mayjya'ayuty:

—¢Tii du'unuts miits tu Xyfiminduts mudu
m'espaade esu mgepy es xymyatsa'anduts
éxtumxyupts & nma'tsputy? Bom boOmuts uj tu
n'u'ufivc mut miidsuty muj tsajptujk fabotsoty es
nya'uxpukty, es ni na'ats tu xykyatsumdu. 56 Es
tugekyu tyaadu du'un jatyuty es yajkuydyunut
di'ibu ja Diosa kyugajxputy myadyakts ma ja
Diosu jyaaybyajtun.

Jesus, Andas wyindum

Ta nidugekyu ja uxpujkputy tmastuttu ja Jesus, es
kyaktaaydyu. 57 Di'ibaty myajtstu ja Jesus, yu'ujuty
yajnujxte ma ja teedywyindsungopk Kaifas, ma
naty ja di'ibuty tsajptuglty ya'uxpujktup esu
mujja'aydyujkuty tu Aaymyldkudu. 58 ES yu Peedru
pyansjx extu ma ja tywja'a ja teedywyindsungopk.
Jap tyujka es faxwe'tsy mudua polusiiuty, es
tnijawuaya'af wi'ix 'yokwe'emy ja Jesus.

59 Yu teedywyindsénuty es ja mujja'aydyujkuty
es tugekyu di'ibu ana'amdup muj tsajptugoty
t'uxta' aydyu ja winma'aii wi'ix t'okniwaambattut
ja Jesus es 'yoogut, 60 es kyaj tpattu ja pyojpw 0y
may ja ja'ay oj ]yammda es tjaniwaambajttu ja
Jesus. Es tim ok myiifi nimajtsku testiiga di'ibu
andaktup, 61 es jyunandu:

—Tyaadu yedyujk du'un jyuna'af: “Mbaaduts
njity tyads muj tsajptujk es tuguk xuuts ngojut
jatugok.”

62 Net ja teedywyindsungopk pyude'ky es
t'anmaay yu Jesus:

—¢Kyaj m'adsoy ni tii? ¢Tii dunua tyaadu di'ibu
yam myadyaktup mut mijtskysjxm?

63 Es ja Jesus oj wye'emy amofiu. Net ja teedy-
wyindsungopk 'yanmaayu:

—UYijtsuts  mij n'anmaapy mudue Diosu
XyuugyujXm es xy'anuwumuduts ja tuy'ajtun pun
mijtsu du'un ja Kristw, ja Diosa 'yU'unk.

64Jesus 'yadsooy:

—UYijtsu  du'sn éxtum mij mjuna'af, es
nande'sn n'ansemuds miidsuty ko m'ixtup
ko wuj, ja Naxwifiudu Ja'ayudyw Kyudunaabyw,
n'u'ufiwya'afiuts ma yu 'yaga'afidsyoo ja Dios

di'ibu tugekyu muk'ajtun myudajtypy, es ma naty
nmina'afiuts yoodsoty.

65 Net ja teedywyindsungOpk tku'tsy ja wyit es
Nuguxu'ugut ja 'yaku, es jyundan:

—iTyadu yedysjk tu tmudugoy ja Dios mudu
kyu'sm ayuk! ¢Oy njadimtsojkum ja testiigu?
Miidsuty ka'sm ta xymyadowds yu 'yaxuk ayuk.
66 sWi'ix mjuna'andu?

Esja'ajuty jyunandu:

—Myudajtypy ja pyeky, es patup 'yoogut.

67 Ta twindsuju'ktu es twojptu es naaguty twim-
bojtsu'kty, 68 es t'anmaaydyu:

—Mij Kristu, jmay pén te mgoxyuty!

Peedru t'uxtijy ja Jesus

69 Ma naty ja Peedru 'yu'ufiu tuja'p, ta fimiinu
tu'ugu kiixy po'oduumbu es 'yanmaayu:

—Mij nandu'un te mjudity mudu Jesus, Galileeu
ja'ay.

70 Es ja Peedru 'yuxtijy ja Jesus mayjya'ayoty, es
jyana'afi:

—XKyajts nnijaws ti dun mmadyakypy.

71 Jamu natyu Peedru tujk agu'sm ko jatu'ugu
kiixy po'oduumbu di'ibu natyjap 'yijxu. Ta jyunaii:

—Tyadu ja'ay nandu'un tu jyadity mudu Jesus
nazarens.

72Ta jatugok ja Peedru t'uxtijy, es jyunafi:

—Diosuts ndestiigu'ajtypy ko kyajts n'ixy'atyu
tadu yedyujk.

73 Ko waanu 'yak'ijty, di'ibu naty japuty
tnimujwa'ktu ja Peedru es t'anmaaydyu:

—Tuy'ajtun ko mij nande'sn mja'ay'ajtubu
tyaads, mut ko mudse m's's mgajxun mya'uxkapy.

74 Netu Peedru oj Raygyajxpékyuty ko Kkyaj
tuy'ajtun jyuna'an:

—iAy, por tsyos! Kyajts n'ixy'atyu tads ja'ay.

Ta netyu 'yuuy ja tugaak. 7> Netja Peedru tjamye-
jtsy éxtum ja Jesusu naty tu 'yana'smxuty: “Ko
kyajnemu natyu tugaak 'yuy, es mij mjuna'ana'an
tuguk ok ko Kkyajts xy'ix'aty.” Taa ja Peedru
pyadseemy jap, es jantsy jyuuy yaxy.

27

Jesus, Pilate wyinduuy

1 Ko o0j xyusuflw, ta ja teedywyindsénuty
es ja israelitudys mysjja'aydyujkaty tamujk
tkajxmujkts es dyajti'igyads es 'yoogut ja
Jesus. 2 Net tkutsuumdu es oj ttukkudékudu ja
gobernadoor Ponsyu Pilatu.

Juudus 'yeeky

3 Ko ja Juudus di'ibu naty tu tkuyaky ja Jesus,
t'ijxy ko tu naty tkuyaky es 'yoogut ja Jesus, ta oj
jyajotmay'o'knua. Ta tkoonumbijty ja i'px majkpu
plate meefi tsajptugoty ma ja teedywyindsénuty es
ja mujja'aydyujkuty. 4 Ta t'anmaay:

—UYj tuts nbekytyuii kots tu nguyaky es 'yoogut
tu'ugu ja'ay di'ibu kyaj tii pyeky.

Per ja'ajuty 'yadsooju:

—Esu taadu, ¢tits vudsaty ngwéntuty? jMij taadu
mbatup!

5 Net ja Juudus tnaswwuju ja meefi ma muj
tsajptujkun, es fiwjxnu es Nayyo'ktuuys.

6Ja teedywyindsénuty tkoonmujktu ja meef, es
Nayjyenanudu:

—Kyaj mbaat nbujtdkemu tyade meefi ma ja
limosnu fipety, mut ko yu'a yaj'yajk ko tu'ugu ja'ay
'yoogut.

7 Net naybyajtakada ti'igys es tjuyandu tu'ugu
nax di'ibu jya'a'ajtypy ja tu'ts pojtspu, es du'un
tmudattut ma dyajnaxtékudut ja jabye'xyuty.
8 Paaty txw'atys tadu nax extu tyambaat
ne'pyfifidax. 9 Es du'un yajkuydyuufl yu tyaadu
di'ibu ja Diosu kyugajxpu Jeremiius tu tkajxyu
naty: “Es t'axdjudu i'px majku platu meefi, éxtum
ja israelitu ja'ayuty tpujtdkudu ja tsyoo, 10 es mudu
tadu meefi tjuuydys ja tu'ts pojtspu fiax, éxtum ja
Nindsun'ajtum xytyuknipejky.”

Jestus, Pilatu wyinduuy

11 Net Jesus 0j yajmunejxy ma ja gobernadoor,
di'ibu yajtuyju:

—¢Tii mijtsa du'un ja israelitudyu ryey?

Netu Jesus 'yadsooy:

—Du'unu du'un éxtum mij mjuna'afian.

12 Es ko ja teedywyindsénuty es ja
mujja'aydysjkuaty fi'sunuds, Jesus kyaj 'yvadsooy.
13 Net ja Pilatu yajtuuju:

—¢Tii kyaj xymyudoy tugekyuw di'tbu yam
mdukni's'snudup mij?

14 Es ja Jesus kyaj tyim! adsooy ni tuk aa. Esja
gobernadoor du'ufle 0] wyu'umu es Kyaj tnijawu
wi'ix 'yakjuna'anut.

Jesus fiduku es 'yoogut

15 Es ma ja xuu ja gobernadoor jumujt jumujt
tnasmatsu tu'ugu tsimyjya'ay di'ibu ja ja'ayuty tsy-
ojktup. 16 Es ma tadu tiempu, japa naty 'yity tsimy
tu'uge muj pekyjya'ay di'ibu xyu'ajtypy Barrabas.

17 Es ko naty ja israelituty tu faymyukudu, ta ja
Pilatu dyajtuuy:

—¢Di'ibu miits mdsojktup esuts nnasmatsut, yu
Barrabds, o yu Jesus di'ibu Xyu'ajtypy Kristu?

18 Du'un jyundfl ja Pilatu mut ko fiija'abu naty
ko ja teedywyindsénuty tnaywyinnaxujawuadu ko
Jesus may ja ja'ayuty pyanujxudu es paaty tu
tyukkudékadu.

19 Ko naty ja Pilatu 'yak'u'ufiu ma yajkutiky, yu
fudo'oxy oj Nigajxykyaxuty es 'yanu'smxuty:

—Katu mij ti xytyuktuke mudu tadu ja'ay di'ibu
kyaj tii pyeky, mut ko tsu'uyuts nguma'ay jantsy
axuuk mut yu'ugyujxm.

20Esja teedywymdsmaty esja mu]] a'aydyujkuty
oj ttukkupukta ja ja'ayuty es jyuna'anut ko yaj-
nasmatsut ja Barrabds es ja Jesus 'yoogut. 21 ]Ja
gobernadoor dyajtuuy jatugokuty:

—¢Di'iba nidu'uk mdsojktup esuts nnasmatsut?

Ta ja'ajuty 'yadsoodu:

—Yu Barrabas.

22 Net Pilatu dyajtuuy:

—¢Es tits ndunup mudu tyadu Jesus di'ibu mij
m'andijtup Kristu?

Es nidugekywu 'yadsoodu:

—iYajkruuzpat!

23Net ja Pilatu t'anmaaydyu:

—Pes, ¢tii du'un tu ttimtuundugoy?

Per ja'ajuty 'yaktim'yaxkaktu:

—iYajkruuzpat!

24 Ko ja Pilatu t'ijxy ko kyaj ja ja ayuty tkupuktu
es ni'iga Naymyuk faydya'adsudu ja ja'ay, ta tni-
gajxu nuu es 0j kyubujy mayjya'ay wyinduuy, es
jysna'afi:

—UYj kyajts nduktuks ja 'yo'kunu tyadu ja'ay. Mi-
idsudyu taade mbatudup.

25 Es nidugekyu ja ja'ayuty 'yadsoodu:

—ibudsuty es n'u'unk n'una'kuty pyeky'attup
mudu tyadu 'yo'kun!

26 Net ja Pilate tnasmajtsu ja Barrabas, ta
tni'ana'amu esu Jesus yajwoOput. Ta net tkuyajky es
dyajkruuzpattut.

27Netja gobernadooru syoldaaduty tmunujxtu ja
Jesus ma ja palasys es dyajnaymyujku nidugekyu
ja soldaaduty ma Jesus. 28 Net tjaanudu ja
wyit, es ttukpujtakts tu'uge wite tsu'unkpu
éxtumu reyu wyit. 29 Ta txugajttu ja apyf éxtum
tu'uge koronw, es tpujtdkedu kyubajkkujxm, es
ttukkuekajpudu tu'uge tajk ma 'vaga'afigyu's. Ta
net twingoxtunaaydys, ttukxi'ktu es t'anmaaydyu:

—iMuj kajxm mij, israelitudyu ryey!

30 Nandu'un twindsuju'ktuy, es ttukkukajptuittu ja
tyajk es ttukkuwojpu'ktu. 31 Ko ttukxiktaaydyw,
ta dyajjunajkte ja tsu'unk wit, es ttukpujtaktu
ja kyw'sm wit. Ta tmunujxnudue es dyajkruuz-
pata'ands.

Jests kyruuzpéty

32 Ko naty tsyoondu, ta flaybydtudue mut tu'ugu
ja'ay di'ibu kugajpn Sirene es txu'aty Simonk.
Ta ttukkupujkte agwanu es dyajnujxut ja Jesusu
kyruuz.

33 Es du'un jyajts ma tu'uge lugaar txu'aty
GOlgotw, di'ibu 'yandijpy Kalaveeru Lugaar.
34 Jam tjatuk'uugdndu ja vinu taam'yo'oy mudu
tsajkadsuxknijy es kyaj muk tjawut ja ayo'on. Es
ko t'ukmajtsy ja Jesus, ta kyaj tim 'yiky.

35 Ko naty tu dyajkruuzpattu, ta ja soldaaduty
ttuundu ja rifu es dyajwa'xtu ak yu'ujuty ja Jesusu
wyit. Du'un yajkuydyuufl éxtum jysndi ja Diosu
kyugajxpu: “Dyajwa'xtuts ja nwit ak yu'ujuty mut
ko ttuundu ja rifu.” 36 Net flaxwa'tstu jam es tk-
wentu'ata'andu. 37 Es kyubajky tpujtadkudu tu'ugu
letreers di'ibu junaamp éxtumu du'un ja 'yu'snun:
“Tyaadu du'un ja Jesus, israelitudyu ryey.”

38 Nandu'un majtska ma'tsputy dyajkruuzpajttu
mut yu's, tu'uk aga'afidsyoo es jatu'uk anajfidsyoo.
39Ja ja'ayuty di'ibu najxtup jam, tnixi'ik ttukxi'iktu
es ttuknugow ttuk'yujkowdu, es jyuna'andu:

40 —; Tii kyaj mmijtsuty di'ibu junaamp ko mjitup
ja muyj tsajptyjk es tuguk xuu XyKkyojut jatugok?
Minuts n'ok'ixta. Pun mijtsa du'un ja Diosa 'yU'unk,
nayyajnitso'ogudus mij ka'um es junak kruuzkujxy.

41 Es nandu'un tyukxikudu ja teedywyindsenuty
es ja di'ibuty tsajptuglty ya'uxpujktup es mudu
fariseeuty es ja mujja'aydyuajkaty. Es ak yu'wjuty
Nayjysna'anuda:

42 —Tu dyajtse'eky ja wiinkputy es kyaj mbaat
Nayyajtse'egyuty ku'um. ¢Tii kyaj yu'wjuty ja is-
raelitudyus ryey? Wa'an tjunaky kruuzksjxy es
nmubujkum yu'v. 43 ;Tii kyaj tu jyuna'afl ko yu'a
Dios 'yU'unk'atyuty? Ko tyuy'ajtunuty ko Dios yu'a
tsyékyuty, jwa'anu net ja Dios dyajtse'egyuty jam
kruuzkujxm!

44 Extu ja ma'tsputy di'ibu naty jam mut yu's kru-
uzkujxy, twingajx tjujpkajxtu ja Jesus nandu'un.

Jesus 'yeeky

45 Net tugekyu ja naxwifiudu kyoodsudyaay Kki-
jkyXyuu extu tuguk yaxp xuunum. 46 Es nan ma
tadu ooru Jesus kyajxy jantsy muk:

—Elii, Elii, ¢lamu sabaktanu?

Di'ibu ayuk wimbudsuump: “Dios miiua, Dios
miiy, ;ti kots mij tu Xymyastu'uty?”

47 Nidu'uguty di'ibu naty jam, tmudoodu es
Nayjysndnudu:

—Yu'utyaadu yaxup ja Eliius, ja Diosu kyugajxpu.

48 Netyu nidu'uguty oj fiejxy puye'egyu es oj dya-
jtsoofi tu'uk di'iba yuunkpunaanus. Ta dyajxe'ky
mudu vine xXun, es ttukjujptiju tu'uge kepy, es
tmuwingoofi ja Jesus es tmuugut. 49 Per ja wi-
inkputy jysnandu:

—iMastu'ut! Min n'ok'ijjxem pun nimiinep ja
Eliius es yajtso'ogudut.

50 Ta jatugok ja Jesus 0j kyajxy jantsy muk.
Ta oj 'yo'knu. 5! Netyu ja aduy di'ibu jap muyj
tsajptugoty kyu'tswa'xy kubajky extu ux'ambaat,
]a naxwifiude pyumiimy, ja ju'u kaats oj
'yva'ajudya'ay, 52 es 'yawatsy ja o'kpu jut, es
jyikypyujkte mayu Diosu jya'ay di'ibu tu 'yookts.
53 Es ko naty tu jyikypyujknu ja Jesus, net fiujxXtu
Jerusalén ma mayjya'ay 'yijxuds.

>4 Ja soldaadu windsén esu syoldaaduty di'ibu
naty muuat tkwentu'attu Jesus, ko t'ijxtu ja muk
ujx es tugekyu di'ibu naty tuun jajtup, net
jyantsytsyu'kudu es fayjyunanudu:

—iTuy'ajtundemu naty ko tyaadw yu'sjuty ja
Diosu 'yU'unk!

°5 Jame naty mayw toxytysjkuty myuj'ixtua
jagam di'ibu natyu Jesus tu tpanujxtu Galileeu

es tu tpudékudu naty. 56 Ma yu'udyu naty ja
Mariis Magdalens, ja Mariiu di'ibu tyaak'ajtup
ja Santya'agu esu Josee, es ja Zebedeeu fiudo'oxy
di'ibu Santya'agu esu Fwank tyaak'ajtup.

Jesus flaxtuku

57Ko ja Xuu tsyi'iddnnu, ta myiifi tu'ugs mukja'ay
di'ibu xyu'ajtypy Josee, Arimateeu Kyugajpnuty,
di'ibu naty tu tpanejxy ja Jesus. 58 Yu'u 0j tninejxy
ja Pilatu es t'amdooy ja fiini'xu Jesus. Ta Pilatu
tni'ana'amu es yajmo'oyat. 59 Ja Josee t'axaju
ja fini'xe Jesus. Ta t'abijty mut tu'uge wa'atspua
saabuny, 80 es tpyjtaky ma kyu'um o'kpw jut di'ibu
naty yu'a tu dyajtsajtsjuty dyajpa'ajutyuty tsawiifi.
Ta oj t'agu'uy mut tu'ugue mujpu tsaa. Ta oj fiwjxnu.
61 Jamu naty ja Mariis Magdalenu esu wiinkpu
Mariiu twin'u'ufiudu ja jut.

Soldaaduty di'ibu kywentu'gjttup ja o'kpw jut

62 JTakumbom ma ja saabudu xuu, ja teedy-
wyindsénuty esu fariseeuty 0j tmugajxtu ja Pilats,
63 es t'anmaaydyu:

—Windsén, yu'uts njamyajtstup ko tadu
andakpu jysndfi ma naty 'yakjiky'dtyfium, ko
ma tyugukxubety jyikypydkut ma naty tu 'yeeky.
64 Paaty tunu may'ajtun, kaxta msoldaaduty
es nujx tkwentw'atys tadue jut aa exta ko
tyugukxubatutnum, kudiibu nujx ja 'yuxpujkputy
jyuududs koots, es Oknum t'ansumudut ja ja'ayuty:
“Tu jyikypyeky ma tu 'yeeky.” Ko du'un jyatut,
ni'ige naty 'yaxwuguty es kudilnum ma naty
kyakruuzpétyfism.

65 Pilatu jyunafi:

—J6tum. MunujXtu ja soldaaduty es yajxon xy-
tyukkwentu'attut ja jut aa éxtum kyaj mbaat pén
tyuku.

66 Ta tmunujxtu ja soldaaduty es tpujtaktaaydyu
yajxon ja tsaa di'tbu aguuy'ajtypy ja jut, es
ttsaaydys mut ja syeyw, es ja soldaaduty oj
wyu'umdu kwentu'ajtpu.

28

Jests jyikypyeky

1Ko ja saabudu xuu fajxy, xuufiubunu naty ma
ja domingu Xuu, Niejxy ja Mariiu Magdalenu es ja
wiinkpu Mariiu ma ja Jesus oj flaxtuku. 2 Es ti'in
myiifi tu'uge muk ujx, ja'a ko tu'ugu Nindsun'ajtum
Diosu 'yanklusu naty kudakp tsajpdtm, es jyajty
ma ja jut aa. Ta dyajjugeky ja tsaa di'ibu naty
'yagu'ay a]typy jajut, es jam fiaxwe'tsy. 3 Esu wyiin
jysjp tye'xy éxtumu judsuk, esu wyit poop éxtumu
tsajp'e'pyky. 4Ko ja soldaaduty t'ijxtu, tsuyuuydyu
mut ja tsu'ugu es wyu'umdu éxtumu 0'kputy. S Netja
anklus t'anmaaydyu ja toxytyujkuty:

—Katu mdsu'ugudu. Yj nnija'abuts ko
Xy'uxta'aydyus Jesus di'itbu tu dyajkruuzpatte.
6 Kyaj fiakyyaaty, pes tu jyikypyeky, du'un éxtumu
naty te tnigajxy. Min xy'ixts ja lugaar ma naty
'yity. 7 Nujxtu pojun, anuumudu yu 'yuxpujkputy
ko di'ibu tu 'yeeky tu jyikypyeky, es nujxp Galileeu
jawyiln maanum miits mganujxtu Jap xy'ixtut.
Tyaadu du'un di'ibu naty miits n'ansumuayandup.

8 Net ja toxytyujkuty pojun tsyo'ondu ma ja jut
aa, jyantsyxyondaktu es tsya'ugudu nands'sn, es oj
puye'egyu t'awanudu ja uxpujkputy.

9 Nujxtubu naty, ta tu'aay pyatudu ja Jesus, es
kyajxpo'xudu. Ta ja'ajuty tmuwingoondu ja Jesus.
Ta t'awdajtta es tmunaande ma tyeky. 10 Ta
'yanmaayudu:

—Katu mdsu'ugudu. Nujx anwumudu
nmugu'uktujkuts ko jap fujxtut Galileew, es japuts
Xypyaattut.

Di'ibu soldaaduty myadyaktu

11 Ko naty ja toxytywjk fujxtw, naaguty ja
soldaadue o] fwjxte Jerusalén kajpnoty es o]
ttukmumadya'aktu ja teedywyindsénuty tugekyu
di'ibu tu tyufi tu jydtysty. 12 Tyadu teedy-
wyindsanuty oj fiujXte ma ja mujja'aydysjkuty es
Nayyajti'igyuds. Net tmeefimyooydyw ja soldaaduty,
13es t'anmaaydyu:

—Miits mjuna'anduat ko koots ma naty miits
mma'ads, ja 'yuxpujkpudys Jesus oj tu tjuuttu ja
fiini'xu Jesus. 14 Es pun ja Pilatu fiija'abu tyaadu,
vwudsuty muut nnaygyajxudut kudiibua ti mjatuduat.

15 Ta ja soldaadu t'axdjudu ja meefi es du'un 0j
tmadyakwa'xtu éxtumu naty tu ya"'ansumudu. ES
du'un tmadya'aktu ja israelituty extu tyambaat.

Di'ibu Jesus tyuknipejkypy ja yaxpajkpaljy

16 Ja nimajk tu'ukpu uxpujkputy o] fujxta
Galilees ma ja kopk éxtumu naty ja Jesus tu
'yanu'umxudu. 17 Es ko t'ijxtuja Jesus, ta t'awdajttu,
oy naaguty 'yamajtsk jyotmajtskuds. 18 NetjaJesus
tmuwingoofi ja yaxpu]kputy es t'anmaaydyu:

—UYijts ta Xymyo'oy ja Dios tugekyu kutujkun,
du'un jam tsajp6tm es du'un ya naxwiifl. 19 Paaty
nujX ya'sxpuktu ja'ayuty ma tugekys naxwiniudu
esuts uj nja'ay'attut. Yajnubattu Xywugyujxmu Dios



MATEW®Y 28:20 cxxii MATEWH 28:20

Teety, es 4j, ja 'yUunk, es ja Espiritu Santu, 20 es
tukni'ixudu es tkuydyunut tugekyu di'ibuts uj miits
tu nduk'ana'amdus, es mnijadwadup ko du'ufiumts
yj n'ity mut miidsuty extu ko jya'tut ja tiempu ma
naxwifiudu tyugoya'an.

